
DALEM PERDIAMGEAN THEE,

Sinar matahari kapan waktee sedeng
gilang-goemilang,

Anteto boeroeng samboet dengen pe-
noeeh rasa girang,

Tapi - itoe kagirangan gampang bero-
-bah dan tenggelem,

Bila di sabelah koelon mata-hari perg
hoeat silem.

Pada satoe malem di satee gedong jang besar dan
penoeh sama tjahaja penerangan jang indah, jang dari
prabotannja kenjatahan kaloe toean roemahnja ada
orang hartawan besar, keliatan banjak sekali berko :m-
poel tetamoe, jang masing-masing pada doedozk me-
moeterin madja. Kapan diliat dari djoamblahnja:sakean
banjak glas minoeman jang terletak di hadepan masing-

masing tetamoe, orang bisa lantes tebak, kaloe itoe
orang-orang boekan sedeng adaken vergadering, tetapi
selagi hadlir dalem satoe perdjamoean thee. Ini poen
sasoenggoenja, kerna malem terseboet di gedong itoe
djoestroe diadaken perdjamoean thee boeat kahor-
matannja Tjeng Giok sala satoe speler voetbal jang
terkenal sekali di itoe kota, berhoeboeng dengen ia-
poenja keljakepan jang ia soeda oendjoeken dalem
pertandingan di bebrapa hari jang laloe, hingga per-
himpoenannja bisa dapetken kamenangan.

Koetika lontjeng oetaraken djam delapan percies,
dan antero korsi di sakiternja itoe medja pandjing
soeda terisi sama sekali, sala satoe antara itoe orang-
orang jang doedoek di kepala medja, laloe bangoen
dan oetjapken pridatonja pandjang lebar.

Apa jang dibitjaraken ternjata tida laen tjoema poe-
djian pada djasa-djasanja Tjeng Giok, jang dengen
boeang antero tenaga dan loepaken segala bahaja
soeda bisa lindoengken bentengnja Djien Gie Hwee,
satoe perhimpoenan voetbal pada mana itoe spreker
ada djadi voorzitter.

Di boentoetnja pembitjara’an itoe spreker, jang
boekan laen dari Tio Keng Sin, sala satoe djempolan
goela di Semarang, laloe angsoerken saroepa medali
mas pada itoe djedjaka, jang lantes samboetin dengen
kadoea tangannja. Kamoedian Tjeng Giok dengen
separo boengah dan separo kikoek soeda bales itoe
hadia’an dan poedjian dalem satoe pridato, jang bikin
semoea pendenger diam-diam pada berkata dalem hati-
nja, bahoea ini djedjaka sasoenggoenja ada saorang
jang merendah sekali, hingga maski dapet itoe kahor-
matan besar, toch ia tida maoe sombongken dirinja,
saolah-olah kaloe ia sendiri sadja jang berdjasa. Dengen
hatoerken ftrima kasinja, Tjeng Giok dalem iapoenja

pridato njataken, bahoea itoe djasa sabetoelnja tida
haroes ia sendiri jang dapet, kerna kapan zorder
bantoean iapoenja kawan-kawan, nistjaja ia tida bisa
belaken bentenznja begitoe roepa.

Ini pembitjara’an soeda disamboet dengen tampi-
kan soerak tiga kali, jang kadengerannja rioeh dan
goembira. Dari sitoe orang-orang moelai mengobrol
satoe sama laen sembari dahar koewee-koewee dan
keringken glas minoemannia.

Kapan orang tjoba perhatiken, di sitoe orang nanti
dapet kenjatahan kaloe antara tetamoe-tetamoe ada
terpetjiah doea bagian, jang masing-masing mengobrol
dalem golongannja. Golongan jang pertama adalah
boeat kaoem sedikit toewa dan laennja golongan anak
moeda, jang djadi kawan dari Tjeng Giok. Selagi itoe
pemoeda mengobrol dengen asik sekali dalem oeroe-
san voetbal, adalah itoe kalangan laennja jang antara
siapa ada terdapet djoega soedara toewa dari Keng
Sin, jalah Tio Keng Tong, sala satoe soedagar hasil
boemi jang terkenal dan jang djadi madjikan dari Tjeng
Giok, ada toedjoeken pembitjara’an boekan tjoema
njangkoet tentang itoe kamenangan dari perhimpoenan
terseboet, poen ada menjangkoet o ro:sannja Tjeng
Giok, jang sabetoelnja oleh madjikannja hendak di-
over boeat djadi koeasa dari iapoenja tjabang di
Ambarawa. Soeda barang tentoe sekali semoea orang
jang toeroet dalem itoe kalangan, jang semoeanja
katjoeali Keng Tong sendiri — ada djadi bestuur dari .
itoe perhimpoenan, pada tida moefakat dan semoea
madjoeken perminta’an jang sanget soepaja Tjeng
Giok tida djadi dipindahken ka laen kota, kerna hal
itoe ada berarti ilangnja satoe tiang dari Djin Gie
Hwee Teroetama Keng Sin ada sympathie betoel pada

_itoe djedjaka, hingga tida heran kaloe ia njataken ka-

‘pan itoe soedara berkeras maoe over itce penggawe,

ia nanti ambil boeat didjadiken penggawenja sendiri.

Soeda fida perloe diterangken, kaloe Keng Tong
lzntes sadja njataken setoedjoe boeat kerdjaken Tjeng
Giok tetep di Semarang, kerna kapan tida tentoe se-
kali itoe penggawe jang tjakep dalem kerdjahannja,
nanti diambil cleh laen orang.

Bila lontjeng jang dipasang dimana tembokan
oendjoeken djaroemnja di.angka doeablas, sebagi tan-
da laloe itoe wakioe soeda tengah malem, di sitoe
semoea orzng sama boebaran dan masing-masing
kombali ka roemahnja. sendiri, Pelahan-pelahan roea-
ngan -itoe gedong jang baroesan keliatan begitoe
rame djadi moelai sepi, dan achirnja djadi soenii sekali,
kerna toean roemahnja sendiri, poen soeda masoek di
kamar tidoernja. ]

Tieng Giok sepoelangnija . dari, itoe perdjamoean
thee, dengen pikiran.jang senang dan boengah, bisa
tidoer dengen impiannja jang moeloek, adalah diam-
diam di loear dari sangkahannja, satoe gadis menggli-
sahan di pembaringannja.

- Ini gadis boekan laen dari Nora Tio, atawa jang
soeka djoega diseboet Kian Nio itoe anak prampoean
satoe-satoenja dari Tio Keng Sin, jang di sekolahan
H. B.S. ada terkenal sebagi boengahnja. '

Tetapi apa jang menjebabken itoe gadis menggli-
sahan ? '

Boeat' teringken ini kita perlge balik poela pada
iloe perdjamoean. thee jang baroesan soeda diadaken
di roemahnja Keng Sin, ajahnja itoe_gadis. Sewaktoe

~semoea tetamoe: pada koempael dan ajahnja kasiken
itoe pridato, di pekarangan samping dari itoe gedong,
dengen teraling oleh daon-daonnja, Ncrasoeda bisa intip
itoe semoea, dengen tida saorang bisa liat pada dirinja.

T —

Dengen saksiken serdiri bagimzna tingka-lakoenja
itce djedjaka dan bagimana tinggi orang soeda har-
gzken kepandeannja, soeda bikin itoe perasa’an sym-
pathie jang memang socda terbenam sekean lama da-
lem hatinja djadi semingkin besar.

Dalem tiga boelan sabelcnnja itoe maleman per-
djzmoean, Nora banjak kali saksiken sendiri permae-
nannja itce djedjaka, jarg sela'oe dalem pertandingan-
pertandingan soeda dipcedji oleh soerat-soerat kzbar

+ di ifce kofa dan leennja. Di itoe wakioelzh rasa sym-
' pathie jeng ticema berwcedjoed sebagi pengrasa’an
i kagecm moelai timbeel dalem hatinja itoe gadis.

Malah boekzn tjcema di loearan publiek sohorin
nemanja Tieng Giok sebagi bintarg dari Djin Gie
Hwee, fetapi ' djoega anak-anak lelaki dari sekola
H.B. S., dimana ia ada foentoet peladjarannja, semoea
tida a2da laen jang dibitiaraken hanja tentarg kepan-
deannja Tijeng Giok dalem itoe matjem sport.

Dan sekarang sesoedanja saksiken itoe kahormafan
besar jeng didapeiken olch Tieng Giok, kita poenja
gadis ' djadi fergoda pikirannia, hingga di malem
terseboet ia s: ma sekali tida bisa tidoer dengen senang.

Kenapa Nora moesti roeboeh begitoe roera, dan
ap:tah ia sceda fjintaken itoe djedjaka ?

Kaloe disini orang maoce anggep ,love at the first
sight” ada djadi gara-gara dari itce pikiran jang kaloet,
ini bisa dibilang 2ca terlaloe djaoe, kerna antara itoe
djedjaka dan itoe gadis belon ada satoe perkenalan
lebih lagi satoe persobatan jang begitoe roepa hingga
bisa : kasi' kasempetan, aken Dewi Amot 'niengadoe
biroe. i sUaE S :

.. Boeat fece djelas apa jang sabefoelnja ganggoe
pikirannja Nora, back kita perhatiken apa jang sewak-

| ' toe'mengglisa' ia soeda oetiapken :

,Saja taro sympathie padania, kerna ia memang
ada itoe harga boeat itoe, baek ditilik dari iapoe-
nja kepandean maoe poen dipandang dari iapoenja
kelakoean dan fjara. Tjoema satoe hal jang saja tida
mengarti, bagimana Toehan selaloe berkahken kepan-
dean, tetapi djarang jang djoega dikoerniaken peng-
hidoepan jang senang. Tjeng Giok dalem pengartian
ada sampe tinggi, dan dalem kepandean voetbal ada
mengagoen ken, tetapi iapoenja penghidoepan roemah-
tangga soenggoe mengharoeken, kerna oewang gadji
jang ia dapet setiap boelan semoca soeda abis di-
goenaken boeat ongkos roemah-tangga, dimana ia
moesti tanggoeng penghidoepan iapoenia ajah jang
soeda toewa dan iapoenja satoe soedara prampoean,
jang sekarang ampir djadi gadis dewa-a.“

Achirnja satelah ia oetjapken itoe perkata’an-per-
kata'an di atas, ia laloe tjoba meremken kadoea
matanja, toch ia fida bsailangken itoe pikiran-pikiran
jang mengganggoe perasahannja. la djadi merasa
diemoe pada bajangan sendiri. kerna sebagi satoe g:_ldls
jang tida mempoenjai hochogngau satoe apa |?ada|t0e
djedjaka ia soeda moesti poesirgken keada’annja sampe
begitoe djaoe. Maski Nora ada satoe gadis modern jang
soeda seringkali b:rgaoel dengen djedjaka jang djadi
kawan-kawan sekolanja toch ia belon peinah taro
perhatian begitoe besar, seperti ini kali terhadep itoe
djedjaka jang ia belon pernah kenal. . d

Kapan sekarang ia tjoba toedjoeken pikirannja ka
itoe djoeroesan, ia djadi mendoesin, bahoea sebagi
gadis jang tida poenjaken hoeboengan satoe apa dengen
itoe djedjaka, toch soeda bisa me:}gg]lsa'han begitoe
roepa, menandaken kaloe dalem iapoenja sanoebari
ada terbenam itoe perasahan sympathie dan perasahan
kesian, Tjoema kadang-kadang kapan ia inget keada’an

-

dirinja  sendiri maoe atawa tida ia djadi terpaksa
moesti {joba sebrapa bisa boeat loepoetken dirinja
dari itoe matjem ganggoean. Lantaran ini djoega,
sasoedanija ia hiboerken dirinja dengen kapertjajahan,
bahoea Toehan toch bisa berkahken pada machloek-
nja, ia laloe tentremken poela itoe pikiran, hingga
achirnja, iapoenja kalemahan bawa ia ka dalem
impian jang moeloek.

Samentara boeat tengok keada’annja itoe djedjaka,
baek kita tengok Tjeng Giok jang dengen penoeh
kagoembirahan dan rasa broentoeng poelang ka
roemahnja,

Koetika sanpe di kamarnja Tjeng Giok tida lantes
masoek tidoer, hanja lajangken iapoenja pikiran ka
djoeroesan itoe poedjian, hadia’an dan  kahor-
matan  jang ia soeda dapetken di roemahnja Keng
Sin. lapoenja perasahan itoe waktoe boekan me-
loeloe ditoedjoeken pada itoe kagoemilangan sadja,
hanja jang teroetama pada iapoenja pengidoepan,
jang meminta tenaga dan perhatian besar aken ia
kamoedian bisa djaga itoe ro2mah-tangga.

la pikirken nasibnja, bagimana doeloe koetika
iboenja masi ada, dan sewaktoe ajahnja masi berniaga,
jang keliatannja bergoemilang sekali, hingga ia so:da
bisa toentoet djoega peladjaran diroemah pergoeroean
tinggi. Tetapi sekarang iboenja telah meiinggal doe-
nia, kerna satoe penjakit jang tida terdoega, samentara
ajahnja lanwaran terlaloe tjinta pada istrinja, djidi
terserang penjakit peparoe, jang mana boekan sadja
bikin ia djadi boeang banjak sekali oewang boeat bajar
rekening dokter poen iapoenja peroesaha’an sendiri
lantaran tida teroeroes betoel djadi ambroek. Dan
sekaranglah itoe pikoelan roemah-tangga djadi toemplek
di poendakaja- sendiri.

Ini hal oleh orang banjak ada dikatahoai, mzika.

tida heran kaloe ia soada ‘dapet itoe poadjian se-
bagi anak jang berbakti. Bozat boektiken poela ba-
gimana berbaktinja itoe djedjaka kita bisa bajangken
dengen menilik pada apa itoz waktoz ia sedeng pi-
kirken.

Tjeng Giok taoe bahoza dirinja dalem kalangan
voetbal ada sanget disohorin, dan tenaganja ada
parlo: boeat parkoempoelannja, tetapi Tijeng Giok
boekan djadi poeas dengen itoe poadjian, hadia’an
dan kahormatan jang ia soeda dap:tken, hanja dalem
hatinja ia simp:n sato2 harepin, aken ini kepandean-
nja dalem p2armaenan voztbal, nanti, bisa kasi koeiika
baek boeat ia bisa parbaekin nasibnja. pal

Sasoedanja simpen batoel itoe angen-angen dan
harepwn dalem hainja Tjeng Giok baroe rebahken
diri di pembaringan. dan mengaso dari kalelahannja.

Dengen ini ada:njata sekali kaloe djedjaka kita
maski s:karang soeda djatoh dalem itoe matjem peng-
hidoepan jang miskin, toch ia ada poenjaken ambekan
jang besar, aken bikin dirinja: djadi machloek jan
bergoena dalem ini doenia. Kalpe ia soeda tane
itoe matjem harepan, boekan sekali menandaken kaloe
ia ad1 manoesia jang .serakah, tetapi tida lebih tjoemé
tersoeroeng oleh nasibnja jang masi perloe diperbaekir.
Dengen koempoelken oewang kalebihan gadijinja, achir-
nja Tjeng' Giok soeda bisa djoega poenjaken kapitaal
doea atawa tigaratoes roepiah, jang ia kasiken pada ade
prampoeannjaboeat digoenaken poko dagangan etjeran.
Ini djoega ada, berarti sitoz djalan boeat jtoe roemah-
tangga djadi tida terlaloe bzrat dipikoel oleh djedjaka
kita, ' -

Tetapi apa itoe djedjaka sama sekali tida taoe
bahoea dirinja diam-diam diperhatiken oleh itoe gadis 7

|

Sabetoelnja berbeda dengen laen djedjaka saoe-
moemnja, jang kapan taoe dirinja ada dapet perhatian
banjak gadis-gadis boeat iapoenja kepandean, soeka
lantes mangkak, adalah Tjeng Giok sebaliknja djadi
koeatir, kerna ia taoe bahoea itoe hal dalem keada’an-
nja sebagi sekarang tida lebih tjoema ratjoen belaka.

_ Boekan djarang Tjeng Giok mendapet senjoeman-
nja gadis-gadis jang sering saksiken iapoenja per-
maenan dimana lapangan, kapan ia berpapasan dengen
marika itoe di djalanan, tetapi djedjaka kita tinggal
dingin seperti djoega saldjoe di koetoeb doenia.

Sedeng terhadep Nora biar poen ia belon perna
berkenalan, tapi sering memperhatiken dan achirnja
ia dapetken ada satoe orang jang pendiam dan tida
sekali bisa berlakoe sombong atawa angkoch, samen-
tara iapoenja perangi ada haloes dan hatinja sanget
lemah-lemboet hingga kaloe maoe di boeat oekoeran,
itoe pribasa: ,kalemahannja hati satoe orang boedi-
man, bisa rasa kasian pada moesoehnja jang paling
besar,” ada satoe oekoeran jang setimpal sekali dengen
boedi perketinja itoe nona.

IL
ALIRANNIA RASA KESIAN.

Tioepannja angin jang bagoes bikin
praoe semingkin ladjoe,

Hingga bisa lekas sampe di tempat
jang hendak ditoedjoe,

Tapi itoe keladjoean bikin karang-
karang lebih kerep mengandang,
Maka fida djarang prace kandas oleh
itoe roepa penghalang.

Brapa minggoe telah berlaloe sadjek itoe wakto_e
jang kita toetoerken di moeka, tetapi liwatnja itoe hari-
hari tida membawa satoe perobahan jang penting di
| fihaknja Tjeng Giok, baek boeat iapoenja kerdjahan
maoepoen iapoenja penghidoepan. _

Sebaliknja boeat Nora itoe doea minggoe ada dja-
di itoe hari-hari jang membawa perob_ahan-perol?ahan
jang ia tida doega lebih doeloe. Ini hal maskipoen
tida kentara bagi pemandangannja laen orang, toch
ada tjoekoep njata boeat ia rasaken sendiri.

Di besokan paginja, koetika semalem abis pikirken
keada‘'annja itoe djedjaka, Nora soeda bangoen dengen
badan lesoe sekali, malah djoega di waktoe jang ba-
rjak lebih siang dari biasanja. }

Koetika bangoen, ia tida lantes pergi ka kamar
mandi, sebagimana ia biasa berboeat, hanja E:Ioedoek
di korsi sembari pikirken poela itoe pikiran jang se-
malem mengadoek di otaknja. RN

lapoenja sympathie dan kesian soeda bikin ia ra-
sanja ingin sekali tjoba kenal pada itoe djedjaka jang
dengen begitoe ia kamoedian bisa taoe sampe bra-
pa djaoeh itoe keharga‘an ada dipoenjaken oleh ianja.
la sendiri maski dalem keada‘sn serba modern baek
dalem pakean maoepoen dalem pergaoelan, tetapi tpc_h
ia merasa kaloe ajahnja, jang conservatief sedikitnja
masi berbaoe kekolotan, tentoe bakal tida setoedjoe,
kapan ia bergzoel pada itoe anak moeda, kerna Tjeng
Giok boekzn iapoenja kawan sekola. Terdesek oleh
ini matjem pikiran Nora achirnja merasa menjesel se-
kali antara ia dan itoe djedjaka djoestroe ada teraling
oleh itoe perbeda’an dari kaoemnja. Kaloe sadja Tieng
Giok aca satoe prampoean atawa ia sgnd:n agla satoe
lelaki ia merasa pasti, lekas djoega ia iket tali perso
batan dengen ianja.

Sebab hari soeda djadi siang, dan koeatir orang
nanti pergokin kaloe ia teroes meneroes doedoek
terpekoer, maka dengen gerakan males ia laloe pergi
masoek ka kamar mandi boeat bersihken badannja.

Itoe hari djoestroe ada hari minggoe, jalah satoe
hari mengaso boeat ia tida koendjoengin roemah per-
goeroeannja. Tetapi sedeng biasanja itoe hari ia
liwatken dengen kagoembirahan, adalah di ini kali ia
moesti lebih banjak boeang temponja goena batja boe-
koe, kerna ini ada djalan satoe-satoenja jang bikin ia
sedikitnja bisa terbebas dari itoe ganggoean pikiran,
Toch di waktoe sorenja lantaran dipaksa oleh banjak
kawannja jang pada dateng menjamper, maoe atawa
tida Nora soeda pergi djoega pesiar dengen autonja
boeat ilangin kesel.

Tetapi sebagi djoega dapet firasat apa-apa, atawa
memang kagoembirahannja ilang sama sekali boeat
tjari kasenangan, mendadakan selagi kawan-kawannja
jang toeroet pesiar sedeng pada bergirang, Nora rasa-

en kepalanja berat dan seperti hendak toempah-
toempah. Lantaran ini djoega ia laloe permisie boeat
poelang.

Ini perminta’an tentoe sadja disetoedjoein oleh ka-
wannja, maski dengen separo masgoel, maka Nora
prentah soepirnja boeat anterken itoe kawan-kawan di
masing-masing poenja roemah.

Koetika soeda selese anterken itoe kawan, dalem
auto itoe tjoema finggal Nora sendirian, laloe dikandar-
ken ka djoeroesan Seteran, dan brenti di pekarangan
depan dari itoe gedong besar dari entjek Keng Sin.

Dengen kaget sekali, Nora jang bzroe sadja hen-
dak toeroen dari itoe kandara’an, memandang ka
djoeroesan galerij (serambi) depan, dimana ada doe-
doek satoe djedjaka dengen moeka diadepken ka

sabelah dalem. Waktoe meliat potongan Iqadannja,
Nora soeda bisa lantes tebak, siapa adanja itoe teta-
moe jang diseboet baroesan. g

Maski hati itoe waktoe djadi bergontjang tida
keroeanan, toch ia rasa maloe sekali kaloe sebagi
gadis modern ia moesti keder boeat hadepin itoe
pemoeda, maka sasoedanja prentah soepirnja bawa
itoe auto ka garage, ia laloe baliken badannja boeat
masoek ka itoe roemah, dan sesa’at ini djoestroe
Tjeng Giok, itoe pemoeda jang berada di sitoe, me-
noleh ka djoeroesan loear, lantaran mendenger soeara
brisik dari itoe kandara’an. ;

Masing-masing poenja lirikan mata djadi berben-
trokan satoe sama laen, dan itoe doea pemoeda moe-
kanja djadi merah, seperti satoe sama laen rasaken
djengah, tetapi tida loepoet begitoe lekas itoe rasa
kesima djadi ilang, Tjeng Giok, lantes berdiri dan
manggoetken kepalanja, sedeng Nora itoe waktoe
dengen senjoeman jang tida begitoe njata telah mem-
bales sebagimana lajiknja.

,Nona apatah entjek Keng Sin ada di roemah ?”
Tjeng Giok moelai menanja dalem bahasa Blanda,
samentara soearanja masi separo kikoek, kerna itoe
pertemoean jang tida terdoega soeda bikin ia djadi
kelabakan tida keroeanan.

Jltoe saja koerang terang, tetapi baek saja tjoba
tengok di dalem, kerna koetika satoe djam berselang
saja kaloear boeat pesiar, papa baroe sadja poelang,
djawab Nora dengen soeara lebih tabah, tetapi tida
oeroeng ada oendjoeken tanda-tanda sebagi orang
jang sedikit kikoek. ,Baek engko doedoek doeloe
sabentaran, nanti saja panggilken.* :

e

wirima kasi boeat kaoe poenja kebaekan,’ kata
poela itoe djedjaka sembari doedoek kombali di itoe
korsi jang terdapet di tengah itoe roeangan.

Nora itoe waktoe laloe permisie ka dalem, dan
berlaloe dari sitoe. Pertama kali ia menoedjoe ka
roeangan makan, kerna ia kira ajahnja sedeng dahar

. siang, tetapi disini ia tida katemoeken, maka ia teroes

ka serambi blakang, dan disini djoega itoe ajah tida
ada, maka achirnja ia masoek lagi ka sabelah dalem
dan tengok kamar ajahnja. Pintoe kamar mana jang
terkontji dari sabelah dalem soeda bikin Nora lantes

“mengarti kaloe ajahnja sedeng tidoer. Sebab merasa

tida enak boeat djemoer tetamoenja terlaloe lama,
maka Nora lari ka dapoer boeat katemoeken ibnenja,
tetapi ‘dari boedjang prampoean ia dikasi taoe kaloe
itoe iboe djoestroe menenamoe ka sabelah tetangganja,
jang itoe waktoe soeda oendang boeat mengobrol.
Lantaran ini Nora djadi kepaksa moesti lajanin
poela tetamoenja maka ia laloe katemoein lagi pada
Tjeng Giok, jang itoe waktoe masi sadja doedoek di
tempat baroesan. Tjoema dari aer moekanja bisa
dibade kaloe pemoeda kita keliatannja tida sabaran.
»Papa lagi tidoer, tapi saja kira tida lama lagi ia
nanti bangoen, kerna biasanja ia tida tidoer lebih
lama dari satoe djam kapan soeda terlaloe sore,
Tjoema apatah saja bisa taoe engko poenja kaper-
loean jang hendak dibitjaraken sama papa?” kata
Nora koetika ia baroe sadja sampe di depan, hingga
Tieng Giok lantaran saking kesoesoe boeat berdiri,
soeda djadi kabentoer kakinja dengen kaki medja.
»Kaperloean apa jang saja hendak bitjaraken ?”

“mengoelangin "itoe djedjaka. ,ltoe saja sendiri tida

taoe, kerna tadi pagi sekira djam sembilan sala satoe
orang soeroean dari entjek Keng Sin soeda minta




dateng di djam lima, dan sekarang fernjata soeda
satengah djam liwat. Tetapi saja doega sadja kaloe
ini ada boeat oeroesan voetbal.*

yKaloe begitoe papa tei‘oe soeda loepa, hingga
sepoelangnja ka roemah lantaran lelah ia lantes ma-
soek tidoer ; saja denger pipa dari pagi soeda kaloear
sama brapa sobat andenja dari laen kota, jaig soeda
adjakin ia djalan-djalan ka Boroboedoer. Saja harep
sadja engko tida djadi ketjil hati, kaloe lantaran itoe
kealpahan dari papa, engko soeda moesti didjemoer
sakean lama. Sekalian soeda ada disini, saja rasa
lebih baek engko toenggos sadja sabentaran lagi,
kerna siapa taoe kaloe oeroesan jang hendak dibi-
tjaraken djoestroe ada penting.”

,Irima kasi boeat kaoe poenja kebaekan, nona,
tetapi menjesel sebab saja masi ada laen kaperloean
maka kaoe poenja perminta’an saja tida bisa panoeh-
ken. Saja rasa ada lebih baek kaloe saja balik poela
pada satoe djam kamoedian, dan kapan nona tida kabe-
ratan saja harep sekali nona nanti toeloeng sampzken
sama entjek bahoea saja soeda dateng disini dan
berdjandji balik kombali.*

»Baek, ’ko, tjoema apatah saja bisa dapet taoe
engko poenja nama jang terhormat? tanja poela
Nora, sebagimana lajiknja kebiasa’an dari anak-anak
jang dapet didikan Barat. ,Agar sabentar kapan papa
soeda bangoen saja bisa kasi taoe padanja.*

»oaja poenja nama Tjeng Giok....“ djawab itoe
djedjaka, dan waktoe terangken iapoenja nama sen-
diri, Tjeng Giok keliatan maloe sekali.

,Och, engko Tjeng Giok ? kata Nora saroepa
orang jang menegesin, tetapi sabetoelnja ia sendiri
memang soeda taoe. ,Apatah engko ada itoe persoon
djoega jang malem tadi soeda dikasi hadia’an medali

mas oleh papa? Kaloe betoel saja kasi slamet boeat
itce kahormatan,” menjamboeng poela itoe gadis,
sebagi orang jang sengadja boeka djalan boeat ia
bisa bitjara lebih pandjang.

noaja betoel ada itoe orang jang nona maksoed-
ken, tetapi itoe pembrizn slamet saja tida sanggoep
trima, kerna itoe ada terlaloe besar sekali, lebih lagi
itoe poedjian besar sabeloelnja tida haroes dibriken
pada saja sadja, kerra kzpan zonder bantoean laen-
laen kawan saja tentoe tida bisa bermaen begitoe
roepa.“

»letapi toeroet fjeritenja orang banjak, begitoe
poen papa sendiri, saja dapet warta, kaloe ini memang
ada lajiknja boeat kaoe frima sendiri, kerna dalem
itoe lapangan kaoe sadja jang djadi bintangnja. Nah,
kapan engko rasanja maloe trima sendiri, baek sampe-
ken djoega saja poenja poedjian boeat itoe brapa
spelers dari engko poenja elftal.“

»1rima kasi, nona; sekarang saja permisie sadja,
kerna saja maoe ceroes laen kaperloean.*

Sambil manggoetken kepalanja, Tjeng Giok laloe
paranin fietsnja, tetapi sesa’at mana di roeangan sabe-
lah dalem ada kadengeran pintoe diboeka, maka Nora
lantes panggil poela itoe djedjaka.

»Engko, saja rasa itoe soeara terboekanja pintoe
ada terdjadi di kamarnja papa jang baroe bangoen, apa
baek saja panggil doeloe padanja, dan engko toenggoe
samentara waktoe lagi?”

Maski sabetoelnja ia ada laen kaperloean, toch
inget ia soeda dateng di sitoe dan djoestroe itoe
orang jang ditjari tida lama lagi bisa dikatemoeken,
maka ia njataken setoedjoe atas pikirannja itoe nona.
Samentara Nora laloe masoek ka dalem boeat kasi
taoe itoe hal pada ajahnja. Tefapi ternjata itoe ajah

soeda masoek dalem kamar mandi, hingga ia tjoema
pesen pada djongos boeat lantes kasi tave pada
madjikannja, bahoea di loear ada tetamoe jang sedeng
menoenggoe.

sEngko Tjeng Giok, papa sekarang ada dalem
kamar mandi, saja rasa sepoeloe meniet lagi ia bisa
dateng disini, kata Nora koetika ia soeda sampe di
depan, kamoedian zonder menoenggoe lagi djawaban-
nja itoe tetamoe, ia laloe menjamboeng : ,Saja harep
engko tida djadi ketjil hati, kaloe sekarang saja ting-
galken engko sendirian disini, kerna saja djoega ada
kaperloean jang moesti diberesken sekarang.*

Tieng Giok melaenken manggoetken kepalanja,
samentara Nora berlaloe dengen lebih doeloe loekis-
ken satoe senjoeman di bibirnja.”

Brapa meniet berselang Keng Sin kaloear dan
katemoeken tetamoenja, sama siapa ia mengobrol de-
ngen asik sekali.

Nora itoe waktoe sasoedanja ganti pakeannia,
dengen rok jang ia biasa pake sehari-hari di roemah,
ia laloe masoek di kamar boekoe, dari mana ia ‘bisa
denger teges apa jang dibitjaraken di loear.

Pembitjara’an jang dilakoeken antara Keng Sin
dan Tjeng Giok itoe waktoe permoela ada menjang-
koet oeroesan voetbal, antara laen-laen itoe toean

roemah minta dengen sanget soepaja pemoeda kita
bisa bela soenggoe hati iapoenja perkoempoelan,

boekan tjoema terhadep perkoempoelan dalem kota,
tetapi djoega terhadep dari laen kota.

Tetapi blakangan Keng Sin moelai toetoerken ba-
hoea berhoeboeng dengen sakitnja iapoenja boek-
houder, maka boekoe sakean lama dgatf beion dibe-
resken, lantaran ini ia minta soepaja Tjeng Giok bisa
bantoe beresken itoe di waktoe sore, sepoelangnja

kerdja sampe djam sembilan malem, samentara kapan
soeda selese pemoeda kita katanja aken dikasi persen
jang satimpal.

Ini tawaran oleh Tjeng Giok tida lantes ditrima,
hanja njataken hendak pikir doeloe, kerna ia sendiri
poenja kerdjahan ada banjak, hingga kadang-kadang
kapan perloe ia moesti poelang sampe malem.

4Entjek, boeat itoe kerdjahan extra jang entjek
tawarken sabetoelnja ada berarti satoe pengasilan
loemajan boeat saja, tetapi sebab saja koeatir saja
poenja kemampoean belon tjoekoep boeat beresker
itoe, dengen tjara jang memoeasken, maka saja belon
brani trima, selaennja begitoe poen saja sendiri poe-
aja kerdjahan kadang kali moesti dikerdjaken di wak-
toe malem,” Tjeng Giok soeda kasi djawaban boeat
tawarannja itoe toean roemah.

,Boeat itoe neef troesa iboekin, kerna kerdja’an
ini neef bisa beresken dari djam anem sampe djam
delapan atawa sembilan malem. Sedeng boeat oe-
roesan memoeasken atawa tidanja, itoe neef tida
oesah tanjaken lagi, kerna saja taoe kaloe neef ada
djadi penggawe dari saja poenja soedara jang paling
kepake. Saja minta dengen sanget soepaja neef tida
tolak saja poenja perminta’an, kerna saja ada perloe
sekali, apa poela ini wakioe moesti toetoep boekoe
di boentoetnja taon.“

Lantaran dipaksa achirnja Tjeng Giok sanggoepin,
dan berdjandji salekasnja ia nanti lakoeken itoe ker-
djahan.

»Tapi dimana saja moesti kerdjaken itoe ?* mena-
nja itoe djedjaka.

»Saja rasa baek neef kerdjaken disini sadja, agar
tida berabe boeat bawa itoe boekoe-boekoe.“

nBaek entiek, tetapi kapantah saja bisa moelai
dengen itoe kerdjahan? Saja harep sadja boeat sa-
soeatoe kelambatan tida djadiken entjek poenja ketjil
hati,* kata djedjaka kita, siapa kamoedian laloe bangoen
dari korsinja, selakoe orang jang hendak lantes b?ang-
kat dengen kesoesoe,

»oaja rasa neef bisa moelai kerdjaken itoe boekoe
pada laen minggoe sadja, agar bisa lekas beres
djawab itoe toean roemah. ’

Sasoedanja njataken setoedjoenja Tjeng Giok !aloe
permisie boeat berlaloe. Itoe djedjaka lantes naek di
fietsnja dan kandarken itoe ka djoeroesan Kranggan.

Samentara Nora jang dari setadian mengintip di
sela renda pintoe katja, koetika liat bajangannja Tjeng
Giok linjap di tempat gelap, lantes balik poela ka
tempat doedoeknja, dimana kamoedian ia doedoek
sembari batja boekoe, hingga koetika ajahnja liwat di
depan pintoe, ia tida dipergokin sedeng ngintip atawa
pasang koeping.

Maski kadoea matanja ada ditoedjoeken pada lem-
barannja itoe boekoe jang ia pegang dalem tangannja,
toch iapoenja pikiran boekan ditoempleken pada itoe
batja’an, hanja laen hal jang roepanja ada lebih banjak
pengaroehken pikiranrja.

Satoe elahan napas kadengeran kaloear dari moe-
loetnja itoe nona, dan blakangan disamboeng sama
satoe grendengan seperti brikoet: ,Och, engko Tjeng
Giok beekan dari segala omongan jang tersiar, tetapi
dari boekfinja ternjata sasoenggoenja kaoe ada poenja-
ken itoe harga boeat diseboet satoe djedjaka jang
alim dan tinggi pri boedinja.*

la fterpaksa baliken lembaran boekoe, kerna itoe
sa’at ajahnja masoek ka dalem kamar toelis, dimana
Keng Sin laloe ambil soerat-kabar jang di hari ke-

marennja ia tida keboeroe batja Lantaran ini djoega
Nora djadi lantes tentremken pikirannja dan moelai
apalin iapoenja peladjaran, apa poela besok di hari
Senen iapoenja kerdjahan dalem sekola ada banjak
djoega.

Selagi gadis kita bisa dapetken itoe matjem pera-
sa'an, adalah Tjeng Giok poen ini kali tida poelang
dengen pikiran kosong, sebagimana biasanja kapan abis
bertemoe gadis jang mana sadja.

Sasoedanja Tjeng Giok mampir di satoe toko, di-
mana ia beli brapa barang jang ia perloe pake, dengen
zonder mampir lagi ia lintes poelang di roemahnja.

Di straat Sebandaran, di sala satoe roemah petak
toewa, jang tjoema diterangin oleh lampoe minjak ta-
nah, itoe waktoe ada doedoek satoe orang toewa, jang
beroesia sekira ampir anempoeloeh taon. Ini orang
boekan laen dari Lim Kim Yoe, sjah dari Tjeng Giok,
jang lagi berdoedoek di bawah terangnja lampoe, jang
dipasang di tengah roeangan depan dari itoe roemah.
Kapan diliat dari aer moekanja jang bersorot doeka dan
dari keroetan djidatnja, menandaken kaloe iapoenija pi-
kiran sedeng digoenaken, kita dapet kenjatahan kaloe
dalem itoe kesoenjian empe Kim Yoe ada sedih sekali
sama iapoenja nasib jang berbeda sebagi langit dan
boemi, kapan ia bandingken dengen lima atawa anem
taon jang liwat.

Tetapi ini poen tida mengheranken, kerna siapatah
orang jang nanti tida rasaken mereres hatinja, kaloe
doeloe ia hidoep dalem keada’an tjoekoep dan se-
nang, tetapi blakangan moesti itjipken itoe matjem
penghidoepan melarat, malah soeda moesti ditinggal
djoega oleh istrinja jang ia tjinta?

Sadjek itoe sa’at pikirannja empe Kim Yoe djadi
terganggoe sekali, hingga boekan djarang kapan ber-

ada sendirian ia toempahken aer matanja. Soeatoe
hal jang ia selaloe boeat seselan adalah kenapa ia
soeda moesti rasaken itoe kagetiran djoestroe selagi ia-
poenja oesia soeda begitoe toewa dan lemah boeat bisa
bertempoer dalem pergoeletan penghidoepan. Kaloe
sadja ini nasib tjilaka ia soeda alamken di waktoe badan-
nja masi koeat, demikian itoe empe ada pikir, nistjaja ia
nanti masi poenjaken harepan besar boeat ia mandjet
poela di itoe tangga penghidoepan. Tetapi sekarang....
istri_jang ditjinta meninggal doenia, badan sendiri d;‘adi
sakit lantaran tida poetoesnja sedihken itoe kematian,
sedeng toko jang diharep pengasilannja lantaran tida
dioeroes betoel djadi loedes sama sekali. Toch ia hiboer-
ken hatinja dengen pertjaja bahoea iapoenja poetra masi
bisa diboeat andelan, samentara boeat nasib apa jang ia
sekarang alamken ia pandang sadja sebagi satoe poe-
teran dari itoe roda peroentoengan.

Koetika dalem itoe kesoenjian empe Kim Yoe liat
poetranja sampe, dengen zonder toenggoe lagi ma-
soeknja, ia lantes prentah Tjeng Nio, soedara prampoean
lebih moeda dari Tjeng Giok, boeat beresken medja
makan. Roepanja sadja Tjeng Giok poenja dateng
ada ditoenggoe boeat makan, kernaitoe waktoe djoega
Tjeng Nio, jang baroesan doedoek di depan barang-
barang dagangannja lantes masoek ka dalem.

Dengen sorot boengah sekali itoe ajah memanc!ang
pada poetranja, dan dengen soeara sebagi orang jang
separo koeatir ia tanjaken apa jang menjebabken hingga
Tjeng Giok sedikit laat, sebagimana ia ada djandji.

Djedjaka kita terangken dengen sedjoedjoernja, ba- -

gimana ia soeda moesti toenggoe sekean lama _sabe-
lonnja ia bisa katemoeken itoe orang jang ditjari, dan
ini keliatannja dipertjaja sekali, kerna sasoenggoenja
djoega Tjeng Giok belon perna berdjoesta.

Koetika denger itoe katerangan empe Kim Yoe me-
laenken tarik napas, samentara dalem hatinja diam-diam
ada bilang : ,Demikianlah kaloe orang miskin hendak
bertemoe pada orang hartawan, hingga menoenggoe
sadja moesti makan tempo berdjam-djam lamanja, ter-
lebih djelek lagi ini hal disebabken kerna itoe orang
sendiri djoestroe lagi enak-enakan menggeros di pem-
baringan, sekali poen ia sendiri jang telah bikin per-
djandjian boeat itoe pertemoean. Och kaloe sadja
Tjeng Giok masi djadi poetranja Kim Yoe jang masi
oetoeh tenaga kemampoeannja. Och.... nasib!”

lapoenja sorot mata djadi keliatan berdoekz, fapi
ini kasedihan sabetoelnja boekan kerna tida pertjaja
pada alesannja Tjeng Giok, tetapi lantaran perih oleh
itoe ,djemoeran”. Sebaliknja Tjeng Giok jang dapet
liat ini tanda doeka, soeda djadi sala doega, kerna
apa jang ia kira adalah kaloe itoe ajah sedeng sangsi-
ken boeat itoe alesan jang ia madjoeken baroesan
boeat itoe kelambatan. Lantaran ini djoega Tjeng
Giok djadi serba sala. la merasa koeatir kaloe ajahnja
nanti tetep tida pertjaja, kerna kapar betoel ia moesti
didjemoer begitoe lama, ia toch bisa balik docloe ka
roemahnja boeat kasi taoe itoe hal pada ajahnja. Seba-
liknja kapan ia toetoerken bahoea ia baroesan mengo-
brol doeloe sama poetrinja itoe hartawan, ia koeatir
ajahnja nanti anggep ia lebih hargaken ketjantikan dari
pada kebaktian. Tapi satoe djalan jang ia rasa ada
tjoekoep tegoeh boeat ilangken katjoeriga'an jang ia
kira ada terdapet dalem hatinja iapoenja ajah,

»Papa, kaoe keliatan sangsi boeat alesan jang saja
madjoeken baroesan, boekantah begitoe P menegor
itoe poetra sasoedanja sakean lama ia berpikir boelak-
balik. Sabelonnja itoe ajah jang djadi terprandjat atas
itoe pertanja’an mendjawab, Tjeng Giok lantes berkata




poela : ,Biarlah boeat tetepken kaperfjajahanmoe, saja
' soempah demi segala leloehoer, bahoea saja poenja
kelambatan ini boekan disenabken oleh kerna saja la-
koeken perboeatan tida pantes jang kaoe selaloe tjegah.
Och, papa, ma’afkenlah boeat saja poenja kelambatan
baroesan >

,Kaoe sala mengarti, anak,” memotong Kim Yoe
dengen lebih terharoe kerna ia merasa kaloe dengen
iapoenja kaperihan baroesan soeda bikin itoe poetra
djadi tertoesoek, tetapi berbareng ia _d]adn girang djoega,
kerna ia dapet kenjatahan kaloe Tjeng Giok sesoeng-
goenja ada itoe poetra jang herbakii sekali. ,:Apa jang
baroesan saja pikirken, Giok, tida laen tjoema itoe nasib
jang kaoe alamken, hingga kaoe moesti didjemoer begi-
roe lama. Kapan kaoe masi djadi Tjeng Giok dilima
taon jang laloe, nistjaja ini matjem ,samboetan™ dari
itoe toean roemah kaoe tida bakal impiken. Besarken-
lah hatimoe, anak, Allah ada moerah dan adil, kaoe
poenja kebaktian nanti bikin kaoe diberkahken oleh
Toehan.”

Seabisnia kata demikian ia laloe masoek ka roeangan
dalem dengen diboentoetin oleh Tjeng Giok, jang itoe
waktoe lantes soeroe adenja djagain itoe dagangan.

Begitoe abis dahar ia laloe nongkrong depan itoe
waroeng roko, agar Tieng Nio bisa dapetken giliran
tangsel peroetnja, dan mengobrol sama itoe _a;al3 de-
ngen serba goembira, kerna dalem ini pembitjara’an ia
selaloe dapet nasehat. Tjoema kadang-kadang iapoenja
pikiran djadi sanget kaloet. la merasa tida boleh djadi
sekali kaloe entjek Keng Sin ada poenjaken itoe ke-
angkoehan sebagimana ada disangka oleh ajahnja, Qa_n
ini ia tjoema anggep lantaran kepoelesan. Kapan pikir
sampe disini, iapoenja hati djadi berdebar-debar, kerna

ia jakin sekali, bahoea menoedoeh orang dengen zon-
der alesan ada berarti satoe kedosahan.

Tapi sabelonnja ia bisa pikir lebih djaoe, ajahnja
soeda keboeroe tanjaken iapoenja oercesan jang dibi-
tjaraken sama entjek Keng Sin. Kamoedian koetika
Tjeng Giok soeda terangken sadjelasnja, itoe ajah djadi
girang sekali, sebagi djoegaia maoe bilang, kaloe Allah
soeda berkahken poetranja, hingga bisa djadi saorang
jang madjoe betoel dalem penghidoepannia.

Maski bagimana tebel itoe saldjoe di
koetoeb doenia,

Toch achirnja loemer kaloe mata-hari
kasi sorotannija ;

Apa poela hali saloe gadis, jang per-
moela rasa kasian,

Tentoe sekali gampang deketin itoe
tjinta dari kasoeljian.

Koetika semoea orang soeda berada dalem masing-
masing impiannja, Tjeng Giok itoe waktoe masi teroes
batja boekoenja. Tetapi berbeda dari sari-sarinja ini kali
pemoeda kita rasaken matanja berkoenang-koenang ka-
pan ditoedjoeken pada itoe garisan letter-letter, hingga
boekan djarang ia tida inget lagi apa jang disabelah
atas ia soeda batja.

Tjeng Giok djadi heran kenapa itoe satoe djam
jang digoenaken boeat tempo membatja oleh ia soe-
da diliwatkeri dengen zonder bisa abis batja sepoeloeh
lembaran boeko€, dan ia lebih heran lagi kenapa

apa jang ia batja ia tida bisa inget betoel. Kendati
pitoe waktoe ia sering bajangken aer moekanja Nora,
steroetama itoe senjoeman jang terloekis di bibirnja,
ktoch djedjaka kita tida maoe pertjaja kaloe iapoenja
kingetan soeda dipengaroehken oleh gadisija entjek
(Keng Sin. lantaran ini djoega ia paksaken sabrapa
I bisa boeat batja teroes itoe boekoe.

Tetapi samingkin lama ia samingkin tida bisa
batja itoe boekoe batja’an, kerna boekan sadja ia
. selaloe moesti mogok lantaran tida inget apa jang
 dibatja, poen itoe letter-letter dalem pandangannja
jdjadi  berobah sebagi barang jang bisa bergerak.
. Biasanja kapan ini soeda sampe begitoe djaoe, itoe
‘ada menandaken kaloe ia soeda ngantoek, tetapi ini
kali ternjata sebaliknja, kerna iapoenja kadoea mata
djadi samingkin seger. Achirnja maoe atawa tida
terpaksa Tjeng Giok moesti toeroet kemaoeannja ia-
poenja pikiran, kendati poen bajangannja Nora ia
selaloe berdaja boeat dilinjapken dari pengliatannja
dengen meremken itoe kadoea mata.

Satoe soeara dalem hatinja sendiri seperti bisikin
apa-apa, dan bila brapa sa’at lagi soeda berselang, ia
terpaksa moesti akoehin, kaloe itoe pertemoean tadi
siang sesoenggoenja ada satoe pertemoean jang Sog-
ker bisa diloepaken.

la tida abis mengarti kenapa parasnja Nora selaloe
berbajang di matanja, sedeng ia sama sekali tida
pikirken itoe gadis. Kaloe ini hal ia moesti bilang
kerna ia soeda kena kairoet oleh itoe katjantikan, ia
jakin sekali, bahoea itoe hal bagi dirinja sama sekali
tida boleh djadi, kerna selaennja Nora masi banjak
laen gadis jang lebih tjantik dan lebih hartawan.
Tapi kapan ini hal soeda djadi demikian, itoelah Tjeng
Giok sendiri merasa insaf, kaloe ia ada kagoemin

itoe nona poenja prangi dan priboedi, dan lantaran
itoe djoega, maka sekarang ia senantiasa inget sadja
roepanja gadis itoe.

Toch boeat pembatia tentoe sekali itoe kejakinan
dan pengakoeannja Tjeng Giok soeker bisa dipertjaja,
kerna pembatja tentoe ingin sekali tanja, apa sesoeng-
goenja Tjeng Giok poenja kekagoeman pada itoe
gadis, nanti bisa tinggal "djadi itoe nkekagoeman”,
jang zonder dibrikoetin oleh itoe kainginan boeat
poenjaken itoe, atawa dengen laen perkata‘an boeat
plibet” itoe dengen tali perjinta‘an? Boeat tace be-
toel apa jang sabetoelnja liangsimnja Tjeng Giok ada
anggep kita rasa baek kaloe pembatja perhatiken
pernjatahan-pernjatahan itoe djedjaka lebih djace.

Koetika Tieng Giok tjoba tanja dalem hatinja, apa
tida bisa djadi kaloe disitoe berhoeboeng dengen ada-
nja itoe pertemoean, nanti tersimpen saroepa perasa‘an
jang ia belon perna poenjaken sadjek ia dilahirken da-
lem doenia ini, disini ia dapet djawaban kaloe itoe
hati tinggal soetji sebagimana asalnja, dan selaennja
dari rasa ,kagoem” ia sama sekali tida poenjaken
perasa’an satoe apa jang laennia. Maskipoen itoe sa’at
iapoenja pikiran diganggoe oleh romannja itoe gadis,

Itoe malem Tjeng Giok tidoer sedikit lebih laat dari
biasanja, toch lantaran ia lebih perhatiken kapentingan
penghidoepannja, maka di esokan paginja maskipoen
mata rasanja masi ngantoek, ia soeda paksaken sabrapa
bisa boeat masoek kerdja sebagimana biasanja.

Hari-hari telah liwat lagi dengen zonder ada kedja-
dian penting, melaenken kadang-kadang kapan hendak
tidoer djedjaka kita ampir saban malem moesti digang-
goe pikirannja lebih doeloe oleh berbagi-bagi perta-
nja’an, jalah: Apatah dalem doenia ini sesoenggoenja
ada itoe matjem boenga jang begitoe moelia, sebagi itoe

boenga jang ia soeda katemoeken di itoe hari Minggoe
sore. jang dalem kejakinannja ada lak<ana boenga jang
boekan sadja berharga boeat dikagoemin k amda}han nja,
tetapi djoega keharoemannja jang bikin tida bisa terli-
njap ? Apatah itoe gerakan sympathie jang ia oendjoeken
ada sama sebagi jang biasa dioendjueken oleh laennja ?

Tetapi di hari jang katoedjoe sadjek itoe perte-
moean jang dimaksoedken, Tjeng Giok sama sekqll
tida bisa tidoer, kerna di itoe malem dalem pikirannja
ada mengganggoe poela itoe godahan, mal.ah'seka-
rang dengen tjara lebih heibat, kaloe doeloe ia tjoema
bajangken itoe pertemoean, adalah sekarang atawa
lebih teges itoe malem, iapoenja hati djadi bergontjang
sekali, kerna bermoela ia harep itoe matjem gang-
goean nanti bisa linjap kapan soeda berdjalan bebrapa
hari, tetapi ternjata sebaliknja; apa poela besokan
sorenja ia bakal dateng poela di roemahnja entjek
Keng Sin, dimana ia tentoe sekali bakal bertemoe
poela sama itoe gadis, jang aken membikin itoe
peringetan djadi semingkin kekel.

la merasa sedar bahoea kapan satoe kali ia bisa
roeboeh di bawah pengaroeh katjantikan, nistjaja boeat
selamanja iapoenja penghidoepan aken moesna, kerna
sebagi satoe djedjaka miskin, ia traoesa harep boeat
bisa djadi soeaminja satoe gadis jang hartawan. Lan-
taran ini djoega ia ampir sadja batalken perdjandjian-
nja boeat bantoe beresken boekoe peroesaha’annja
entiek Keng Sin. Toch kaloe ia inget bagimana
penghidoepannja ada perloe dengen penzasilan jang
lebih besar dari sekarang, ia djadi rasaken serba
salah. .

Begitoelah di antero malem,. sen!bari baringken
dirinja di pembaringan, Tieng Giok timbang dengen
mateng boeat sasoeatoe effect jang bakal berboentoet

dari si‘oe. Pengabisannja itoe kebaktian roepanja
ada lebih menang, hingga Tjeng Giok poenja ,ke-
tabahan“ boeat tjoba terdjang itoe rintangan djadi
semingkin besar achirnja ia ambil poetoesan tetep
boeat landjoetken teroes itoe kerdjahan, dan teroes
djadi tidoer poeles.

Besokan sorenja sekira djam anem Tijeng Giok
laloe koendjoengin roemahnja entjek Keng Sin, dimana
ia katemoeken itoe hartawan selagi menoenggoe
kedatengannja.

Datengnja Tjeng Giok itoe koetika ada disamboet de-
ngen manis sekali, kamoedian sasoedanja marika bitjara
boeat bebrapa belas meniet lamanja, itoe toean roemah
laloe terangken, bahoea lantaran ia moesti oeroes satoe
kaperloean, maka ia tida bisa temenin lebih lama pada
itoe pemoeda. ltoe sa'at djoega Keng Sin masoek
ka dalem, samentara Tjeng Giok moelai dengen ker-
djahannja.

Tida lama berselang entjek Keng Sin naek di auto-
nja, jang itoe waktoe soeda dikaloearken dari garage
atas iapoenja titah. Sasoedanja pesen poela brapa
perkatahan jang roepanja baroesan ia loepa seboetken,
entjek Keng Sin laloe prentah soepirnja djalanken itoe
kandaran,

Kombali Tjeng Giok landjoetken kerdjahannja de-
ngen asik sekali, tjoema kadang-kadang kapan ada
loekisan angka-angka jang tida begitoe terang, ia baroe
brentiken tangannja dan moelai mengawasin.

Sinar lampoe jang terdapet di sabelah atas dari itoe
medja toelis, dimana Tjeng Giok ada menoelis, djadi
semingkin terang, kerna itoe waktoe tjoeatja poen
soeda ampir peteng, tetapi sedari waktoe datengnja
sehingga itoe sa’at selaennja boedjang jang anterken

tjangkir thee, tida keliatan satoe orang laen jang ham-
pirken itoe kamar toelis.

Toch begitoe satengah djam soeda liwat, Tjeng
Giok jang asik menoelis telah dibikin kaget oleh
soearanja kandara’an jang dibrentiken di pekarangan.
la brenti sabentaran dan pasang koepingnja boeat
taoe siapa jang dateng, kerna dari tempat doedoeknja
ia tida bisa liat itoe kandara’an jang dibrentiken.

Brapa sa’at poela telah liwat tetapi Tjerig Giok
tida denger soeara tindakannja entjek Keng Sin, dan
lantaran anggep kaloe itoe kandara’an ada dari satoe
tetamoe jang hendak menenamoe ka itoe roemah, maka
ia lantes tida openin lebih djaoeh.

Semantara di serambi depan itoe waktoe ada berdi-
ri Nora, jang baroe toeroen dari itoe auto jang baroesan
dibrentiken di depan pekarangan. Koetika liat itoe
fiets jang disenderken di pinggir tangga roemah, Nora
lantes taoe bahoea Tjeng Giok soeda ada di roe-
mahnja. la berdiri di sitoe, hingga itoe auto soeda
djalan poela kaloear, sebagi djoega kaloe ia sedeng
pikirken apa-apa. Tetapi sasoenggoenja djoega demi-
kian, kerna itoe koetika Nora keliatan serba salah. la
dapet peseran dari ajahnja boeat kasi taoe pada Tjeng
Giok tentang satoe hal jang menjangkoet sama ker-
djahan jang itoe djedjaka sedeng kerdjaken, tetapi ia
rasanja maloe boeat paranin-padanja. Achir-achir ia
tetepken pikirannja dan masoek djoega di itoe kamar
toelis, dan ini_kedatengan soeda bikin Tjeng
Giok djadi rasaken hatinja berdebar-debar,

Lantaran moentjoelnja itoe gadis begitoe mendadak,
Tieng Giok djadi bangoen dari korsinja dengen ke-
soesoe sekali, samentara Nora koetika liat ini lantes
merasa kaloe kedatengannja soeda ganggoe itoe dje-
djaka, maka ia berniat hendik moendoer lagi, tetapi

iapoenja kaki teroes bergerak dan menjampirin lebih
deket. Kamoedian dengen fida terasa iapoenja ke-
pala djadi dimanggoetken dan bibirnja loekisken itoe
senjoeman, koeiika Tjeng Giok dengen kikoek oetjap-
ken slamet sembari manggoetken kepalanja.

yolamet sama-sama” djawab Nora, ,saja harep
kedatengan saja ini tida ganggoe padamoe, Baroesan
saja disamper oleh auto, koetika saja menenamoe pada
sala satoe kawan di Nieuw Tjandiweg, dan soepirnja
ada pesen soepaja saja telefoon pada papa di roe-
mahnja entjek Keng Tong. Dengen telefoon saja dikasi
taoe bahoea kapan poelang saja moesti sampeken pada
engko, jang papa tida bisa poelang sabelonnja djam
sembilan malem, kerna di roemahnja empe Keng Tong
kabetoelan ada bebrapa tetamoe. Djoega ia pesen kapan
engko preksa sampe di bagian peroetangannja entjek
Lie Sing Hin, nanti soeka preksa betoel kerna di sini
ada terdapet bebrapa itoengan jang tida tjotjok.”

»1api apatah ia ada pesen boeat saja toenggoe
poelangnja ?" memotong Tjeng Giok. ,,Kaloe oepamanja
saja soeda kerdjaken abis, sampe itoe bagian jang ia
minta diberesken ?”

»Ini saja tida taoe dan saja tida bisa bilang satoe
apa, kerna kapan saja njataken baek engko poelang
sadja, siapa faoe kaloe papa ada perloe padamoe,
sebaliknja kapan menoenggoe engko tentoe djadi boe-
ang tempo pertjoema, bila kenjatahan ia tida ada ka-
perloean lagi.”

Seabisnja kasi ini djawaban Nora laloe permisie
boeat masoek ka dalem, samentara Tjeng Giok itoe
sa’at melaenken oefjapken perkata’an: ,baek r.ona”
kamoedian ia doedoek dan landjoetken kerdjahannja.

Tetapi koetika Nora menindak ka djoeroe-
san pintoe jang menemboes ka roeangan dalem dengen

tida terasa Tjeng Giok angkatken kepalanja, dan itoe
sa'at ia memandang dengen hati jang tida keroeanan
djoentroengannja . . ... sedeng Nora sendiri, maski
permoela ia teroes sadja menoedjoe ka itoe pintoe
dengen zonder menoleh, koetika betoelan hendak biloek
ka djoeroesan dalem, sebagi djoega ketarik oleh seroe-
pa pengaroeh adjaib atawa kekoeatan magneet jang
loear biasa, ia tida bisa tahan boeat tida ,tengok” itoe
djedjaka.

Dengen begini dalem itoe sa'at jang tida terasa,
doea pasang mata poenja lirikan djadi saling berben-
trokan. Nora sebagi satoe gadis tentoe sadja djadi
merasa djengah pada diri sendiri, sedeng iapoenja
hati poen djadi amat bergontjang ; Tjeng Giok kendati
merasa maloe dengen sikep sendiri, poen tida terloepoet
dari itoe ,emotion” jang keras, hingga soepaja tida
di kataken sebagi satoe lelaki jang tida taoe adat, ia ter-
paksa egosin moekanja boeat memandang ka laen
djoeroesan,

Dengen tindakan sedikit limboeng dan hati tak-tik-‘ok
seperti djalannja lontjeng, Nora laloe masoek ka dalem
kamarnja sendiri, tapi ia tida bisa lantes salin pakean,
hanja doedoek bengong dengen tangan menoendjang
djanggoet.

lapoenja pikiran melajang, dan achirnja ia menanja
pada diri sendiri: Apatah itoe djedjaka ada taro per-
hatian djoega padanja, kaloe tida, mengapatah ia
soeda mengawasin dengen mata tida berkesip? Ka-
moedian satelah tetepken pikirannja ia laloe ambil
poetoesan boeat tjari taoe itoe hal lebih djaoeh. De-
mikian brapa sa’at telah liwat, gadis kita jang tadinja
keliatan tida berbeda sebagi prampoean Europa de-
ngen itoe rok jang manis, sekarang telah berobah
begitoe alim dan lemah-lemboet. lapoenja badjoe

kebaja dari kaen batist jang tipis dengen renda
ketjil, soenggoe ada amat setimpal dengen saroengnja
Samarinda idjo gading, hingga itoe angkin merah
djamboe. djadi berbajang begitoe teges. Nora poenja
badan jang langsing ada amat sembabat dengen itoe
pakean, apa poela itoe tjara ada menjotjokin bo:at
oemoemnja gadis-gadis Tionghoa jang alim. Kaloe
orang pandang padanja dalem ini matjem pakean,
orang tentoe aken merasa sangsi, bahoea Nora itoe
nona jang terkenal amat modern di antara kawan-
kawannja bisa poenjaken itoe sikep begitoe lemboet
sebagi sekarang. Sasoedanja bajangin iapoenja diri
boeat kasakean kalinja di depan itoe katja besar,
Nora laloe ambil boekoenja dan berdjelan kaloear.
Dengen tindakan tjepet ia menoedjoe ka djoe-
roesan depan, sebagi djoega kaloe itoe sa’at ia koeatir
keabisan tempo. tetapi kakinja mendadak merandek
dan dalem hatinja timboel kesangsian berhoeboeng
sama itoe oeroesan tempat doedoek goena ia menga-
palin boekoe peladjarannja. Biasanja ia doedoek di
kamar toelis, tetapi sekarang lantaran ada Tjeng Giok
bikin ia tida bisa doedoek di sitoe. Kaloe Tjeng Giok
ada iapoenja sanak-familie atawa sedikitnja kawan
sekola, tentoe sekali ia tida koeatir ajahnja djadi
goesar, tetapi pemoeda kita boekan sadja tida ter-
sangkoet familie, djoega tida lebih dari satoe penggawe
dari pamannja, dengen begitoe moestail sekali kaloe
nanti tida timboelken omongan djelek, bila orang
pergokin ia berdoeahan sadja di itoe kamar toelis.
Tapi iapoenja mata jang kabetoelan ditoedjoeken
ka djoeroesan divan jang diletaken dengen menempel
pada dinding jang mengaling antara itoe kamar
toelis dan itoe roeangan dalem, soeda bikin ia djadi
dapet ingetan boeat doedock membatja di sitoe.

Dengen ini pikiran tetep ia laloe paranin itoe divan
dan doedoek di sitoe sembari batja boekoenja.

la batja bebrapa lembaran dari boekoenja, tetapi
m_eudfidak ia brenti dan berpikir, tjara bagimana ia
bisa intip perboeatannja itoe djedjaka, jang djoestroe
ia hendak tilik lebih djace. Itoe waktoe i ada niatan
boeat tjoba sadja mengintip dari pintoe, fetapi ia
koeatir kaloe sampe ketaoean, dan ini ada berarti
satoe hal jang djelek bagi kelakoeannja satoe gadis.
Dan djoestroe selagi ia rasaken pegel, Nora lantes
menoleh ka djoeroesan dinding di sebrangnja, dimana
ada digantoengin satoe katja besar, jang letaknija per-
cies mendjoeroes ka djoeroesan itoe medja toelis di-
mana itoe pemoeda ada bekerdja. Dengen begini
Nora tida perloe berkiser lagi dari tempatnja, kerna
dengen liat itoe bajangan di katja, ia bisa saksiken
teges soeatoe gerakan dari itoe pemoeda,

I?ari_gerakan-gerakannja itoe djedjaka, jang ter-
loekis di katja, Nora dapet kenjatahan kaloe Tieng
G ok poen djeestroe doedoek terpekoer, tetapi ia
belon brani pastiken apa ini disebabken kerna ia
sedeng pikirken kerdjahannja atawa ditoedjoeken pa-
danja. Beroelang-oelang gadis kita melirik ka djoe-
roesan itoe katja, tapi dalem sakean kali jang blakangan
1a tida liat lagi itoe djedjaka menoleh atawa doedoek
berpikir, hanja menoelis dengen anteng.

_ _Teta[}i.... sewaktoe Nora kabetoelan melajangken
p|krra:m]a,. tida terdoega iapoenja boekoe djadi ter-
lepas  dari tangannja, hingga ini terbitken soeara
gebroekan jang keras djoega. Itoe sa'at dengen goe-
goep Nora djoempoet itoe boekoe, dan matanja kamoe-
dian dilinken ka itoe katja, Ini kali ternjata ia soeda
liat bagimana itoe djedjaka djoega ada memandang ka

djoeroesan itoe katja, hingga kombali iapoenja lirikan
mata djadi beradoe satoe sama laen.

Tjoema sadja begitoe Nora menoleh ka itoe katja,
Tijeng Giok lantes toendoeken kepalanija selakoe orang
jang kemaloean. Dengen begini djoega Nora sekarang
taoe bahoea itoe djedjaka sendiii soeda mendoesin,
kaloe itoe katja ada djadi ,pekakas” boeat hoeboengan
a fara jaorang di itoe waktoe. Lantaran koeatir ken-
1ara jang ia sedeng intip padanja, maka Nora poera-
poera batja lagi boekoenja, tjoema kadang-kadang ia
melirik ka djoeroesan itoe katja, tapi ini kaliia tida ge- -
raken kepalarja, agar tida kentara.

Limablas meniet telah liwat, tetapi Tieng Giok ting-
gal teroes bekerdja dengen asik, dan lontjeng soeda
oetaraken djam satengah delapan malem.

Sepoeloe meniet lagi telah terbarg. . ..dan dalem
itoe sembilan meniet Nora soeda djadi tida sabaran,
kerna Tjeng Giok masi belon oendjoeken soeatoe ge-
rakan apa-apa, salaennja iapoenja tangan digeraken
boeat toelis ini dan goerat itoe, tetapi toch di meniet
jang kasepoeloe Nora poenja kainginan djadi terkaboel,
sebab djedjaka kita itoe waktoe lantes benain boekoe-
nja, kamoedian toempoeken djadi satoe toempoekan di
atas itoe medja toelis, jang berarti kaloe ia soeda beres
dengen kerdjahannja.

Hatinja Nora djadi bergontjang, dan koeatir kaloe
Tijeng Giok lantes berlaloe, tetapi ternjata pemoeda
mana lantes doedoek poela di korsinja. Inikaliia tida
berboeat satoe apa salaennja lajangken pikirannja.

Tjeng Giok taoe kaloe iapoenja kerdjahan soeda
selese, tetapi ia masih sangsi apa baek ia teroes poe-
lang atawa djangan kerna entjek Keng Sin masih
belon poelang. Selagi ia pikir ini hal, mendadak ia
inget sama Nora. la bergerak sebagi orang hendak

bangoen, tetapi ia tida teroesken hanja doedoek kom-
bali. Dalem pikirannja di itoe waktoe sekali poen telah
berniat boeat menanjaken pada Nora, tetapi koetika
ia melirik itoe katja dan nampak itoe gadis sedeng
asik batja boekoe, ia djadi oeroengken maksoednja.

Lantaran iseng ia tjoba intjarkeri matanja pada
Nora jang sedeng doedoek membatja, kamoedian
lama kelama‘an ia djadi loepa kaloe ia itoe waktoe
doedoek dengen terpekoer, sabaliknja Nora jang dari
setadian mengintip dengen lirikannja, sekarang djadi
taoe betoel, kaloe diam-diam Tjeng Giok poen socda
moelai taro perhatian padanja.

Sasoedahnja brapa meniet telah liwat dengen itoe
keada‘an begitoe roepa, jalah itoe djedjaka doedoek
bengong sembari mengawasin, sedeng itoe gadis poera-
poera batja boekoe sembari ngintip gerakannja itoe
djedjaka di katja, mendadak njonja Keng Sin jang
dari sore doedoek ngobrol sama sala satoe sobatnja,
itoe waktoe kaloear boeat anterken itoe sobat jang
hendak poelang.

Hal itoe soeda bikin Nora lantes bangoen dari
tempat doedoeknja dan toeroet menganter sampe di-
mana pekarangan roemah kamoedian begitoe itoe
auto berlaloe, Tjeng Giok poen lantes kaloear dari
kamar toelisnja. Ia paranin rjonja Keng Sin dan toe-
toerken bahoea kerdjahan jang ia moesti beresken
soeda beres, maka ia tanja apa baek ia poelang atawa
toenggoe sampe datengnja entjek Keng Sin sendiri.

Sebab pikir itoe waktoe soeda malem djoega, maka
njonja Keng Sin kasi advies baek Tjeng Giok poelang
sadja, samentara kapan ada kaperloean, itoe njonja
anggep, entjek Keng Sin masih bisa poeter telefoon
di besokan paginja.

Tjeng Giok laloe permisie pada itoe njonja, demi-

kian poen pada itoe gadis, jang djoega ini kali poen
tida loepa hadiaken senjoemannja. Tjeng Giok toeng-
gangin fietsnja dan berlaloe.

Soeda tida perloe diterangken lagi bahoea ini per-
temoean, baek bagi fihaknja itoe gadis maoepoen
fihaknja Tjeng Giok, soeda terdjadi geteran-geteran
dalem hatinja masing-masing. Kerna Nora sekarang
semingkin tetap pertjaja jang itoe djedjaka sasoeng-
goenja ada satoe orang jang sopan dan berprangi
baek, serta kenal apa artinja ,,struggle for life* ber-
bareng dengen itoe, rasa kasiannja djadi semingkin
besar ; adalah Tjeng Giok diam-diam kagoemin lebih
sanget pada itoe gadis, melebihin dari apa jang ia
bermoela ada anoet; malah itoe geteran hati bikin ia
poenja soemanget jang paling dalem dihinggapin oleh
soeatoe perasa‘an, jang ia sendiri belon bisa terangken
apa adanja.

Demikianpoen dengen pertemoean - pertemoean
laennja, jang terdjadi beroentoen sadjek itoe wak-
toe, selama Tjeng Giok bekerdja di roemahnja
entiek Keng Sin boeat beresken itoe boekoe dagang
di penoetoep taon.

Tjoema sadja bisa ditambahken, bahoea semingkin
lama perkenalan antara itoe djedjaka dan itoe gadis
djadi semingkin kekel, hingga seringkali maski soeda
klaar kerdjahannja, tetapi bila kabetoelan entjek Keng

* Sin sedeng mengobrol dengen tetamoe laennja atawa

kaloear boeat soeatoe kaperloean, Tjeng Giok tida
lantes poelang, hanja doedoek mengobrol. Malah ada
waktoe djoega dalem pembitjara‘an jang marika lakoe- |
ken, oetjapan-oetjapannja djadi moelai menjimpang,
samentara dewi Amor poen moelai kasi liat baja-
ngannja.

DATENGHIA SATOE SHINGAN.

Kaloe itoe boenga oleh koepoe-koe-
poe jang djadi harepannja,

Soeda bisa dimentjlokin di antara sa-
kean lembarannija,

Soeda tentoe sekali sang Koembang
poen djadi tetoeroetan,

Hingga itoe tempat achirnja djadi itoe
barang reboetan.

Lontjeng mengoetaraken poekoel toedjoe sore, itoe
waktoe di antero straat di kota Semarang soeda djadi
terang benderang dengen panerangannja lampoe-|im-
poe electric, hingga membikin itoe kota djadi seming-
kin indah,

Di depan satoe gedong besar jang letaknja di Se-
teran ada menoenggoe satoe auto Packard tjet coffie
jang diboeka antero kapnja. Tida lama kamoedian
dari dalem itoe gedong keliatan kaloear satoe gadis
jang parasnja tjantik sekali dengen pakean rok warna
biroe toewa, dan berbareng di blakangnja ada djalan
satoe pemoeda jang maski berpakean amat saderhana,
jaitoe open-jas dari flanel poetih dan dasi warna
oengoe, toch ada amat sembabat dan tida koerang
kerennja dengen itoe nona

Kaloe orang tjoba bandingken itoe doea pemoeda,
ia ftentoe aken mengakoe, bahoea marika sasoeng-
goenja ada amat setimpal satoe sama laen.

ltoe doea pemoeda boekan laen pembatja dari
kita poenja kenalan lama Tjeng Giok dan Nora. Ma-

rika samperin itoe auto, dan Nora pegang stuur, sa-
mentara Tjeng Giok doedoek di sabelahnja. Rodanja
auto sigra djoega moelai mengglinding, dan teroes di
lariken menoedjoe ka djoeroesan prapatzn, dari mana
kamoedian dibiloekin ka djoeroesan Plampitan dengen
meliwatin Kranggan, kamoedian dibrentiken di depan-
nja satoe gedong besar jang terkoeroeng oleh pager
djeroedji besi.

Tjeng Giok lantes toeroen doeloean dengen mem-
boeka pintoenja auto. Marika laloe menoedjoe ka
pekarangan itoe gedong, tapi baroe sadja berdjalan
brapa tindak, Tjeng Giok lantes merandek, hingga
bikin Nora djadi heran dan menanja :

yEngko kenapatah kaoe brentiken tindakanmoe,
marilah kita masoek.”

»oaja merasa sedikit tida enak, kerna saja tida
kenal pada toean roemah, dan apatah kedatengan saja
tida djadi halangan bagi marika ?”

»Ach tida bisa djadi, engko Tjeng Giok, kerna
saja soeda kenal baek pada entjek dan entjim Tjoan
Bie, demikian djoega pada poetrinja, Nelly, jang se-
moeanja ada amat manis boedi, kendati terhadep
tetamoe jang belon dikenal.”

Satelah dapetken ini djawaban, baroelah djedjaka
kita landjoetken poela tindakannja, dan marika laloe
menoedjoe ka dalem itoe gedong.

Tetapi baroe sadja sampe di depan rorak roemah,
dari serambi depan, keliatan mendatengin satoe nona
moeda, dengen pakean japon merah-dadoe, samentara
ramboetnja jang dibobbed fersisir dengen rapi, dan
boeat tambahken itoe ketjantikan djadi semingkin
gilang-goemilang, satoe liontine berliant mata satoe,
tergantoeng di lehernja jang djoengdjang ; sapasang

anting-anting dan gelang tfangan tertaboer berliant
"tida katinggalan,

*  ltoe gadis ada poetriaja foean roemah jang dise-
hoet Nelly, dan ini hari djoestroe ada dibikin sedikit
theehwee di antara kaoem familie dan kawan sekolanja,
boeat merajahken atas pertoendangannja dengen saloe
djedjaka poetranja satoe hartawan di itoe kota.

Nelly dengen separo berdjingkrak lantes papak
dan djabat tangan sobalnja, tetapi ia djadi sedikit
melengek koetika liat Tjeng Giok, toch sebagi gadis
modern ia tida djadi goegoep hanja manggoetin ke-
palanja, jang disamboet oleh djedjaka kita dengen
sopan dan sabar.

Marika berdoea laloe disilahken masoek ka roeangan
dalem, dimana ada doedoek berkoempoel sarombongan
anak-anak moeda lelaki dan prampoean dan antara
mana ada terdapet brapa couple (pasangan) orang-
orang satengah toewa jang boleh djadi ada kaoem
koelawarga dari toean roemah,

Nora laloe adjakin Tjeng Giok katemoein toean
roemah doeloe boeat perkenalken padanja, kamoedian
baroe pada sexalian tetamoe jang hadlir. Koetika
soeda doedoek mengobrol sakean lamanja, dan dirasa
bakal tida adajang dateng lagi, toean dan njonja roemah,
demikian poen kadoea bakal besannja, samentara Nelly
dengen bergandengan tangan sama toendangannja,
mengoendang semoea tetamoenja boeat moelai dengen

itoe perdjamoean thee.
' Marika menjamperin satoe medja pandjang jang
dirias dengen brapa vaas tertantiep boenga-boenga,
dan di sakiternja penoeh dengen tjangkir-tjangkir serta
piring-piring koewee.

Satelah semoea tetamoe doedoek berkoempoel,
Heng Kiat satoe anak moeda, jang djadi kaponakannja

=95 =

toean roemah, lantes bangoen berdiri dan kasiken
satoe speech, jang ringkesnja ada menoetoerken, ba-
hoea itoe perdjamoean thee ada boeat keslametan atas
pertoendangannja Nelly Kwee dengen Fredie Tan,
poetra dari toean dan njonja Tan K m Beng.

Pridatonja itoe djedjaka disamboet dengen applaus
jang goembira oleh sekalian tetamoe jang hadiir di
sitoe, katjoeali satoe pemoeda jang berpakean palm-.
beach warna aboe-aboe, jang keliatannja alim sekali.
Tetapi kaloe orang tjoba perhatiken ianja, nanti dapet
kenjatahan, bahoea itoe djedjaka sabentar-bentar me-
ngelah napas, seraja matanja saban-saban melirik ka
djoeroesan Nora dan kamoedian pada Tjeng Giok.

Roepanja dalem hatinja itoe djedjaka menanja :-
Siapatah adanja itoe nona moeda dengen rok biroe
toewa, maski ia tjoema berpakean begitoe saderhana:
dengen satoe kaloeng moetiara jang mel bet lehernja
jang montok dan poetih, sedeng pada gelang-gelangan
tangannja ada terdapet satoe horloge tangan dari mas,
toch ketjantikannja tida berbeda dengen poetri dari
kajangan : Apatah marika ada bersoeami-istri, atawa
baroe sadja bertoendangan ?

Djika betoel marika ada soeami-istri, atawa masi
dalem pertoendangan, kenapatah iaorang tida lakoeken
hal-hal jang bersifat romantic sebagimana oemoemnja
diperboeat oleh pasangan-pasangan jang modern?
Atawa iaorang tida lebih tjoema bersobatan sadja ? Be-
gitoelah achirnja itoe djedjaka samboeng pertanja’annja,
dalem iapoenja hati jang teroes bergontjang. :

Sakean waktoe lagi ia teroes berpikir keras, maski
semoea tetamoe laennja pada asik mengobrol dengen
goembira; mendadak iapoenja paras moeka djadi be-,
robah merah, sebagi djoega ia koeatir kaloe iapoenja

kalakoean soeda kena di intip oleh laen-laen orang jang
berada di sitoe.

Sasoedanja tjoba samboetin pembitjara’annja be-
brapa orang iang adjak mengobrol padania, ia doedoek
berpikir poela. Ini kali ia keliatan sedikit girang sa-
mentara aer moekanja ada oendjoeken tanda, kaloe
dalem iapoenja pikiran jang gelap, sekarang soeda
moentjoel sedikit penerangan. Sabetoelnja djoega itoe
djedjaka soeda mendoesin, bahoea djalan jang paling
s mpoerna boeat ini, tida laen melaenken tanjaken
pada Fredie jang djadi iapoenja kawan baek, dengen
begitoe boekan sadja ia bisa tace siapa adanja itoe
nona, tetapi djoega siapa adanja itoe djedjaka jang
menganter.

_ Pembatja tentoe heran, kenapa Nora soeda koen-
djoengin itoe perdjamoean dengen dianter oleh Tieng
Giok, sedeng biasanja oleh ajahnja sendiri. Boeat
ilangken itoe kaheranan, baek kita terangken doe-
doeknja hal,

Koetika itoe oendangan disampeken pada Nora,
entjiek Keng Sin soeda njataken sanggoep anterken
poetrinja boeat dateng di itoe perdjamoean. Tetapi

sorenja mendadak ia inget bahoea Siang Boe Semarang’

djoestroe hendak adaken pertemoean antara bestuur
goena membitjaraken satoe oeroesan jang berarti hidoep
atawa matinja itoe perhimpoenan. Dan lantaran entjek
Keng Sin ada sala satoe lid bestuur jang terkenal giat,
maka tida heran ia lebih hargaken itoe vergadering
dari pada itoe perdjamoean thee. Oleh kerna ini djoega,
ia minta soepaja Tjeng Giok soeka djadi penganter
poetrinja.

Tetapi tentoe masi ada hal jang tida abis dimengarti,
bagimana satoe nonadari bangkoe H.B.S. soeda moesti
dianter-anter fjara demikian, apa poela perginja ini ada

boeat satoe pertemoean di roemah sala satoe sobat
prampoeannja, dan kenapa tida dianter sadja oleh
iboenja.

Toch pembatja aken djadi mengarti djoega, maski
dengen anggep katerlaloean sekali, kaloe kita bilang,
bahoea entjek dan entjim Keng Sin ada sanget kolot,
hingga kendati anaknja disekolaken sampe di sekola
pertengahan, toch ia tida maoe kasiken kamerdika’an
begitoe loeas, boeat pergi sendirian di waktoe malem.

Sekarang baeklah kita tengok lagi itoe medan per-
djamoean, jang dengen ringkes sadja kita bilang,
bahoea di sitoe tida ada kedjadian apa-apa jang pen-
ting, katjoeali di fihaknja orang-orang lelakijang pada
merasa kagoem atas Nora poenja kaeilokan dan tjara
bergaoel jang tida kikoek, samentara di fihaknja orang-
orang prampoean teroetama gadis-gadis pada merasa
ketarik dan heran atas Tjeng Giok poenja sikep jang
keren tetapi adem.

Satoe djam berselang itoe perdjamoean telah ber-
achir, semoea tetamoe pada kaloear boeat tjari hawa
oedara jang seger. Ada jang djalan-djalan di sepoe-
ternja itoe kebon, ada jang doedoek meroko di plataran
depan sembari mengobrol, tegesnja masing-masing
boleh tjari kasenangannja sendiri.

Nelly bersama toendangannja sedeng asik mengo-
brol dengen roepa goembira sekali di bawah poehoen
Tjemara, jang memang ada disediaken bebrapa bang-
koe besi dan satoe medja. Nora kita lantes bisikin
Tjeng Giok boeat diadjakin djalan-djalan kiterin itoe
kebon, tapi kendati marika djalan berendeng, toch
satoe sama laen tida ada jang oetjapken barang satoe
perkata’an.

Anak moeda kita poenja mata ditoedjoeken tida
keroean djoentroengannja, samentara itoe nona poen

tinggal toendoekin kepalanja dengen sikep pendiam
sekali, saolah-olah sedeng berpikir keras. Marika ber-
doea tida mendoesin bahoea tida djaoeh dari sitoe,
di bawahnja poehoen Sawo, sapasang mata jang ber-
SOrot  penasaran  sekali, ada ikoetin marika poenja
tindakan.

ltoe mata boekan laen dari matanja itoe pemoeda,
jang tadi diterangken sebagi orang jang taro perhatian
pada Nora dengen tjara begitoe roepa, hingga loepaken
dirinja sedeng berada dalem satoe medan perdja-
moean; dan dimana sadja itoe sapasag merpati
berada, di sitoe djoega iapoenja sorot mata jang
bringas sebagi matjan ditoedjoeken, sebagi djoega
kaloe Nora poenja paras jang tjantik, ada mendjadi
boelan-boelanan dari matanja.

Siapa adanja ini pemoeda, jang dari gerakannja
keliatan sebagi orang jang hendak toeroet menjelak
antara Nora dan Tjeng Giok? la itoe boekan laen
dari Henri Tjoe, poetranja sala satoe millionnair dari
Soerabaja. Adanja Henri di itoe perdjamoean, dise-
babken ia ada bersobat baek sama Fredie, jang djadi
kawan sekolanja di H.B.S. Soerabaja. Maskipoen ia-
poenja oesia ada lebih toewa tiga raon dari itoe dje-
djaka jang sekarang bertoendangan, toch ia masi
tinggal doedoek di klas ampat, sedeng Fredie soeda
loeloes dalem oedjian pengabisan pada satoe taon
jang laloe.

Lantaran ia toeroet menginep di roemahnja Fredie,
maka tida heran kaloe ia soeda poenjaken itoe banjak
tempo, dan bisa toenggoe sampe Fredie sendiri poe-
lang ka roemahnja. Itoe waktoe ia boekan mengobrol
sama laennja, hanja mengoempet di bawah poehoen
Sawo, kerna sadjek ia liat parasnja Nora, ia djadi
ketarik sekali, dan hendak tjari taoe lebih djaoeh.

Tetapi koetika brapa sa’at kamoedian itoe sapasang
merpati jang dimaksoedken soeda pada poelang, di
itoc wakioe baroe ia hampirken itoe rombongan djedja-
ka jang sedeng asik pada boenjiken tetaboean viool,
guitaar, piano dan sebaginja.

Sciagi Tjeng Giok anterken Nora poelang ka roe-

mahnja, dan ia sendiri kamoedian dianterken oleh soe-

pir, adalah Henri itoe waktoe masih diam di itoe gedong
dimana ada dirajahken itoe perdjamoean. Kendati ia
sabetoelnja ada pande djoega dalem permaenan moesik,
toch lantaran hatinja itoe sa'at sanget kaloet, _makaz:t
tinggal doedoek mendengerin sadja, tjoema kadang-
kadang kapan ada jang adjakin mengobrol, ia toeroet
djoega bitjara sedikit, tapi tida oeroeng dengen roepa
ogah-ogzahan. _
la niat tanjaken pada Fredie tentang oeroesannja
itoe sapasang merpati, tetapi lantaran djoestroe Fredie
masih melajang dalem itoe perasahan broentoeng sama
Neily, toendangannja, maoe atawa tida ia kepaksa
moesti bersabar, sampe sabentar di waktoe iaorang
sama-sama poelang. )
Kapan sabentar lontjeng oetaraken djam satoe lebih,
satoe tanda kaloe itoe waktoe soeda liwat tengah
malem, dan tetamoe sebagian besar soeda pada poe-
lang, baroelah maksoednja Henri bisa terkaboel, kerna
itoe sa’atlah Fredie baroe deketin padanja dan adjak
ia poelang. |
Dengen satoe auto Buick Sedan, Fredie dan Henri
menoedjoe ka roemahnja, dan dalem ini perdjalanan
poelang Henri dapet kasempetan boeat tjari taoe siapa
adanja itoe gadis jang pake rok biroe toewa dan itoe
djedjaka penganternja.
Maski sabetoelnja ia sendiri sedeng mabok sama
itoe perasahan broentoeng dari pertamoeannja itoe

dengen toendangannja toch menginget sama perso-
batannja, terpaksa Fredie terangken, sabegitoe djaoeh
jang ia taoe dari Nelly, tentang Nora dan Tjeng Giok.

Henri djadi girang sekali koetika dapet kenjatahan
bahoea itoe djedjaka penganter tida lebih dari penggawe
pamanrja itoe gadis tapi toch tida oeroeng dalem itoe
kagirangan ada terselip djoega kakoeatiran, kapan ia
inget bagimana Nora dan Tjeng Giok bergaoel begi-
toe rapet.

Dengen zonder oendjoek gerakan satoe apa jang
bisa djadi kentara boeat itoe sobat, Henri tinggal diam ;
koetika itoe auto sampe, dengen lebih doeloe permisie
ia laloe masoek ka kamar paviljoen, jang memang
disediaken boeat ianja, selama ia berdiam di itoe kota.

Sebaliknja dari Fredie jang lantes tidoer poeles
dengen dapetken impian-impian jang moeloek, adalah
Henri itoe malem bisa dibilang tida sakedjepan bisa
tidoer poeles, kerna iapoenja pikiran teroes tergang-
goe oleh parasnja itoe nona rok biroe toewa.

Tetapi begitoe itoe otak soeda djadi panas lantaran
itoe pikiran, begitoe djoega iapoenja ingetan jang
lebih gampang dipengaroehken oleh kedjahatan dari
pada kebaekan, lantes timboel niatan-niatan jang kedji.

»Kaloe Tieng Giok oepamanja lebih broentoeng

hingga bisa tempatin hatinja itoe nona, toch saja -

masih poenjaken harta, jang dengen itoe saja bisa
bikin ,doenia” djadi terbalik. Misalnja: saja masih
bisa pengaroehken orang-toewanja dengen sorotnja
berliant, dan kaniaja itoe djedjaka dengen segala tipoe
dan moeslihat”. Dengen ini poetoesan baroe Henri
bisa merasa poeas dalem hatinja. ~
Pada besokan paginja sasoedanja mata-hari naek
linggi, baroe itoe pemoeda bangoen dari tidoernja.
Dari salembar soerat jang diselipin di sela daon pintoe,

ia dapet kenjatahan kaloe Fredie soeda brangkat
satoe ‘djam berselang ka roemahnja Nelly. Koetika ia
menoleh pada lontjeng kamar, ia dapet kenjatahan
kaloe itoe waktoe soeda djam satengah sembilan.

Dengen zonder ajal lagi dan sebagi djoega itoe
poetoesan semalem soeda pasti, ia lantes mandi dan
salin pakeannja. Kamoedian begitoe beres ia laloe
katemoein entjek dan entjim Kim Beng, sama siapa
ia toetoerken, lantaran ada kaperloean jang ia baroe
inget maka ia terpaksa moesti brangkat itoe hari djoega
ka Soerabaja. Sasoedanja permisie ia laloe pake auto-
nja Fredie jang itoe wakioe menoenggoe di peka-
rangan, dan dengen ini kandara’an ia angkoet antero
koffer pakeannja boeat dibawa ka station Pontjol,
tetapi lebih doeloe ia mampir di Plampitan boeat
pamitan sama Fredie. :

Itoe waktoe kreta api jang bakal bawa ia ka Soe-
rabaja kabetoelan tida lama lagi aken brangkat, maka
ia tida oesah djemoer diri terlaloe lama boeat me-
noenggoe di itoe station.

v

SATOE  LAARAN.

Ada hari dimana oedjan toeroen me-
nakoetin.

Tapi ada hari djoega mata-hari ber-
sinar goemilang,

Demikian adanja nasib manoesia jang
soeda dipasli‘in.

Dalem itoe boekoe Takdir boeal ma-
sing-masing orang.

Pada satoe sore sasoedanja lima hari berselang
sadjek itoe kedjadian di atas, selagi Nora doedoek
batja boekoe di bawah poehoen mangga dengen nga-
depin pager djeroedji besi, satoe auto La Salle model
paling baroe brenti depan roemahnja.

Dengen sedikit kaget Nora memandang ka djoe-
roesan itoe kandara’an dalem mana ada doedoek
satoe lelaki dan satoe prampoean satengah toewa.
Dari nommer autonja jang memake tanda ,L" ia dapet
kenjatahan  kaloe itoe kandara’an ada dateng dari
Soerabaja samentara dari sikep dan pakeannja itoe
njonja, ia bisa doega kaloe kadoea penoempang itoe
ada orang-orang hartawan.

Tetapi apa maksoednja marika poenja kedatengan,
sama sekali Nora tida bisa bade, apa poela ia merasa
kaloe di Soerabaja ia sama sekali tida poenjaken
familie. lItoe waktoe ia kira sadja kaloe ini auto
soeda kesasar masoek ka dalem pzkarangannja.

Dengen sikep sabar ia bangoen dan paranin itoe
njonja jang toeroen dari kandara’annja, pada siapa
kamoedian ia lantes tanjaken, apa maksoednja dariia-
poznja kedatengan.

Koetika dikasi djawaban bahoea marika ada per-
loe bitjara sama orang toewanja, Nora lantes persi-
lahken itoe doea tetamoe dozdosk di roewangan
depan, samentara ia sendiri laloe masoek ka dalem,
boeat kasi taoe iboenja, jang sedeng berada dalem
kamarnja.

Satelah dikasi taoe, iboenja lantes kaloear boeat
katemoein itoe tetamoe, Nora tida balik poela di
tempat doedoeknja jang tadi, dimana ia poera-poera
membatja boekoe, tapi sabetoelnja ia menoenggoein
kedatengannja Tjeng Giok, hanja masoek ka kamar
toelis, dari mana — sebagi djoega di waktoe Tjeng Giok

bifjara sama ajahnja - ia bisa denger teges apa jang
sedeng dibitiaraken .

Koetika njonja Keng Sin moentjoel, itoe tetamoe
laloe bangoen dari korsinja dan argkat kadoeai;mg_{: n
bocat berkiongtjhioe jang oleh njonja roemah laloe
dibales. b :

Atas pertanja'an itoe tetamoe, njonja Keng Sin
lantes terangken bahoea soeaminja diocestroe baroe
poelang dari laen kofa, dan sekarang masi ada dalem
kamar mandi. ;

Baroe sadja mendjawab samipe disini, njonja Keng
Sin ia jang memangnja tida begitoe pande‘blt;ara.
djadi rasaken kikoek sekali; tapi sockoer sadja men-
dadak entjek Keng Sin sendiri moentjoel dengen
pegang seroctoe di antara djarinja. .

Soeda tida perioe diboeat heran, kaloe datengnja
ini toean roemah, itoe pembitjara'an djadi bisa di-
landjoetken dengen asik sekali, lerna sa_heloc]n;g
djoega ia ada satoe voorzitter jang par_ldrc niarik oerat”.

Dengen lebih doeloe tanjaken dari mana datengnija
itoe fetamoe, baroe ia tanjuken maksoed kedatengan-
nja. ltoe tetamoe lantes menerangken bahoe:—} ia da-
teng di Semarang ada berhoeboeng dengen niatannja
boeat djodoken iapoenja poetra. JEIE

yDari sala satoe koelawarga saja, demrl_(mn Liang
Hin, itoe tetamoe, menjamboeng pembitjara‘annia,
koetika liat toean dan njonja roemahnja tinggal diam,
»Saja dapet warta bahoea sianseng poenja gadis soeda
dewasa, maka dengen lebih doeloe ditimbang mateng
antara familie, saja ambil poetoesan boeat dateng
melamar.” ! .

Njonja keng Sin tinggal diam, dan fida sekali
oendjoek geizkan satoe apa, sebaliknja Keng Sin
sendiri jang sanget oetamaken harta doenia, kerna

koetika dapet taoe siapa namanja itoe tetamoe, lantes
sadja ia berlakoe hormat sekali, saolah-olah matanja
soeda dibikin ,silo” oleh itoe berliant jang gilang-
goemilang. y

yBoeat perkara perdjodoan memang soeda perkara
oemoem, kerna anak lelaki bila soeda besar tentoe
moesti poenjaken istri, sebaliknja djoega dengen anak
prampoean moesti poenjaken soeami, tetapi ini semoea
ada bergantoeng sama djodonja antara marika. Kapan
djodo maski langka laoetan poen bisa djadi, boekan-
tah betoel begitoe, sianseng ?” ,
~ Mendenger ini djawaban jang sedep, itoe tetamoe
djadi girang sekali, maka dengen sedikit lebih brani
ia lantes ambil sikep mendesek. Kamoedian sasoeda-
nja kasi katerangan tentang nama, oesia dan keada’an
poetranja laloe ia minta dengen sanget soepaja balesan
dari itoe lamaran dikirim salekasnja ka Soerabaia.

Soepaja tida boeang tempat terlaloe banjak, dengen
ringkes kita bisa toetoerken bahoea gara-garanja itoe
berliant-berliant jang bergoemilarigan, Keng Sin achirnja
njataken hendak pikir-pikir doeloe dalem tempo tida
brapa hari, kamoedian ia laloe tawarin aken itoe
tetamoe menginep sadja di roemahnja.

Ini tawaran oleh Liang Hin soeda ditolak, dengen
alesan bahoea itoe malem djoega ia hendak pergi ka
Salatiga, dimana ada diam iapoenja sala satoe koe-
lawarga.

Lantaran ini alesan ada tegoeh, Keng Sin tida bisa
memaksa, dan samboeng poela pembitjara‘annja. Koe-
tika itoe tetamoe pamitan, ia dan istrinja laloe anter
sampe di tangga roemah. Achirnja itoe auto linjap
dari pemandangan, marika laloe masoek ka roewangan
dalem, dimana iaorang membitjaraken itoe oeroesan.

e A e

Samentara Nora, jang dari setadian mengoempet
di kamar toelis, soeda bisa denger teges sasoeatoe hal
jang dibitjaraken, dan dengen hati bergontjang sekali
doedoek berpikir. lapoenja pikiran melajang begitoe
roepa, hingga ia loepa kaloe itoe waktoe ada tempo-
nja boeat Tjeng Giok dateng di sitoe, kerna itoe
waktoe poen soeda djam anem sore.

Tida lama kamoedian ia djadi terprandjat sekali,
koelika denger soeara tindakan kaki menghamperin
pintoe jang menemboesin roewangan dalem. la menoleh
dan liat ajahnja sedeng masoek ka dalem, tetapi baek
djoega entjek Keng Sin kabetoelan tida perhatiken
padanja, hingga ia masih keboeroe ambil boekoenja
dan poera-poera membatja.

Hatinja gadis kita djadi semingkin berdebar, kerna
ia koeatir kaloe datengnja ini ajah ada boeat desek
padanja, tetapi blakangan kenjatahan kaloe entjek
Keng Sin melaenken perloe preksa boekoenja, jang
sabentar lagi bakal dikerdjaken oleh Tjeng Giok.

Dengen lebih doeloe djawab pertanja‘an ajahnja, ba-
hoea ia baroe sekali masoek di itoe tempat, Nora laloe
kaloear dan dateng poela di lataran, ditempat baroe-
san ia soeda doedoek membatja.

Baroe sadja Nora doedoek bebrapa belas meniet
lamarija, iapoenja pikiran jang melajang mendadak
ketarik oleh boenjinja bel dari satoe fiets, jang itoe
waktoe sedeng dibelokin ka djoeroesan itoe gedong.

,Hallo! engko Tjeng Giok,” menegor Nora dengen
soeara lemah-lemboet, dan belon keboeroe itoe dje-
djaka djawab, ia soeda samboeng poela: ,Tida sari-
sarinja ini hari kaoe dateng laat betoel.” ,

Tjeng Giok dengen kasi slamet sore kamoedian
sasoedanja senderken fietsnja, ia laloe paranin itoe

nona, dan bitjara bebrapa perkata‘ ja i
bar%e_ il? } YN, e dallz m.p an sasoedanja itoe
i kamar toelis ia katemoeken entjek Keng Si
sedeng doedoek di medja toelis, dan tjamelgadiga n?laIj
soek, ia lantes diminta kerdjaken ini dan itoe. Kapan
soeda beres, enfjec Keng Sin mamesen, itoe djedjaka
Eggng;ﬁg to_enggote ia-kpcl)elz;ing, kerna ia hendak pergi
ngin pesta nikah, dan ia i
di waktoe lenlgah malem. et bt pesiang
~ Dengen kagoembirahan, sebagimana biasanja Tieng
Giok oeroes kerdjahannja, samentara itoe Nora masih
doedoek di pekarangan roemah, tjoema kapan oedara
soeda djadi ampir gelap, pada waktoe lontieng soeda
oetal:::':keltl)l djam 6.30 baroe ia masoek ka dalem.
imablas meniet kamoedian j i
naek di autonja dan berlaloe. o
Selagi Tjeng Giok asik sama kerdjahannja, Nora
sembari rebahan di pembaringannja memikirke,n itoe
oeroesan lamaran, jang bikin iapoenja hati djadi ber-
gontjang k_eras sckali. la sekarang soeda jakin betoel
bahoea hatinja tida aken bisa ditempatin oleh laen lelaki
katjoeali oleh ,saorang” jang ia penoedjoe lahir dan’
batin, dan ini matjem ,orang” ia melaenken bisa da-
petken atas dirinja Tjeng Giok sendiri Tochia masih
sangsi apa betoel itoe djedjaka nanti bisa tjinta pada-
nja dengen toeloes dan soetji, sebagimana ia sendiri
berboeat, Lar}taran iapoenja liangsim melaenken kenal
‘t;ialggez:n f;fr”-’kahaﬂ-l tjoema bisa broentoeng lantaran
" a ia ambil poet j jadjaki
e gty poetoesan boeat tjoba djadjakin
_ Begitoelah koetika seabisnja dahar, dan sasoeda-
;::lc?e I.I:?:h' dge]or.:i pegmiii sama iboenja, ia laloe bawa
nja dan doedo i : is, di j
ho be{-: ol ek di kamar toelis, dimana Tjeng

Iboenja, kendati poen ada bertabeat koeno, toch ia ti-
da sekali larang Nora kenal sama itoe penggawe moeda,
kerna ia merasa kaloe Tjeng Giok ada saorang jang
sopan santoen. Apa poela diam-diam dalem hatinja
merasa setoedjoe sekali kapan Tjeng Giok bisa djadi
pasangannja Nora, maka tida heran kapan kadang
kali ia pergokin gadisnja sedeng ngobrol sama itoe
djedjaka, ia melaenken mesem sadja. Tetapi kaloe
entjim Keng Sin masih tida brani njataken kasetoedjoe-
annja pada iapoenja soeami, itoelah ada disebabken,
kerna ia taoe betoel, jang soeaminja ada saorang jang
mata doeitan, jang lebih hargaken harta doenia dari
pada kabroentoengan roemah-tangga.

Lantaran itoe waktoe kerdjahan djoestroe sedikit,
maka sabelonnja djam delapan Tjeng Giok soeda
bisa bikin selese, hingga itoe waktoe djoega Nora
lantes adjak ia mengobrol, jang maskipoen sabetoel-
nja ingin lekas poelang, toch terpaksa moesti mela-
janin.

,Engko Tjeng Giok, saja moehoen sekali kaoe
soedi ma’afken, kaloe saja lantjang bitjara; sakean
lama saja dapet kejakinan kaloe kaoe ini soenggoe
mengenal apa artinja bergoelet boeat penghidoepan.
Siang kaoe bekerdja di kantoor dengen penghasilan
jang besar djoega, tetapi di waktoe malem kaoe ma-
sih maoe goenaken itoe sedikit tempo boeat tambah-
ken penghasilanmoe. Tjoema saja ingin sekali dapet
tace, angen-angen apatah laennja_dari pergoeletan
idoep jang tersimpen dalem hatimoe 7 Demikian Nora
moelai menanja,

Samentara itoe waktoe Tjeng Giok sama sekali
tida mendoesin kaloe dirinja sedeng didjadjakin, maka
ja lantes mendjawab: ,ltoe poedjian bagi saja ada
terlaloe tinggi, nona, toch saja moesti akoein bahoea

saja poenja penghidoepan ada begitoe kakoerangan,
hingga siang hari dan malem saja moesti bekerdja
boeat dapetken sesoeap nasi. Boeat tanjaken angen-
angen apa jang saja poenjaken, itoe saja soeker bisa
terangken, kerna sadjoedjoernja saja moesti akoein,
bahoea saja ada poenjaken angen-angen laen, tetapi
toch lantaran saja poenja hidoep masih koerat-karit
djadi saja belon brani oetaraken itoe.”

»oaja taoe bahoea dengen oewang penghasilanmoe
kaoe goenaken boeat toetoep itoe ongkos roemah-
tangga, dalem mana ada teritoeng kaoe poenja ajah
dan soedara prampoean jang mendjadi kaoe poenja
tanggoengan. Tetapi menilik penghasilan jang kaoe
dapetken sekarang saja dapet kenjatahan kaloe itoe
soeda lebih dari tjoekoep, toch kaoe keliatan masih
koerang poeas sadja, sebagi djoega kaloe kaoe sedeng
pasang fundament boeat satoe roemah-tangga baroe.”

wFundament boeat roemah-tangga baroe ?” Begi-
toelah Tjeng Giok pikir dalem hatinja. la tida me-
ngarti apa maksoednja itoe perkatahan toch koetika
ia_dapet kenjatahan bahoea dalem oetjapken ini Nora
ada oendjoek aer moeka jang sasoenggoenija, achirnja
ia menjaocet:

nNona kaoe poenja doegahan ada meleset djaoeh
sekali, kerna djangan sentara boeat jang baroe, sedeng
jang soeda adasadja saja rasaken pajah sekali. Saja ada
anak satoe-satoenja dari saja poenja ajah jang soeda
foewa, lantaran ini djoega tjoema saja sendiri sadja
jang diboeat andelan.”

Ini djawaban jang ringkes tapi terang, bermoela
bikin Nora djadi kapoetoesan stof boeat bitjara, tetapi
satelah ia berpikir bebrapa sa’at lamanja, Nora laloe
samboeng poela :

a0

»Engko Tieng Giok, sabegitoe djaoeh jang saja taoe,
oemoemnja djedjaka jang soeda dewasa, tentoe sekali
ingin beristri, tetapi saja heran sekali liat sikepmoe
jang begitoe pendiam. Toch ada moestahil sekali kaoe
bisa tinggal dingin teroes, dengen zonder poenjaken
soeatoe kainginan boeat itoe.”

»Kainginin 2 mengoelangin djedjaka kita. ,Soeda
barang tentoe sekali, katjoeali dari orang soetji, tida
ada satoe manoesia jang hidoep zonder poenjaken
kainginan, tjoema bedanja masing-masing dengen tja-
ranja sendiri-diri. Ada jang poenjaken kainginan boeat
itoe tjoema disebabken oleh satoe hal, dan laennja
oleh laen hal.”

,Tapi hal apatah jang ada padamoe ?* memotong
itoe nona. :

»Tapi lebih doeloe saja perloe taoe, apa mak:?o.edmﬂ
kaoe oervek saja dengen ini matjem pertanja’an?
menanja Tjeng Giok. TN Ve

Nora djadi kemekmak dan kadoea pipinja djadi
merah saking kemaloean, tetapi iapoenja pikiran
jang tida gampang djadi bingoeng, dengen tjepet
ia soeda bisa dapet ,djalan” boeat djawab pertanja-
annja itoe djedjaka. k

,Kaloe saja soeda tanjaken itoe hal, disebabken
oleh kita .poenja persobatan, jang kendati baroe ber-
djalan belon brapa lama, toch soeda tjoekoep bangoen-
ken masing-masing poenja rasa sympathie. Selaennja
begitoe poen saja ada heran sekali sama kaoe poenja
tjara bekerdja. Apatah ini semoea tida bisa djadi
sebab jang beralesan koeat aken saja madjoeken itoe
pertanja’an ?” : '

,Tentoe sekali nona,” djawab Tjeng Giok. ,Apa
jang saja maksoedken dengen itoe hal-hal, adalah
oemoemnja lelaki poenja kainginan menikah ada dise-

babken oleh berbagi-bagi alesan, oepamanja lantaran
ingin beroemah-tangga, ingin poenjaken kawan hidoep
atawa djoega lantaran ketarik oleh ketjantikan dan
kekajahan. Tetapi djarang sekali ada jang poenjaken
ideaal lebih tinggi dalem pernikahannja.”

,IKaloe begitoe kaoe poenja kainginan alesannja
ada berbeda dengen laen-laen orang poenja kainginan,
boekantah begitoe engko Tjeng Giok ?”

,Betoel sekali. Saja kenal artinja menikah, jalah
kaloe sapasang merpati saling menjinta dengen toeloes
dan soetji, dan saja jakin roemah-tangga jang soeami
istri bisa woedjoetken itoe matjem penghidoepan manis
sebagimana jang terdapet di Taman Eden. Kerna dengen
begitoe baroe saja bisa anggep orang poenja kaingi-
nan sampe sampoerna; tetapi sabegitoe djaoeh jang
saja taoe, di ini djeman pernikahan kebanjakan ada
,dioekoer” dari oewang, hingga banjak kali angen-
angen demikian moesti ,kandas” di atasnja itoe
matjem benda.”

,Tetapi '’ko Tjeng Giok,” memotong itoe nona
dengen sikep tida sekali kentara kaloe iapoenja pem-
bitjara'an ada terselip maksoed jang tersemboeni,
ykaoe toch tida bisa pastiken, bahoea semoea orang
ada begitoe. Siapa taoe kaloe di ini djeman djoega
kaoe masih bisa dapetken pernikahan jang tida didasar-
ken atas itoe matjem oekoeran ?”

»Apa jang kaoe bitjaraken baroesan itoe bisa djadi
djoega, nona, tapi toeroet pikiran saja baek djangan
gegaba dalem itoe oeroesan, kerna boeat bisa menikah
dengen zonder pake itoe matjem oekoeran, soeda
tentoe orang moesti mentjari dengen soeker, dan dalem
ini kasoekeran seringkali ada terdapet banjak djoerang,
jang kapan satoe kali sadja orang terdjeblos di sitoe,
nistjaja roesaklah iapoenja penghidoepan.”

S

»,Och kaloe begitoe kaoe roepanja bernjali ketjil
sekali, engko Tjeng Giok, ini soenggoe ketjiwa. Tetapi
saja merasa gegetoen sekali, kaloe saorang sebagi
kaoe tida sekali poenjaken ,kebranian” boeat tjoba
djadjal peroentoenganmoe goena diriken satoe sweet
home.”

Jltoe kaoe kliroe nona, saja tentoe sekali masih
poenjaken itoe njali boeat menjoba, tetapi apatah arti-
nja itoe kebranian kaloe ternjata dirinja tida poenjaken
itoe kakoeatan jang satimpal sama kainginannja ?”

,Toenggoe sabentar 'ko Tjerg Giok, kaloe baroe-
san saja tida kliroe denger, kaoe ada oendjoeken satoe
penjatahan, sebagi djoega kaoe maoe bilang, bahoea
kaoe soeda toedjoeken harepanmoe pada saorang
prampoean, tetapi lantaran iapoenja kadoedoekan
brangkali lebih tinggi, maka kaoe djadi tida poenjaken
itoe kebranian boeat mentjoba, boekantah demikian ?"

Sambil oetjapken itoe perkata’an kadoea matanja
Nora ditoedjoekan dengen tida berkesip ka djoeroe-
sannja Tjeng Giok, sebagi djoega ia sedeng mendja-
djakin hatinja itoe djedjaka. Sebaliknja Tjeng Giok
sendiri jang soeda mendoesin kaloe iapoenja pernja-
tahan ada sedikit menjimpang, tinggal toendoeken
kepalanja, selakoe orang jang kemaloean.

Sasoedanja tinggal boengkem bebrapa sa’at lama-
nja, baroelah Tjeng Giok angkat moekanja, dan dengen
soeara separo tertahan ia laloe berkata :

,Nona, ma'af kaloe saja rasa ini pembitjara’an
dipoetoesken sadja sampe disini, kerna kapan dite-
roesken saja koeatir nanti tjoema boeang tempo per-
tjoema sadja.”

Tetapi Nora jang boeka ini pembitjara’an dengen
mengandoeng maksoed laen, tentoe sadja tida maoe
kasi kasempetan boeat itoe pembitjara’an djadi poe-




toes begitoe sadja, dengen zonder ada boentoetnja
jang sebagimana ia ada harep, maka dengen lantes
ia mendesek :

,Ma'af engko Tjeng Giok, kaloe kaoe kena ter-
toesock oleh oetjapan saja baroesan, kerna saja poen
tida bermaksoed boeat meloekaken hatimoe dengen
kaoe poenja peringetan-peringetan jang lama”.

,Tida, nona, tida ada sebab boeat kaoe meminta
ma'af., Kaloe baroesan saja minta dipoetoesken ini
pembitjara’an, itoelah kerna saja koeatir kaoe nanti
terganggoe tempomoe dengen pertjoema. Samentara
doegahanmoe jang mengira bahoea saja soeda tertoe-
soek, itoe poen ada meleset djaoeh sekali, kerna saja
belon perna bikin hoeboengan tjinta sama gadis mana
sadja, katjoeali saja poenja perasa’an jang dibikin ter-
gerak oleh satoe nona dari impian.”

Ini pernjatahan ada samar, tapi toch sebagi gadis
modern Nora lantes mendoesin kaloe itoe ,nona dari
impian” jang dikataken oleh Tjeng Giok ada dimak-
soedken dirinja. Tetapi kendati hatinja merasa girang
sekali. toch ia tinggal poera-poera bodo dan menanja :

,Och beroentoeng sekali itoe ,,nona dari impian”
engko Tjeng Giok, apatah sebagi satoe sobatmoe saja
bisa dapet taoe siapa sabetoelnja itoe nona jang be-
gitoe beroentoeng, bisa bikin kaoe. poenja perasa‘an
djadi tergerak ?”

,Lantaran ia ada nona dari impian maka saja tida
bisa terangken padamoe siapa sabetoelnja itoe nona
jang dimaksoedken, tjoema saja bisa bilang, bahoea
ia ada satoe nona jang moelia sekali, tapi lantaran saja
poenja kadoedoekan ada djaoeh berbeda dari ianja,
maka saja rasa tida poenjaken itoe kakoeatan tjoekoep
boeat bisa djadi soeaminja. Oleh kerna ini djoega
maka saja rasa baek kaloe saja pendem sadja itoe

s B s

perasa’an, sehingga dateng waktoenja kaloe saja beroen-,
toeng sampe di itoe tingkatan jang sebanding sama
itoe gadis dan bila saja tida berhasil, saja lebih soeka
pendem itoe di tanah rata, dari pada kamoedian loe-
kaken hatinja sadja.”

»Kaloe demikian, engko Tjeng Giok, njata sekah
kaoe poenja tjara bersobat ada djaoeh dari kadjoedjoe-
ran, kerna dengen sikepmoe baroesan saja djadi dapet
doegahan, bahoea kaoe ada sangsiken kadjoedjoeran-
nja saja poenja fihak.”

Dipotong oleh ini sindiran jang menjolok, hatinja
pemoeda kita djadi ketoesoek sekali, hingga achirnja
maski merasa koeatir sekali, toch satoe pengaroeh adjaib
soeda menjoeroeng boeat ia oetjapken soeatoe per-
kata’an, jang berarti ia bikin satoe pengakoean jang
sadjoedjoernja.

,Nona kaloe kaoe mendesek begitoe roepa baek
saja terangken ; tetapi saja rasa tjoekoep dengen bilang
sadja, bahoea itoe nona jang dimaksoedken ada satoe
nona jang loepaken kadoedoekannija jang tinggi, soeda
taro perhatian pada diri saja begitoe besar, hingga
maski tida poenja kebranian, toch saja djadi djoen-
djoeng itoe dengen semboeni. la ada poetrinja satoe
hartawan di ini kota, tetapi berbeda dari laennja ia
tida poenjaken itoe kasombongan dan keangkoehan,
lantaran apa tida kliroe kaloe saja namaken ia satoe
bidadari jang moelia.”

s9aja merasa dengen sangsi apa sasoenggoenja
dalem ini doenia Allah bisa tjiptaken satoe prampoean
dalem keadahan jang seperti kaoe loekisken baroesan.
Tapi engko Tjeng Giok apatah kaoe soedi kaboelken
kaloe saja minta, aken kaoe tjoba oendjoeken satoe:
nona laennja jang kaoe bisa bandingken sama itoe:

,bidadarimoe”, bila kaoe koekoeh tida maoe seboet
namanja ?”

Tjeng Giok dengen tida pikir doeloe soeda lantes
djawab : ,Boeat bandingken itoe ,bidadari” sasoeng-
goenja soeker, kerna dalem doenia ini melaenken ada
satoe sadja jang sama betoel, dan ini bandingan tjoe-
ma ada kaoe sendiii, nona. Ma’'aflah kaloe saja soeda
berlakoe begitoe lantjang.”

Maski permoela Nora ada ingin dan harep sekali
boeat denger itoe omongan jang merdoeh, toch kapan
sekarang kadoea telinganja soeda denger dengen njata,
ia djadi kemekmak dan separo merasa djengah, saba-
liknja Tjeng Giok sendiri pocen merasa maloe. Lanta-
ran ini itoe kadoea pemoeda djadi sama-sama tinggal
boengkem. Achirnja itoe djedjaka pamitan poelang,
baroelah anfara iaorang ada terdenger lagi bebrapa
perkata’an jang dioetjapken.

VI

PENGARDEHNIA Hhﬂlﬂ COENIN.

Harta doenia ada benda jang sanget
berkoeasa,

Kakedjian dan katjoerangan ada djadi
iapoenja bisah,

Boekan heran kaloe satoe kali diroe-
boehken oleh itoe kakoeasahan,

Orang djadi tida bisa kenal kabedjikan

dan sifat kamanoesiaén.

Entiek Keng Sin sadjek gadisnja dilamar orang,
moelai poenjaken perasa’an apa-apa, jang mengantjem
perhoeboengannja iapoenja poetri dengen Tjeng Giok.

Apa poela pelamarnja ada saorang jang hartawan,
dan ia sendiri djoestroe gampang sekali dibikin ,silo”
oleh goemilangnja barang permata,

Doea hari berselang sedari itoe hariia kedatengan
itoe tetamoe dari Soerabaja, entjek Keng Sin laloe ber-
moefaketan dengen istri dan soedara foewanja boeat
berempoek dalem itoe oeroesan lamaran.

Sepandjang pembitjara‘an dilakoeken njonja Keng
Sin melaenken tinggal boengkem, adalah Keng Tong
jang bersama’an satoe kwaliteit dengen scedaranja, soe-
da kasi voorstel boeat trima baek itoe lamaran, de-
ngen alesan bahoea dengen berbesan sama itoe
millionnair dari Soerabaja, bockan sadja nama-
nja Keng Sin kamoedian bisa djadi semingkin
di'indahken, malah iapoenja anak di kamoedian hari
bakal hadepken satoe penghidoepan jang serba tjoe-
koep dan serba senang.

Ini alesan jang dimadjoeken oleh itoe soedara
toewa, entjek Keng Sin poen anggep bener, sebaliknja
njonja Keng Sin koetika liat soeaminja maoe ambil
tindakan terboeroe napsoe, soeda kasi peringetan dan
njataken pikirannja, baek soepaja ini oeroesan ditoenda
sabegitoe lama, sampe soeda ditimbang mateng, agar
kamoedian tida terbitken kamenjeselan. _

Kaloe entjim Keng Sin ambil ini sikep, sebagimana
djoega soeda dioendjoek dalem bagian sabelah depan,
itoelah ada disebabken kerna ini iboe koeatir kaloe
itoe ,harta doenia” tida bisa dianggep satoe sebab
boeat pernikahan bisa djadi beroentoeng, lebih lagi
ia taoe kaloe poetrinja ada berbeda dengen laen-laen
gadis kaoem hartawan, jang lebih oetamaken barang
permata dari pada satoe soeami jang aseli,

Tetapi entjek Keng Sin, maski itoe koetika soeda
njataken moefaket boeat timbang lebih djaoeh itoe

oeroesan, toch soeda ambil poeloesan dalem hati
boeat djadiken itoe perdjodoan, tjoema sekarang ia
hendak tjari taoe bagimana pikirannja iapoenja anak
sendiri.

Maka waktoe lohornja, koetika Nora baroe sadja
abis dahar dan hendak mengaso, entjek Keng Sin
lantes paranin padanja dan berkata :

,Nora, kaoe sekarang soeda masoek itoengan
dewasa, lantaran apa papa rasa di boentoetnja examen
penghabisan jang bakal dilakoeken pada bebrapa boelan
lagi, kaoe tida perloe masoek sekola teroes, kerna
lima taon di H.B.S. papa rasa soeda tjoekoep lama
boeat kaoe Leladjar. Selaennja itoe baroe ini papa
ada ftrima lamarannja satoe hartawan dari Soerabaja
berhoeboeng dengen ini papa minta dan wadjibken
kaoe boeat lantes robah itoe tjara bergaoel, kerna
sekarang soeda wzktoenja aken kaoe diam di roemah,
agar tida terbitken omongan djelek di loearan.”

Nora jang memang soeda taoe tentang itoe la-
maran, fentoe sadja tida djadi kaget, maka dengen
sabar ia menjaoet :

»Papa kaoe poenja pikirar: ada kliroe sekali. Apa-
tah jang berhoeboeng antara itoe lamaran dan saja
poenja peladjaran? Apatah lantaran adanja itoe la-
maran saja djadi tida oesah dapetken kapinteran ?”

yKaoe djangan terboeroe napsoe anak, apa jang
papa bilang baroesan itoe dimaksoedken, bahoea itoe
lamaran ada banjak koetika boeat ditrima, dan lantaran
soeda oemoemnja gadis jang deket menikah moesti
kaloear dari sekolahan, maka papa minta kaoe me-
noeroet.” :

»Ada banjak kans boeat ditrima?” mengoelangin
Nora dengen soeara sedikit ketoes. ,Dengen alesan
apatah papa bisa njataken demikian? Apatah papa

soeda taoe bahoea saja sendiri ada banjak kans boeat
tolak itoe lamaran ?"

” memotong itoe ajah dengen soeara
sengit, kamoedian sasoedanja sakean lama tinggal
boengkem, baroe ia berkata poela. ,Dalem ini oe-
roesan boekan kaoe moesti oendjoek sikep begitoe.
Sebagi satoe anak kaoe moesti selaloe denger kata,
tetapi apa jang baroesan kaoe oetjapken, sasoenggoe-
nja bikin papa djadi gegetoen sekali, lebih lagi koetika
kaoe brani njataken bahoea kaoe ada banjak kans
boeat tolak itoe lamaran.”

,Kaloe saja bilang begitoe, papa, itoelah kerna
kaoe sendiri dateng-dateng lantes njataken banjak
kans boeat ditrima, sedeng pada saja sama sekali belon
ditanjaken bagimana saja poenja pikiran,” djawab Nora
dengen sceara lebih pelahan.

,Kaoe kliroe anak, papa bilang demikian, kerna
papa soeda berempoek sama antero familie, dan
semoeanja pada njataken moefaket, djadi dengen be-
gini papa brani anggep kaloe itoe lamaran ada ba-
njak kans boeat ditrima, sedeng sekarang papa hen-
dak tanjaken pikiranmoe.”

»Tida papa, tida, sehingga ini meniet saja masih
belon poenjaken itoe pikiran boeat menikah, apa
poela saja taoe bahoea pernikahan boekan saroepa
maenan. Boeat ini oeroesan ada baek papa tida
tanjaken doeloe, sabelonnja saja merasa tjoekoep de-
ngen saja poenja pengartian.” ;

»Tapi, Nora, kaoe toch belon taoe bahoea itoe
lamaran ada dateng dari satoe hartawan besar, jang
kapan kedjadian kaoe ada harepan boeat djadi nona
mantoenja sala satoe millionnair di Soerabaja. Boekan-
tah itoe matjem kadoedoekan ada tjoekoep tinggi
boeat kaoe? Ana goenanja kaoe tjari kapinteran lagi,

kaloe di hadepanmoe soeda berbajang itoc kekajahan
jang begitoe besar? Tegesnja anak, papa tida bisa
berboeat -laen dari pada wadjibken boeat kaoe pikir
dan timbang ini lamaran dalem temoo satoe minggoe,
ini ‘papa rasa kaoe sampe mengarti, dan ini pembi-
tjarahan soeda berachir sampe disini.”

Sambil oetjapken itoe perkata‘an jang paling bla-
kang, entjek Keng Sin banguen dari korsinja, seba-
liknja Nora masih sadja tida maoe tinggal boengkem,
hanja menjaoet ;

»Papa, djadi itoe kadoedoekan sebagi njonja
mantoe millionnair, jang bikin kaoe ngiler, hingga
tjoba perkosa kamerdika‘an anakmoe ?*

Ini oetjapan kaloear dengen soeara sebagi tertahan,
tetapi itoe ajah tida openin, hanja ngelojor, dengen
zonder oetjapan barang satoe pata perkata‘an.

Ditinggal begitoe roepa hatinja Nora djadi semingkin
tida enak, kerna sebagi orang jang taoe adat ajahnja, ia
djadi koeatir sekali kaloe achirnja itoe ajah djadi goesar.
Sebaliknja boeat trima sadja itoe tawaran ia sendiri mera-
sa pasti tida bisa mendjadi istrinja itoe anak hartawan dari
Soerabaja, kerna dari Nelly ia soeda dapet katerangan
siapa sabetoelnja itoe penglamar. Lantaran ini achirnja
ia paranin iboenja, sama siapa ia laloe bikin pembi-
tjara‘an dalem hal jang berhoeboeng dengen itoe,

Sebab taoe iboenja ada sanget tjinta padanja, dan
jakin bahoea ia ada satoe iboe jang bisa diadjak oeroe-
san, kendati poen tida seanteronja, toch itoe sa‘at
Nora terangken sadjelasnja niatan apa jang ia sabetoel-
nja kandoeng dalem itoe oeroesan. Kamoedian sasoe-
danja madjoeken berbagi-bagi alesan jang berdasar
iboenja poen merasa setoedjoe.

Achirnja njonja Keng Sin njataken pada anaknja,
bahoea ia nanti berdaja sebrapa bisa boeat oendoer-

?

ken itoe pembitjara‘an, hingga kamoedian bisa dili-
njapken kaloe perloe. Ini penjatahan soeda bikin Nora
rasaken hatinja djadi legahan, tetapi tida oeroeng ia
masih koeatir boeat apa-apa jang bakal daterig, maka
ia ambil poetoesan boeat tjoba berdaja sendiri. . .

Di waktoe rebahken diri di pembaringan boeat
mengaso, Nora poeter pikirannja prihal itoe lamaran
jang sekarang mengganggoe betoel hatinja. la'merasa
bahoea satoe-satoenja hiboeran jang bisa lipoerken ia
dari itoe kasockeran melaenken itoe djedjaka sendiri,
tetapi ia masih rasaken sangsi boeat toetoerken itoe
hal padanja, kerna ia koeatir itoe anak moeda tida
nanti bisa djaii satoe pembela sebagimana ia ada harep.

la tjoba bajangken pikirannja, apa jang nanti ke-
djadian kapan oepamanja ia membantah dengen koe-
koeh boeat itoe lamaran dengen madjoeken alesan
atas iapoenja kainginan boeat landjoetken peladjarannja.
Tetapi kapan iainget bagimana entjek Keng Sin poenja
adat jang aseran, ia djadi bergidik sendirinja. Lebih
lagi ia rasaken boeloe badannja djadi pada berdiri
kaloe ia tjoba bajangken apa nanti terdjadi kaloe oe-
pamanja ia akoehin sadja teroes terang, bahoea Tjeng
Giok ada satoe-satoenja lelaki jang ia bisa trima djadi
soeaminja.

Tiga hari lagi telah liwat, tetapi Nora tinggal tetep
dalem itoe kasoekeran, kerna dalem itoe tempo ia
tida dapetken kasempetan boeat bitjara sama Tjeng
Giok. Apa poela di hari katiganja ada djadi hari jang
pengabisan aken Tjeng Giok beresken itoe boekoe di
roemahnja. Di itoe malem pengabisan Nora melaen-
ken bisa djabat tangannja itoe djedjaka dan kasi sla-
met djalan koetika Tjeng Giok hendak brangkat poe-
lang. ‘

Tetapi di loear dari doegahannja koetika di hari
kalima jang dimaksoedken, di waktoe pagi goeroenja
angsoerken padanja sapoetjoek soerat, jang dari post-
stempelnja ia dapet kenjatahan kaloe soerat mana ada
dikirim dari itoe kota djoega. Samentara toelisan
adresnja lantaran ditoelis oleh masin toelis, dan tida
ditaro nama penzirimnja, ia djadi tida bisa tebak siapa
sabetoelnja pengirim dari itoe soerat.

Oleh kerna boekan baroe ini kali trima soerat di
sekolahan, maka waktoe samboetin ini ia sama sekali
tida djadi kaget, sedeng goeroenja poen tida taro
tjoeriga satoe apa.

ltoe soerat lantes diboeka oleh Nora, dan ib:inja
jang ditoelis dalem bahasa Blanda, kaloe diartiken
ada berboenji kcerang-lebih sebagi brikoet :

Nora jang terhormat,

Saja toelis ini soerat ada berhoe-
boeng dengen oetjapannja ajahmoe, di
malem kemaren koetika saja hendak
brangkat poelang, sasoedanja saja beres-
ken itoe boekoe dagangnja. Di loear
dari saja poenja doegahan, ajahmoe
soeda njataken bahoea kaoe poenja
sikep jang ,mengopen” pada saja, kata-
nja, soeda timboelken doegahan djelek
di loearan, lantaran kaoe sekarang se-
deng dilamar orang, maka ia harep
soepaja saja poenja pergaoelan sama
kaoe dipoetoesken. la ada minta soe-
paja saja tida kasi kans aken kaoe bisa
bertemoe lagi sama saja, lantaran itoe
djoega maka saja toelis ini soerat.

Tetapi menginget kaoe poenja penja-
tahan sendiri, bahoea kaoe akoehin
adanja itoe persobatan antara kitaorang,
maka saja hendak madjoeken bebrapa
soeal, agar kamoedian tida terbit salah
mengarti jang tida enak bagi doea fihak.

Apatah betoel kaoe soeda dilamar
orang dan betoel djoega kaoe soeda
sedia trima itoe? Kaloe betoel, apatah
baek itoe perkenalan antara kita dibikin
abis sadja sampe disini, sebaliknja bila
belon, bagimanatah tentang kita poenja
persobatan? Kaloe saja tida kliroe ra-
bah, dari penjatahanmoe, saja dapet
kenjatahan kaloe diam-diam kaoe ada
taro sympathie jang besar sekali atas
diri saja, malah taro perhatian djoega
pada penghidoepan saja, hingga oleh
saja dibandingken kaoe sebagi itoe
phona dari impian” boeat saja. Dan
sekarang, sasvedanja kaoe taoe apa
maksoednja perbandingan saja, serta
sasoedanja timboel itoe soeal jang me-
njelak, apatah kaoe rasa baek saja moen-
doerken diri sadja, agar kasoedahannja
di hari kamoedian tida begitoe heibat?

Kaloe disini saja moesti terangken
sadjelasnja saja poenja perasa'an terha-
dep itoe persobatan, dengen zonder
djoestaken liangsim sendiri, kaoe, nona,
ada itoe prampoean satoe-satoenja jang
dengen tjara adjaib soeda bisa bangoen-
ken saja poenja perasa’an tjinta. Teta-

i och nona, kaloe sakean kali dan

begitoe lama saja tinggal pendem itoe
perasahan di dalem debarannja hati, ker-
na saja soeda jakin, bahoea antara
kaoe dan saja ada terdapet djoerang
jang dalem, dan soeker boeat diliwat-
ken, kerna itoe perbeda’an kadoedoekan,
harta dan penghidoepan. Tapi dari kaoe
poenja sikep dan gerakan, menandaken
bahoea kaoe soeda tjoba pasang itoe
djembatan boeat lintasin saja ka laen tepi.

Sebagimana doeloean saja perna
oetjapken bahoea saja lebih ridlah boeat
pendem itoe tjinta” di tanah rata, dari
pada bikin meloekaken hatinja laen
orang di achirnja, maka ini kali djoega
saja njataken sadjelasnja, bahoea saja
toelis ini melaenken sakedar menerang-
ken pada kaoe bahoea saja tjintaken kaoe
dengen saja poenja sagenep djiwa; te-
tapi bila ternjata kaoe tida oengkoelan
boeat hadepken rintangan, jang pasti
sekali bakal mengandang dengen heibat,
ada baek sekali kaloe kaoe poetoesken
sadja perkenalan kita, dengen begitoe
kaoe bisa terloepoet dari kasoekeran jang
bakal menimpa, kendati poen saja sendiri
sadja jang mendjadi korban.

Dengen mengharep kaoe poenja ba-
lesan, saja toetoep ini toelisan, sembari
brikoetken saja poenja poedjian boeat
kaoe poenja kaslametan dan kabroen-
toengan.

Hormat saja,
(w.g.) LIM TJENG GIOK

Koetika batja ini soerat hatinja Nora djadi berde-
bar-debar tida karoeanan, sebagi djoega kaloe itoe
waktoe ia dapetken firasat jang ftida enak. Tetapi lan-
taran moesti trima pladjaran, maka ia sebrapa bisa
tindes perasa’annja, dan tjoba tida kasi kentara pada
laennja bahoea pikirannja djoestroe terganggoe heibat.

Tetapi begitoe lekas waktoe beladjar soeda liwat,
dan semoea moerid dapet idzin boeat poelang di ma-
sing-masing roemahnja, dengen zonder mampir doeloe
di laen roemah, sebagimana ia sering lakoeken,
ia lantes sadja prenta soepirnja bawa ia poelang ka
roemahnja sendiri.

Sesampenja di roemah Nora laloe masoek di kamar,
dimana ia batja beroelang-oelang, sebagi djoega ia
masih sangsiken boenjinja. Kapan soeda dioelangken
boeat kasakean kalinja, ia baroe tetepken pikiran boeat
hadepken apa soeda terdjadi.

Di waktoe dahar ia sama sekali tida bernapsoe,
dan sakedar tida terbitken tjoeriga bagi orang toewanja,
ia paksaken sebrapa bisa boeat masoeken sakean ma-
kanan dalem moeloetnja.

_ Begitoe beres dahar ia laloe masoek poela di kamar-
nja, dimana ia ambil kertas dan pena brikoet tempat
tinta, menoelis soerat balesan itoe djedjaka.

Dalem ini soerat selaennja ia akoehin bahoea ia
sendiri djoega ada tjintaken itoe djedjaka, ia terangken
djoega itoe koendjoengan pada perdjamoean thee di
roemahnja Nelly, soeda djadi gara-gara dari datengnja
itoe pelamaran, kerna itoe waktoe satoe djedjaka dari
Soerabaja poen berada dalem itoe pesta; fapi ia nja-
taken dengen soempah, kendati ada ini kedjadian ia
tida nanti bisa robah hatinja. Paling achiria ada minta
dengen sanget soepaja Tjeng Giok nanti sering foelis
padanja, tjoema ia minta sasoeatoe soerat boeat ianjal'

dikirim dengen diadresken pada itoe roemah pergoe-
roean.

Ini balesan telah bikin djedjaka kita djadi samingkin
keras menjintanja, hingga itoe hoeboengan soerat djadi
dilakoeken dengeii lebih kerep lagi.

Satoe minggoe telah liwat, sedari Nora trima pren-
tah dari ajahnja boeat timbang itoe pelamaran.

Di satoe sore selagi Nora doedoek bitjara dengen
iboenja di serambi blakang, entjek Keng Sin dateng
menimbroeng. Datengnja ini ajah boekan laen dari
pada boeat tanjaken itoe hal pada poetrinja,

»,Nora, satoe minggoe soeda liwat, dan ini hari ada
itoe sa’at jang papa pertjaja bakal dapet kapastian dari
kaoe tentang itoe pelamaran, malah lebih pertjaja lagi
jang papa bakal trima kaoe poenja kasetoedjoean,
hingga kaoe bikin papa poenja hati djadi senang
sekali,” demikianlah entjek Keng Sin berkata pada
gadisnja, koetika baroe sadja ia pernaken dirinja di
satoe korsi males, jang terletak di deket itoe divan
dimana Nora dan iboenja ada doedoek.

»Papa itoe tempo satoe minggoe sasoenggoenja
ada fterlaloe lama sekali boeat kaoe tanja pikiran saja
dalem itoe soeal, kerna dalem tempo satoe meniet
sadja, jalah di waktoe kaoe tanjaken itoe, saja toch
soeda kasiken kapoetoesan, bahoea saja masih belon
poenjaken ingetan boeat menikah,” djawab gadis kita
dengen tida sekali oendjoek sikep.

Dengen ini djawaban entjek Keng Sin djadi taoe,
kaloe gadisnja sasoenggoenja ada bandel sekali, tetapi
sebab hatinja masih menginget keras sama harta ka-
kajahan, jang sabagi djoega soeda bertoempoek di
depan matanja, maka dengen tindes kagoesarannja,
ia maoe tjoba boedjoek poetrinja soepaja soeka me-
noeroet.

— B

,Anak, kaoe poenja cesia sekarang soeda doea-
poeloeh taon, dan sebagi gadis Tionghoa oemuemnja
itoe oesia ada djadi watesnja boeat ia hadepken satoe
penghidoepan baroe, dan bila papa desek kaoe soe-
paja lekas menikah, itoelah disebabken kerna papa
tida ingin nanti orang seboet kaoe satoe prawan
toewa. Kaoe moesti mengarti anak, bahoea orang
toewa tjoema pikoel kéwadjiban sewaktoe kaoe masih
anak-anak, fetapi begitoe besar kaoe poenja penghi-
doepan - aken djadi tanggoengannja orang jang djadi
kaoe poenja soeami.”

»Papa, kaoe tentoe tida loepaken, bahoea di ini
kota sadja tida koerang djoemblahnja gadis-gadis jang
menikah sasoedanja marika beroesia lebih dari doea-
poeloeh taon, toch iaorang sama sekali tida adajang
brani seboet sebagimana kaoe koeatirken. Selaennja
begitoe kaoe toch tida maksoedken bahoea, pernika-
han ada saroepa perdagangan, bikin dirinja kaoe poe-
nja anak sebagi poko boeat tjari kaoentoengan, tida
perdoeli dalem djoeroesan jang bagimana ‘djoega ?”

,Ini kaoe kliroe sekali, Nora, papa tjariken satoe
pasangan boeat kaoe, tentoe sekali papa pilih jang
poenja penghidoepan tjoekoep boeat rawat padamoe
dengen tida lebih koerang dari itoe pengrawatan jang
kaoe trima dari orang toewa sendiri.”

,Tetapi papa toch belon bisa pastiken apa itoe
orang nanti bisa djadi satoe soeami dalem artian betoel
sebagimana saja ada harep. Kaloe kamoedian terbit
hal jang tida diharep, siapatah jang pikoel itoe semoea,
selaennja saja sendiri?”’ memotong Nora dengen
koekoeh.

,Kaoe roepanja bandel dan kepala batoe sekali,”
kata itoe ajah jang soeda tida tahan lantaran sikepnja
Nora, ,kaloe kaoe maoe koekoeh demikian, tentoe

sekali papa nanti goenaken itoe hak sebagi ajah boeat
paksa kaoe toeroet itoe kahendak, dan bila perloe papa
nanti ,stop” kaoe poenja peladjaran dengen begitoe
semoea djadi beres.”

Nora tinggal boengkem, tetapi iapoenja mata jang
mengembeng aer mata, soeda memaksa boeat ia me-
njingkir dari sitoe. Sebaliknja njonja Keng Sin jang
dari setadian dengerin itoe ,debat” sekarang madjoe
ka depan boeat gantiken gadisnja.

Sebagi iboe jang poenjaken pikiran lebih »dingin”
dan perasa‘an jang bisa mengimbangin, njonja Keng
Sin itoe waktoe lantes kasi mengarti pada soeaminja,
bagimana ia moesti beroeroesan dengen anak jang
soeda gadis, dalem hal minta ia timbang soeal per-
djodoan. Lebih djaoeh ja ada madjoeken pikiran soe-
paja soeaminja soeka bales itoe soerat soesoelan dari
Soerabaja_berhoeboeng dengen itoe pelamaran, bahoea
lantaran Nora masih dalem sekola, maka kepastian
dalem ini dikabarken laen kali, bila itoe anak soeda
loeloes dalem oedjiannja jang penigabisan. i

Ini voorstel permoela oleh entjek Keng Sin tentoe
sekali tida disetoedjoein dan sebagi alesan ia bilang
itoe penoenda‘an nanti mendjadi sebab, aken itoe
pelamaran ditarik kombali, sebab temponja terlaloe
lama. Tetapi koetika istrinja menjemprot, dan kasi
djengekan pedes, bahoea itoe tjara berkoeatir ada se-
bagi orang jang ,kelaparan” sama kekajahan, achirnja
lantaran merasa maloe ia menoeroet djoega.

Moelai itoe waktoe entjek Keng Sin tida mendesek
lagi, tetapi tida oeroeng Nora rasaken apa-apa jang
mengantiem pada peroentoengannja, maka dalem soe-
rat-soeratnja pada Tjeng Giok ia terangken dengen
djelas sasoeatoe hal jang ia koeatirken.

GOEMMREN AKAL REDDL

Kaloe apa jang diingin tida bisa didapet.
Dan segala moeslihat soeda djadi ke-
pepetl.

Akal kedii fentoe sigra orang goenaken,
Pada orang jang saroepa iloe djoe-
loekan ,Siauwdijin* diberiken.

Soeatoe sore koetika mata-hari soeda soeroep di
podjokan doenia sabelah koelon, dan tjoeatja soeda
djadi ampir gelap, sebagi tanda bahoea hari aken ter-
ganti oleh malem, dimana pekarangan dari satoe ge-
dong jang indah di Kapassari ada brenti satoe auto
Chrysler sportmodel, dengen kapnja jang terboeka.

Dari ini kandara‘an tida brapa lama poela ada
toeroen satoe djedjaka sembari tangan kanannja me-
nenteng racket, dan tangan laennja menjingtjing satoe
badjoe djas gabardine warna aboe-aboe. Dari iapoe-
nja tjelana flanel jang warnanja koening dan sepatoe
karet serta badannja jang melaenken pake satoe ke-
medja dengen schillerkraag jang keliatan basah oleh
kringet, lantes sadja kita bisa taoe kaloe ia baroe abis
maen tennis.

ltoe djedjaka boekan laen dari Henri Tjoe jang di
bagian depan ada diperkenalken pada pembatja, sebagi
sala satoe saingan dari Tjeng Giok, atawa lebih teges
itoe orang jang dibikin terdendem oleh Nora poenja
paras jang eilok, koetika ini nona koendjoengin itoe
pesta pertoendangan dari sobatnja.

100 Kaarljis nama sama fjilak nama dengen di-
tamba 100 envelopnija.

Qekoeran 6 X 10 cM. oedjoeng pesegi atawa boender,
kaartjis poeti aloes tebel di dalem doos. Envelopenja poeli
aloes di dalem doos dari Europa. Lelter semoea baroe dan
modern, finfa kita speciaal kasi dateng sendiri dari Europa
boeat fjitak kaartjis nama sadja, lefterkita atoer rapi sepantes-
nja, dengen dibawah pimpinan achli jang mengarti. Kita tang-
goeng pembeli kaar(jis nama dari kifa tida nanti menjesel.

Dengen gerakan badan jang keren, tetani boe-
kan kerna disebabken ia ada satoe sportman se-
djati, hanja tersoeroeng oleh iapoenja keangkoehan,
itoe djedjaka menindak ka dalem roemah, dan am-
bil tempat doedoek di sala satoe korsi jang terdapet
di roewangan pertengahan.

Samentara selagi di loear, soepir jang dateng mein-
boeroe lantaran denger itoe soeara masinnja kandara’an
djalanken poela itoe auto boeat dibawa masoek ka
garage, Henri luloe kaokin boedjangnja, pada siapaia
erenta boekain spatoenja dan ambilken iapoenja slof.

Satoe boedjang lelaki itoe sa’at djoega lantes moen-
tioel dan toeroet prentanja iapoenja madjikan moeda
dengen zonder kaloearken barang satoe perkata'an.
Kamoedian Henri laloe soeroe itoe boedjang ambilken
saglas aer djerock keprok, jang mana lantes disediaken,
dan itoe djedjaka lantes sadja minoem dengen tjara
aoes sekali.

Sembari ilangken tjapenja Henri laloe ambil itoe
bebrapa koran jang terbit di itoe hari dan batja isinja,
tapi baroe sadja batja bebrapa belas meniet lamanja
engen gerakan sebagi orang bosen, ia laloe lempar
itoe koran, dan doedoek lajangken pikirannja.

Apa jang sabetoelnja mengadoek dalem pikirannja,
pembatja soeda bisa tebak, dan sasoenggoenja djoega
sedari soerat soesoelan boeat lamarannja atas dirinja
Nora dikirim, ia selaloe terganggoe pikirannja, kerna
ia tace bahoea dengen ini soesoelan ada berarti satoe
pertanja’an jang pengabisan dan kaloe berhasil tentoe
ia bisa poenjaken, tetapi kapan ditolzk nistjaja iinjap-
lah iapoenja antero harepari.

Achirnja dengen tindakan lesoe ia masoek dalem ka-
marnja dan tida selang brapa lama ia kaloear kombali, te-
tapi sekarang dengen tangan menenteng handdoek.

Dari aer moekanja jang begitoe keliatan asem sekali,
orang lantes taoe kaloe itoe djedjaka sedeng oering-
oeringan, maka tida heran kaloe semoea boedjang itoe
koetika hadepken itoe madjikan moeda dengen hati
berkoeatir sekali sebab sasoeatoe kelambatan atawa
kesalahan ketjil sadja, pasti aken dapet semprotannja

Koetika djalan ka djoeroesan kamar mandi, lanta-

ran memang pikirannja sedeng melajang tida keroeanan, -

tida ketaoean iapoenja handdoek jang dikepel di
sabelah tangannja soeda kena sangkoet satoe pot kem-
bang, jang ditaro di satoe medja ketjil, hingga djatoh-
nja itoe pot djadi terbitken soeara gedoebrakan jang
keras.

Seantero boedjang baek lelaki maoepoen pram-
poean pada memboeroe ka itoe tempal, tetapi
semoea tentoe dengen perasa’an koeatir sekali, dan
betoel sadja begitoe liat banjak boedjang pada men-
datengin, dengen ,lantjar” sekali Henri lantes semprot
dan tjoetji” itoe antero boedjang jang sabetoelnja
dalem itoe hal sama sekali tida salah, dengen segala
makian dan tjatjian.

Sasoedanja poeas baroe Henri mascek di kamar
mandi, samentara Simin, toekang kebon dan Hasan,
djongos roemah, maski dalem hati mengoetoek tida
abisnja, itoe waktoe lantes sadja benain itoe petjahan
pot dan sapoe itoe tanah jang berarakan.

Baroe sadja ini doea penggawe menindak kaloear,
seabisnja trima itoe ,pesenan” jang tida diharep dari
marika poenja toean moeda, mendadak dari djalan
besar ada biloek satoe auto, jang teroes brenti depan
itoe gedong.

Hasan dan Simin lantes dateng menjamboet sembari
boekaken pintoe auto, kerna dalem kandara’an mana ada
doedoek Tjoe Liang Hin, atawa biasa djoega diseboet

L. H. Tjoe bersama istrinja jang baroe poelang dari
Toendjoengan, dimana iaorang blandja di bebrapa
toko besar.

Dengen lebih doeloe tanjaken dimana adanja ia-
poenja poetra, njonja Liang Hin kamoedian baroe
prenta Hasan dan Simin angkoet itoe sakean barang-
barang jang ia bawa di itoe kandara’an. Samentara
soeaminja lantes sadja masoek di kamar samping, jang
ia biasa goenaken boeat tempat batja koran. '

Simin jang liat madjikan toewanja masoek ka sitoe,
iantes sadja lari ka dalem dan bawaken itoe koran-
koran jang baroesan telah dibatja oleh Henri;sedeng
njonja Liang Hin teroes masoek ka dalem.

Tida selang satengah djam dari itoe sa’at di se-
rambi depan dari itoe gedong, jang kapan ditilik
dari besar dan modelnja serta diliat dari hiasan
brikoet perabotannja, orang bisa bandingken sebagi
satoe astana jang indah, di bawah penerangannja
listrik keliatan doedoek itoe millionnair dengen
ditemenin ole¢h istri daa anaknja, sembari masing-
masing hadepken satoe fjangkir thee soesoe dan
bebrapa stopflech jang terisi beschuit. :

Dari sorot moekanja itoe ajah orang lantes bisa
liat kaloe dalem hatinja ada semboeni itoe perasahan
mendongkol dan goesar; kaloe meliat gerakannja itoe
pemoeda, orang bisa bade kaloe ia ini sedeng masgoel
dan poetoes harepan, sedeng njonja Liang Hin me-
laenken oendjoek paras sebagi orang jang koerang
senang. .

Ini semoea gerakan dan paras moeka, semoea
ada disebabken oleh satoe pembitjara’an jang marika
lakoeken, berhoeboeng dengen datengnja satoe balesan
dari Semarang tentang itoe lamaran pada poetrinja
Tio Keng Sin. ;

»Henri, itoe soerat balesan jang papa trima tadi
siang dengen samar ada oendjoek kaloe marika tida
endahken pada kita, kerna satoe moestahil kaloe ia
sasoenggoenja setoedjoe, ia moesti kasi itoe ma-
tiem alesan boeat kita poenja soesoelan lamaran, jang
terang sekali berarti bahoea kita desek padanja boeat
‘ia trima itoe. Kapan sasoenggoenja ia ada indahken
kita poenja kadoedoekan, nistjaja dengen lantes ia
trima baek. Berhoeboeng dengen ini, sekarang papa
ambil poetoesan boeat tida oesah poesingken lagi itoe
hal, kerna papa tida ingin berbesan sama orang jang
begitoe kepala besar,” demikian Liang Hin njitaken
pikirannja pada iapoenja anak dengen sengit sekali.

Sabelonnja njonja Liang Hin, keboeroe njataken
pendapetannja, lebih doeloe Henri soeda mendjawab :

»Papa, kaoe sabetoelnja terlaloe terboeroe napsoe.
Toeroet saja poenja kejakinan kapan ditilik dari ia-
poenja soerat, saja bisa bilang bahoea kita poenja
lamaran masih ada harepan boeat ditrima, kerna dalem
itoe soerat toch ada diminta satoe penoenda'an boeat
bebrapa boelan sadja, dan ini disebabken kerna itoe
nona masih dalem sekola. Kapan papa moefakat saja
rasa baek kita biarken dan toenggoe bagimana sikep-
nja, bila itoe waktoe vacantie soeda sampe.”

» letapi kaoe sendiri Henri masih terlaloe idjo boeat
bisa bedaken perindahan dan hina'an. .Pa)a ada satoe
millionnair, sebaliknja itoe orang Semarang tida lebih
tjoema satoe orang pcriengaha. sadja, dan bila ia
sampe bisa kasiken djawaban tjara demikian, itoe ada
menandaken kaloe ia tida endahken papa poenja ke-
doedoekan. Kaloe doeloean koetika dateng di sana,
ia soeda minta tempo sament‘ara waktoe, katanja boeat
berdami sama koelawarga dan anaknja sendiri, papa
njataken setoedjoe, itoelah kerna papa timbang sedja-

maknja; tetapi kapan sekarang soeda disoesoel masih
maoe menoenda, och, anak soeda tjoekoep njata ini
ada satoe kahina’an besar sekali. Pendek papa tida
mocfakat kaloe kaoe moesti begitoe merendah atawa
begitoe gelo hingga tida segan toeroenken deradjat
sendiri, tjoema boeat satoe prampoean, jang toeroet
pendapetan papa masih djaoeh boeat bisa dibilang
satoe gadis jang paling tjantik.”

Henri tida brani boeka soeara, kerna ia taoe kaloe
ndebat” dengen ajahnja jang terkcnal galak, tida lebih
tjoema oendang kagoesarannja, maka ia ambil poe-
toesan boeat tinggal boengkem, tjoema dalem hatinja
ia niat desek soepaja iboenja nanti bisa toeloeng sam-
peken kainginannja,

»Anak, kaoe djangan poetoes harepan,” demikian
njonja Liang Hin samboeng itoe pembitjara’an jang
baroesan djadi poetoes di tengah djalan, koetika ia
liat baek Liang Hin maoepoen poetranja doea-doea
tinggal boengkem, ,doenia initida sedaon kelor. Kaoe
ada poefranja salah satoe radja oewang jang paling
terkenal di Soerabaja, kenapatah kaoe moesti keta-
koetan ? Salekasnja iboe nanti tjariken satoe pasangan
jang lebih dari itoe, baek ketjantikan maoepoen pe-
ladjaran dan kekajahannja.”

Pembitjara’an moelai dari sitoe diadi biloek ka laen
djoeroesan, kerna Liang Hin sekar.ng toetoerken bahoea
ia ada lebih setoedjoe pada poetrinja salah satoe mil-
lionnair dari Batavia, jang ada mendjadi iapoenja satoe
sobat jang rapet sekali.

Ini voorstel oleh njonja Liang Hin soeda lantes
sadja disetoedjoei maka dalem menjamboeng itoe pem-
bitjara’an. itoe njonja laloe njataken pikirannja boeat
melantjong ka Batavia s:kalian ,tengokin” itoe gadis

jang dimaksoedken. Sebaliknja Henri tinggal boeng-
kem sadja.

Hasan itoe waktoe moentjoel dan dengen ini Liang
Hin lantes mengarti bahoea makanan soeda sedia,
maka berame laloe masoek ka dalem boeat dahar.

Seabisnja makan Liang Hin dan istrinja laloe naek
di auto jang memang soeda sedia dan menoenggoe,
boeat pergi ka Kranggan jang itoe malem ada dipoeter
film jang loear biasa bagoesnja. Maski diadjakin, toch
Henri njataken lebih soeka diam di roemah, dan sebagi
alesan ia njataken bahoea badannja koerang enak.

Tetapi begitoe lekas itoe kadoea orang toewa ber-
laloe, lantes sadja ia prenta soepir laennja boeat
kaloearken iapoenja ,kandaran setan”, satoe djoeloekan
jang dikasiken oleh pendoedoek bilangan Soerabaja,
berhoeboeng dengen oegal-oegalannja Henri tjara me-
ngandarken autonja.

Dengen itoe kandara’an djedjaka terseboet, sasoe-
danja lebih doeloe salin pakeannja, lantes menoedjoe
ka djoeroesan Kalianjar dan biloek ka Djagalan dan
brentiken kandara’annja di deket moeloetrija satoe gang
ketjil.

Dengen zonder toeroen dari autonja Henri lantes
sadja kaokin satoe pendjoeal kopi di sitoe, pada siapa
ia ada madjoeken pertanja’an, kamoedian koetika dapet
djawaban sebagimana ia harep, itoe toekang kopi
lantes masoek ka dalem itoe gang ketjil, sedeng Henri
menoenggoe di alas kandara’annja. Tida antara lama
kamoedian itoe toekang kopi balik kombali bersama
satoe pemoeda, jang tersipoe-sipoe paranin pintoe auto
dan badan jang sedikit dibongkokin sel:koe orang
jang hormatken datengnja satoe prins. :

Dari tjara-tjuranja jang kita loekisken baroesan orang
tentoe lantes bisa mengarti, kaloe itoe pemoeda ada

orang sebawahannja Henii, kerna satoe sobat tentoe
sadja maski bagimana kekel tida ada jang sampe
bongkokin diri dan tersipoe-sipoe tida keroeanan.

Boeat terangken siapa adanja itoe pemoeda, lebih
doeloe kita loekisken djoega iapoenja tjara pakean,
kerna dari sini poen orang bisa bajangken kwaliteitnja.

lioe pemoeda ada berbadan koeroes, hingga dari
moekanja jang lajoe orang djadi doega kaloe ia ada
satoe pemadatan. Samentara ramboet kepalanja jang
.dipolong pendek ada ditoetoepin oleh satoe pet malem
jang dipasang miring, jang membikin paras moekanja
djadi lebih tida mengasih; sedeng kadoea matanja
jang goerem tapi bringas ada oendjoeken kaloe ia
flda poenjaken kakedjeman tapi pengetjoet. Selaennja
ini iapoenja djidat ada lebar sekali, dan satimpal be-
toel dengen moeloetnja jang ,melewek” lebih dari
oekoeran tapi selamanja keliatan ada tersoengging
satoe senjoeman iblis jang menakoelin. Lebih djaoeh
boeat tambahken ,kakerenannja” di iapoenja tangan
kanan ada dikepel satoe tjamel jang terbikin dari
oerat binatang sampi.

Didasarken atas ini semoea kita lantes bisa ba-
jangken, bahoea ini orang boekan satoe orang jang
baek-baek, dan sasoenggoenja djoega ia boekan laen
dari The Hing Bie, satoe goendal dari Henri, jang
boeat kota Soerabaja ada sanget ditakoetin, boekan
kerna tenaga dan kebraniannja, tetapi kerna kedji dan
tjoerangnja.

Sasoedanja kita taoe siapa adanja itoe pemoeda
jang paranin kandara'annja Heuri, baek sekarang kita
tengok apa maksoed kedatengannja itoe poetra mil-
lionnair di itoe roemah.

- yHing Bie, kenapa loe tida menoenggoe di moe-
loet gang?” menegor Henri dengen soeara aseran,

samentara tangannja jang baroe lepas itoe roda stuur
laloe disenderken di senderan tempat doedoeknja.

y,Djangan goesar engko baron,” djawab Hing Bie
dengen soeara dibikin-bikin. (engko baron ada djoe-
loeckan jang biasa digoenaken oleh itoe goerndal)
,Owe baroesan mendadak rasaken sakit peroet, maka
sasoedanja sakean lama menoenggoe tapi engko belon
dateng, owe laloe poelang boeat itoe kaperloean. Dan
barce sadja owe hendak kaloear, mendadak si Amat
soeda menjoesoel.“

,S0eda djangan banjak rewel dan tjoba toeroet di
blakang, goea ada perloe bitjara sama loe. Goea ba-
roesan dateng lebih laat sebagimana goea djandji,
kerna di roemah goea ada dapet oeroesan,”’ kata itoe
poetra millionnair.

Masin dari itoe kandara’an moelai berboenji dan
tida brapa sa’'at kamoedian roda-rodanja lantes terpoe-
ter, dau achirnja itoe auto linjap di biloekan djalan
besar, antara laen kandara’an jang berseliweran.

Henri lariken kandara'annja dengen tjepet, dan
achirnja itoe kandara’an dibrentiken di Paneleh.

Itoe Chrysler sportmodel jang baroesan ,terbang”
sekarang telah brenti depan satoe gedong ketjil, jang
letaknja di tempat sepi. Samentara Hing Bie lantes
boekaken pintoe auto dan Henri kaloear dari itoe
kandara’an.

Dengen tindakan tida sabaran Henri masoek ka
itoe roemah, dengen di'ikoetin oleh itoe goendal,
sedeng dari sabelah dalem moentjoel satoe prampoean
Soenda, jang parasnja loemajan djoega, siapa lantes
pelok itoe engko baron dengen kelakoean manis
sekali.

ltoe prampoean Soenda boekan laen dari Njai Siti,
sala satoe boengah berdjiwa jang termashoer di Ban-
doeng, tetapi blakangan soeda djadi piarahan (goen-
diknja) Henri.

Sedeng biasanja kapan disamboet oleh itoe njai,
Henri lantes bales melok dan tjioem, adalah sekarang
ia tida mengopen selaennja minta soepaja itoe njai
berlaloe dan tida ganggoe pembitjara’annja. Sebalik-
nja siti jang dapet liat ini perobahan dalem hatinja
djadi mendongkol, tetapi sebab taoe Henri poenja
oewang ada ,empoek”, maka dengen sabarin hatinja
ia ngelojor.

Henri ambil tempat doedoek di satoe korsi, sedeng
Hing Bie djongkok di atas djoebin, kamoedian itoe
poetra millionnair laloe toetoerken, bahoea ia ada
maoein satoe gadis di Semarang, hingga kamoedian
ia madjoeken lamaran. Dari sini ia terangken djoega
dengen djelas bagimana itoe lamaran soeda ditolak,
dan bagimana kadoea orang toewanja poenja sikep
terhadep itoe oeroesan.

Koetika baroe sadja bitjara sampe di sitoe itoe
pembitjara‘an djadi poetoes, kerna kadengeran tindakan
kaki menghamperin dari sabelah dalem. Tida lama
kamoedian satoe baboe prampoean moentjoel sembari
bawa satoe glas terisi ijs dan satoe botol limonade.

Sasoedanja boeka itoe botol dan isi itoe glas,
boedjang terseboet laloe persilahken toeannja minoem,
sedeng ia sendiri menoenggoe di sitoe. Tapi atas
prentanja atawa lebih betoel atas oesirannja Henri itoe
boedjang tjepet menjingkir ka dalem.

Sabegitoe lekas itoe boedjang berlaloe pembitjara‘an
lantes disamboeng lagi, tetapi ini kali Henri oetaraken
maksoednja boeat dapetken itoe gadis jang ia gilain.

,Ini ada satoe kamoestahilan engko baron, kaloe
satoe gadis jang tjoema dari golongan pertengahan sadja,
sampe brani tolak engko baron poenja lamaran, bila
zonder itoe gadis lebih doeloe soeda ditjoeri hatinja
oleh laen orang. Owe lebih moefakat sama engko
baron poenja doegahan, kaloe itoe nona ada poenja-
ken hoeboengan resia sama itoe djedjaka jang mendjadi
penggawenja, dengen siapa ia soeda dateng di itoe
medan pesta. Kaloe begini gampang sekali 2

,Ach loe sih segala apa maen gampang, tetapi
betjoesnja tida ada”, menjemprot Henri jang sedeng
oering-oeringan. ,Boeat pastiken itoe hal goea belon
bisa, tetapi baek sekarang kita atoer sadja doeloe dja-
lannja boeat kita poenja tipoe, dengen andeken kaloe
itoe hal memang betoel begitoe”.

,Owe sih tentoe sadja menoeroet,” djawab itoe
goendal.

,Begini Bie, besok dengen sneltrein pagi loe brang-
kat ka Semarang di sana loe moesti tjari faoe bener
alawa tidanja itoe doegahan, kamoedian lantes poelang,
dan kita boleh moelai lantes lakoeken itoe akal.”

,Baek engko baron owe selaloe bersedia.”

»Eh, toenggoe doeloe,” memotong lagi Henri,
tapi ini kali matanja djadi bersorot bringas, samentara
gerakannja ada oendjoeken sebagi djoega dalem pi-
kirannja jang koesoet ada didapetken satoe niatan ke-
djem. ,,Apa loe ada poenja njali jang tjoekoep besar
boeat trima goea poenja prentah ?” menanja itoe dje-
djaka dengen mendadak.

,Tentoe sekali, boeat itoe engko baron djangan
tanjaken lagi,” mendjawab itoe goendal dengen soeara
ang sombong sekali.

,Baek. Goea baroesan mendadak dapet saroepa
ngetan, dan ini ada djalan jang sampoerna boeat itoe

-

maksoed. Ini roepanja ada disebabken kerna goea
memang dasarnja berdjodo sama itoe nona. Loe moesti
brangkat besok pagi, dan oesoet itoe perhoeboengan.
Kapan fernjata sasoenggoenija, loe boleh tjari djalan
boeat abisken djiwanja itoe ,andjing” terkoetoek
mengarti ? Tapi berlakoe ati-ati kerna ia ada satoe
spertman jang dimaloein sekali.” !

,Sportman ?” mengoelangin itoe goendal dengen
soeara sebagi hendak mendjengekin. ,Apatah arti-
nja sportman kaloe ia moesti beroeroesan sama
Hing Bie, jang boeat kota Soerabaja soeda terkenal
kegagahannja hingga dalem kalangan pendjahat
ada sanget dimaloein, kendati owe poenja badan
koeroesnja kaja begini? Pertjajaken pada owe
itoe oeroesan, dan owe tanggoeng dalem tempo
paling laat lima hari, owe nanti soeda balik disini
dengen satoe kabar jang diharep oleh engko baron.*

,Kaloe begitoe baek, dan goea djoega pertjaja
penoeh,” mengoempak itoe madjikan dengen soeara
sedikit lebih manis ,tetapi poma kaloe kedjadian apa-
apa loe djangan sekali tjoba rembet nama goea. Per-
hatiken ini dan traoesa dipikirken boeat loe poenja
kaperloean hidoep. Kaloe dalem ini oeroesan loe ber-
hasil, saoemoer idoep loe, goea nanti bikin senang. Boeat

ongkos djalan sekarang goea kasi doeloe 200 roepia,

kapan koerang goea nanti kasi lagi.*

Seabisnja kata demikian, Henri lantes boeka dom:
pet oewangnja, dari mana ia kaloearken doea lembar

" oewang kertas masing-masing dari f 100.—, kamoe-

dian ia prenta itoe goendal menoenggoe di pekarangan
roemah, sedeng ia sendiri masoek ka dalem boeat
katemoeken goela-goelanja, jang dari setadian menoeng-
goe padanja. ; :




—83 —

Koetika lontjeng soeda oetaraken ampir djam doea-
blas malem, Henri baroe kaloear dari sarangnja, dan
sembari kasi tanda pada Hing Bie ia lantes berlaloe
dengen autonja,

Di moeloet gang Djagalan itoe kandara’an dibren-
tiken, sasoedanja Hing Bie toeroen, Henri lantes
lariken lagi itoe kandara’an boeat poelang di roemah-
nja.

VIIL

Nasib manoesia bisa berobah zonder
katentoean,

Orang sering mengeloe tindesannja
itoe kaboeasan,

Lebih lagi sering manoesia jang fida
poenja kadosahan,

Toch oleh Nasib dipaksa ftrima itoe
siksahan.

Besokan paginja dengen bekel satoe piso blati
jang soeda terasah tadjem dan satoe revolver Hing
Bie brangkat bikin itoe perdjalanan ka Semarang,
dimana ia diwadjibken bikin itoe pemboenoehan atas
dirinja Tjeng Giok.

Tiga hari berselang, Henri Tjoe doedoek di roe-
mah sembari batja satoe soerat-kabar harian dalem
mana ia dibikin ketarik oleh satoe kabar-kawat jang
kalimatnja pake letter besar, boenjinja: ,Satoe penje-
rangan jang pengetjoet,“ dan dengen pake letter-letter
cursief ada diloekisken di bawahnja: Satoe Bin-

tang voetbal kelanggar peloeroe. Se-
deng boenjinja itoe kabaran ada seperti brikoet :

,Malem tadi sapoelangnja dari vergadering Dijin
Gie Hwee, Liem Tjenz Giok, bintang dari Djin Gie
Hwee, telah diserang dari blakang oleh saorang jang
roepanja ada satoe pengetjoet. Itoe penjerangan dila-
koeken dengen revolver, di satoe tempat gelap di
tikoengan Djagalan-Sebandaran. Dengen loeka berat
itoe korban diangkoet ka C. B. Z. Politie lagi oesoet
itoe perkara.”

Membatja ini kabar kawat jang ringkes Henri
lantes bisa taoe kaloe iapoenja titah soeda didjalanken
dengen betoel. Tetapi itoe waktoe hatinja tida oeroeng
ada dalem kakoeatiran — maskipoen ia ada saorang
jang berprangi kedjem — dan ini kakoeatiran tida laen
melaenken takoet kaloe penjerangnja tertangkep, hingga
ada kans boeat rembet dirinja.

Di hari esokannja saharian ia tida bisa tentremken
hatinja, kerna iapoenja kakoeatiran menjoeroeng boeat
ia taoe lebih djaoeh bagimana boentoetnja itoe penje-
rangan. Samentara waktoe sorenja ia toengeoein soerat
kabar jang terbit itoe hari, kerna ia pertjaja itoe dagblad
nanti moeat verslag jang lebih lengkep tentang itoe
kedjadian.

Kira djam lima sore, koetika looper koran baroe
sadja masoek di pekarangan roemahnja, lantes sadja
ia prentah Simin boeat samboetin itoe koran, kamoe-
dian dengen penoeh perhatian ia preksa sasoeatoe
lembaran. Achirnja di lembar kadoea ia nampak satoe
kabaran dalem roewangan kabar Indonesia, jang pake
titel: ,BOENTOETNJA ITOE PENJERANGAN”.

Kabaran mana dengen djelas ada terangken, bahoea
itoe malem sakira djam sabelas seabisnja vergadering,
berhoeboeng bakal diadakennja Stedenwedstrijd Tiong-

hoa, Tjeng Giok dalem perdjalanan poelang ka roemah-
nja, koetika sampe di tikoengan terseboet, ia soeda
diserang dari blakang oleh satoe péngetjoet jang
semboeni di tempat gelap. Itoe korban, sepandjang
boenjinja itoe kabaran, maski keada'annja lemah
lantaran terlaloe banjak kaloearken darah, toch loekanja
tida berbahaja, kerna itoe peloeroe tjoema langgar
iapoenja poendak sabelah kiri, hingga menoeroet
pendapetannja thabib itoe korban ada harepan boeat
bisa’ semboeh dalem tempo tida lama.

-Zelaennja ini lebih djaoeh pembantoe itoe soerat
kabar di Semarang ada oendjoeken pemandangannja
dalem itoe toelisan, bahoea ini penjerangan ada dila-
koeken oleh satoe pengetjoet, kerna diliat dari loekanja
“itoe korban, kenjatahan kaloe penjerargnja tida brani
lakoeken penjerangan dari sabelah depan. Samentara
boeat lengkepken itoe toelisan, ada ditambahken djoega,
bahoea ini penjerangan sasoenggoenja tida dimengarti
sebab-sebabnja, kerna Tjeng Giok di Semarang ada
terkenal” sebagi djedjaka jang dapet sympathie dari
segala orang,” dan tabeatnja soeka merendah, bikin
orang tida pertjaja kaloe di blakangnja ada semboeni
moesoeh jang mengoempet. Lantaran ini itoe pem-
bantoe doegah, ini ada satoe penjerangan jang kliroe
ambil korban.

Dalem kabar soesoelan ada disamboeng, bahoea
doea orang jang disangka lakoeken itoe penjerangan
soeda dibekoek oleh politie, tetapi lantaran tida ada
boekti-boekti, itoe kadoea orang kamoedian dimerdi-
“kaken poela.

‘Seabisnja batja itoe kabaran hatinja Henri djadi
moelai senangan maka begitoe hari soeda djadi meng-
gerib, dengen autonja ia laloe pergi ka Peneleh boeat
yhngerem” sama goendiknja. '

Koetika ia mengaso di sitoe belon selang satoe
djam, Hing Bie jang memang sedeng ditoenggoe,
moentjoel dengen paras moeka berseri-seri, sebagi
diolega orang maoe banggaken dirinja ada satoe djem-
polan. .

Baroe sadja itoe goendal masoek ka dalem roemah,
Henri lantes sadja menegor, dan Hing Bie lantes sadja
boeroe-boeroe djongkok boeat toetoerken itoe semoea
kedjadian,.

Bebrapa sa’at lamanja itoe poetra millionnair tinggal
mendengerin dengen membisoe, tetapi achirnja ia po-
tong pembitjara’annja itoe goendal : 9

»Hing Bie, boekantah goea bilang  bahoea loe
moesti abisken djiwanja itoe andjing ? Tetapi kenapatah
sepandjang boenjinja warta soerat kabar itbe korban
ada harepan boeat semboeh dalem tempo bebrapa hari
lagi ? Kaloe begitoe njata sekali loe serang ia dengen
njali ketjil I

»Och engko baron djangan kesoesoe goesar, baek
dengerin doeloe doedoeknja hal,” demikian Hing Bie
mendjawab. ,Sadjek owe dateng di Semarang dan
sedari owe taoe bahoea ia ada itoe saingan dari engko
baron, dengen zonder sia-siaken tempo lagi owe lantes
koentit ka mana sadja ia pergi. Dan itoe malem
djoestroe ada kans jang baek, maka owe oempetken
diri di blakang bajangan tembokan dari satoe gang,
begitoe ia liwat owe lantes lepasken tembakan. Per-
moela owe maoe serang dari depan, tetapi lantaran
ia keboeroe liwat, apapoela tempatnja tida begitoe
sentosa boeat owe menjegat dari depan, maka owe
toenggoe liwatija.”

pletapi kenapatah kaoe tida lantes ,dobolin”
oesoesnja, begitoe kaoe liat ia roeboeh di tanah ?"
memotong Henri. '

Jltoe djoega owe ada ingetan, tetapi baroe sadja
owe hendak menoebroek, tida taoenja ia Iebih'doeloe
soeda bertreak, dan selagi owe tjaboet blati boeat
fanem itoe sendjata di peroetnja, ia lebih doeloe ka-
loearken satoe browning, dengen apa ia lantes me-
nembak. Soekoer itoe waktoe mata owe ada sampe
tieli, maka sabelonnja itoe ledakan berboenji, |ebl!‘!
doeloe owe soeda bisa mengilang di tempat gelap.

Abis sekarang bagimana loe poenja P|kiran, sa-
soeaaztia kenjatahan kita poenja maksoed tida kesam-

p"
pea:I'ni hal engko baron tida perloe iboekin, owe brani
tanggoeng semoea oeroesan bakal djalan dengen
sampoerna, asal sadja g ) )

,Asal sadja apa?” memotong Henri dengen tida
sabaran.

,Asal sadja engko baron brani kaloearken oewang.
Dengen itoe oewang owe tanggoeng djangan kalq
Tieng Giok, maski sepoe}oeh bangsa ianja owe ranti

er satoe per satoe. .
temf,:|I€3)c>t:=1t oerrl)jesan oewang loe tida perloe iboekin,
loe toch kena! siapa goea? Lekas tjeritaken apa jang

k atoer I

i ,F[;a:g%ii engko baron, koetika di Semarang tida
terdoega owe soeda bisa bertemoe sama owe poenja
satoe bekas kawan, siapa sekarang ada pekerd]a di
Semarang dengen pengasilan ketjil sekali. lapoenja
nama owe rasa engko baron brangkali tida asing,
kerna doeloean disini ia ada terkenal djoega dalem
permaenan voetbalnja.* .

 Toeroet goea poenja taoe speler voetbal jang
mendingan dan jang pindah k_a Semarang.mq]aenken
si Tjioe Kioe sendiri. Tetapi goea rasanja tida per-
tiaja ia nanti sedia toeroet kainginan kita."

»Boeat oewang owe tanggoeng tida ada katjoeali-
nja. Sama Tjioe Kioe owe ada kenal koetika masih
ketjil, malah ja ada perna familic djoega sama owe.
Koetika di Semarang, kapan owe tida lantes masoek
di roemahnja, jang pernanja di kampoeng diblakang
roemahnja Tjeng Giok, nistjaja sekarang owe soeda
meringkoek dalem pendjara. Ini djedjaka ada djadi
sobat baek dari Tjeng Giok, malah boekan sadja ia
ada rapet sekali dalem permaenan voetbal, djoega ia
bisa dipertjajaken abis boeat antero perasa‘an hatinja
itoe andjing.”

»Abis kaoe maoe atoer tjara bagimana ?*

ploeroet pendapetan owe, paling baek kaloe de-
ngen djalan kasar fida bisa diroeboehken, sekarang
kita moesti goenaken akal aloes, jalah kita minta Tjioe
Kioe pasang djebakan, soepaja sala satoe soeratnja
Nora bisa kita poenjaken, kamoedian itoe soerat kita
kirim pada orang toewanja, dengen begini selacnnja
Nora, poen Tjeng Giok bakal alamken hal jang tida
enak. Owe brani tanggoeng Tjeng Giok bakal dide-
pak dengen lantes dari kerdjahannja, sedeng Nora
nistjaja bakal dipaksa menikah oleh ajahnja, jang owe
taoe ada satoe toewa-bangka mata doeitan, siapa ten-
toe sekali tida ingin poetrinja berhoeboengan sama
satoe perggawenja iapoenja soedara. Djadi achirnja
engko baron sendiri jang beroentoeng, kerna pada
siapa lagi kaloe boekan pada engko baron, itoe gadis
nanti dikasiken.*

Sasoedanja berempuek dengen mateng itoe poetra
millionnair lantes sadja kaloearken lima lembar oewang
kertas, jang semoeanja berdjoemblah saratoes roepia,
dan ia sendiri kamoedian ,mengerem” di kamarnja
Nijai Siti. : :

Selagi Henri disini mengatoer tipoenja, baeklah
kita tengok apa jang kedjadian pada djedjaka kita jang
sakean lama ditinggalken dalem ini tjerita.

Tjeng Giok lantaran itoe penjerangan soeda moesti
tetira doea minggoe lamanja di roemah sakit, tetapi
soekoer djoega atas toendjangannja sakean banjak
bestuur Djin Gie Hwee, jang sebagian besar terdiri
dari kaoem hartawan, ongkos berobatnja bisa diba-
jarken, malah satoe thabib speciaal soeda diminta
pertoeloengannja, jang achirnja itoe djedjaka djadi
bisa lekas semboeh dari loekanja.

Brapa banjak correspondent-correspondent soerat-
soerat kabar pada tjoba menanjaken katerangan pada
itoe korban, fetapi lantaran ia sendiri tida taoe apa
sebabnja itoe penjerangan, maka ia melaenken njataken,
bahoea ini penjerangan ia doega ada dilakoeken de-
ngen kliroe.

Tetapi iapoenja perasa’an jang lebih dalem itoe
sa'at djoega soeda mendoesin, kaloe ini ada gara-
garanja itoe hoeboengan tjinta antara ia dan Nora.
Sebab tida ingin namanja itoe nona nanti djadi ter-
sangkoet, maka ia lebih soeka pasrahken sadja ini
pengoesoetan pada politie, dan boeat itoe hal jang ia
soeda alamken, ia melaenken anggep sebagi maoenja
peroentoengan jang sedeng na'as.

Kendati selama ia bikin persobatan dengen Nora,
Tjeng Giok sering tjeritaken teroes terang perhoe-
boengannja pada Tjioe Kioe, sala satoe sobatnja jang
ia kiraken ada jang paling djoedjoer, malah bisa djoega
dibilang jang selaloe andjoerin boeat Tjeng Giok
landjoetken hoeboengannija, toch sadjek dirinja alam-
ken itoe penjerangan setjara pengetjoet, Tjeng Giok
sekarang tida maoe pertjajaken pada siapa sadja ten-

T

tang iapoenja pikiran dan perasa’an, teroetama prihal
iapoenja sangkahan atas itoe penjerangan.

Toch di loear dari doegahannja, Tjioe Kioe jang
pada satoe waktoe atas perminta‘annja Tjeng Giok
sendiri, boeat ambilken pakeannja di roemah, goena
dipake di roemah sakit, soeda bawaken itoe, tetapi
koetika ia masoek dalem kamarnja Tjeng Giok, seba-
gimana biasa diperkenanken oleh ajah dan soedaranja
djedjaka kita, ia soeda beroentoeng bisa sembat brapa
lembar soeratnja Nora, jang terdapet di atas medja
toelis dengen ditindi'in oleh boekoe.

Soeda barang tentoe sadja ini soerat-soeratnja Nora
oleh Tjioe Kioe lantes disimpen baek-baek, kerna
doea hari sabelonnja ini ia soeda kena digosok oleh
Hing Bie boeat berhianat pada sobat kekelnja. De-
ngen begini djoega djadi njata sekali bahoea koeri-
djoengannja Hing Bie di roemah sakit, sabetoelnja
tida dengen maksoed menengokin, hanja boeat tari
daja goena sampeken maksoednja jang kedji.

Malah Tjeng Giok itoe waktoe melaenken minta
Tjioe Kioe sampeken pada ajahnja, boeat kirim sakean
pakean jang ia perloe pake di roemah sakit, tetapi
Tjioe Kioe, itoe oeler kepala doea, dengen roepa
sasoenggoenja tjinta pada itoe sobat, soeda njataken
sedia boeat ambilken sendiri itoe barang. Samentara
pada orang toewa dan soedaranja djedjaka kita, ini
sobat palsoe soeda bisa djoega obrolin, bahoea ia
disoeroe ambil sendiri pakean-pakean di kamarnja,
kerna ia perloe preksa bebrapa boekoe, jang ia moesti
bawa boeat dibatja oleh itoe poetra jang sakit.

Tentoe sadja ini obrolan gampang sekali dipertjaja,
kerna selaennja itoe ajah sedeng iboek dan doeka,
poen ia ada taro kaperljajahan penoeh pada Tijioe

Kioe, jang sering dateng di roemahnja, sebagi satoe
kawan jang paling rapet dari anaknija.

Sebaliknja di roemah sakit pada Tjeng Giok ia
toetoerken, bahoea sebab inget keada'an di roemah
sakit ada merigeselken hati, maka ia djadi bawa djoe-
ga bebrapa boekoe batja’an, dan ini tentoe sadja oleh
djedjaka kita ditrima dengen girang, kerna ia sama
sekali tida mendoesin kaloe itoe sobat ada palsoe.

Lantaran adanja ini perboeatan hianat, begitoe
lekas Tjeng Giok kaloear dari roemah sakit, tida
selang brapa hari kamoedian, ia dapet soerat mentega
dari ‘madjikannja, jang goenaken alesan bahoea lantaran
Tjeng Giok bikin telantar kerdjahannja, maka ia tida
bisa dipake lebih djaoch di itoe peroesaha’an dari
entjek Keng Tong.

Ini kedjadian jang begitoe mendadak soeda tentoe
sadja terbitken kagemperan antara kawan-kawannja,
jang semoea tida mendoesin apa sebabnja itoe peme-
tjatan, apa poela katerangan jang marika dapetken dari
entjek Keng Tong sama sekali tida memoeasken, kerna
itoe madjikan njataken bahoea itoe pemetjatan ada
disebabken laintaran ia tida perloe pake Tjeng Giok
lebih lama.

Tetapi apa jang sabetoelnja terdjadi, jalah tida
lebih dari berhasilnja itoe tipoe kedji dari Henri Tjoe,
jang pembatja soeda taoe koetika ini lagi diatoer ber-
sama Hing Bie,

Boeat terangken lebih djelas kita bisa tambahken
djoega, bahoea sewaktoe besokannja Tjeng Giok ba-
kal poelang kombali di roemahnja, kerna iapoenja
sakit soeda semboeh betoel, Lie Tjioe Kioe, itoe sobat
palsoe, di satoe sore telah dateng di roemahnija entjek
Keng Sin, sama siapa ia toetoerken apa jang ia taoe
tentang perhoeboengan Nora.

S

Permoela ini perboeatan hianat oleh Keng Sin tida
begitoe dipertjaja, maskipoen ia sendiri sabetoelnja
soeda merasa tjoeriga, koetika liat poetrinja rapet
sekali bergaoel dengen itoe djedjaka jang dimaksoed-
ken. Toch kapan Tjioe Kioe soeda kaloearken itoe
soerat-soeratnja Nera, disini baroe itoe ajah mendoesin
dan djadi goesar sekali.

Kaloe Nora oepamanja belon perna dilamar oleh
itoe millionnair dari Soerabaja, dan bila di fihaknja
itoe pelamar tida ambil sikep tida senang, sebagi
sekarang, tetapi ....ini waktoe entjek Keng Sin jakin
betoel bahoea sia-sianja itoe kans boeat djadi besannja
Ez;ltoe millionnair, tida laen kerna gara-garanja Tjeng

iok.

Koetika itoe penghianat berlaloe, entjek Keng Sin
tida masoek di kamar toelisnja, dimana djoestroe itoe
waktoe ada mengintip Nora, jang dari setadian
dengerken apa jang dibitjaraken, hanja teroes ka
dalem dan poeter telefoon pada Keng Tong.

IX

GOENAKEN PAKSA AN

Kaloe rintangan sampe di poentjak.
Jang seringkali socker boeat orang
' menandjak,
Di siloe baroe ada ifoe oedjian jang
pengabisan.
Boeat orang mengoendjoek pengorbanan
dengen katoelnesan.

Pada waktoe kita loekisken itoe hal di bagian
sabelah atas, hari soeda djadi menggerib dan tida lama




lagi sang malem dateng dalem gilirannja. Satelah
satengah djam berselang sadjek berlaloenja Tjioe Kioe
dari itoe roemah, satoe auto dateng di sitoe, dimana
entjek Keng Tong laloe moentjoel dengen kelakoean
bingoeng sekali. Ini disebabken kerna ia soeda trima
telefoon dari Keng Sin, jang minta ia lekas dateng,
dan lantaran bitjaranja tertahan saking goesarnja, Keng
Tong djadi tida bisa mengarti apa jang sabetoelnja
hendak dibitjaraken.

Tatkala baroe sadja auto brenti, ia lantes lompat
dan masoek ka dalem pertengahan, dimana ada me-
noenggoe Keng Sin dan istrinja, samentara tida djaoeh
dari sitoe, di satoe divan jang terpisah, ada doedoek
Nora sembari menangis.

Datengnja itoe soedara oleh Keng Sin jang sedeng
meloeap darahnja tida begitoe diopenin, sebaliknja ini
soedara moeda jang taoe salatan, lantes sadja mengarti,
dengen zonder menegor ia ambil tempat doedoek di
salah satoe korsi. Sebaliknja njonja Keng Sin itoe sa’at
melaenken toendoek dan kadoea matanja keliatan me-
ngembeng aer kasedihan.

»Kaoe masih tetep menjangkal ?” menegor Keng
Sin dengen soeara keras. ,Apatah ini soerat-soerat
boekan satoe boekti jang sah, boeat oendjoeken bahoea
kaoe soeda bikin perhoeboengan sama itoe djedjaka?
Tjioe Kioe, papa poenja mandor goedang sendiri, jang
bawa ini soerat, dan ia soeda terangken dengen djelas
perboeatan apa jang kaoe soeda lakoeken sama itoe
binatang. Papa sekarang tida bisa berboeat laen dari
pada paksa kaoe trima lamarannja itoe millionnair dari
Soerabaja, sabelonnja nama kahormatan familie kita
djadi ternoda oleh kaoe poenja ,perboeatan sesat.”

,Samentara kaoe Keng Tong,“ kata itoe ajah jang
sedeng goesar sembari berpaling pada soedaranja,

jang baroesan dateng, ,akoe minta dengen sanget
moelai ini hari kaoe lepas itoe penggawe jang berlakoe
koerangadjar sekali, hingga brani ,pikat“ hatinja akoe
poenja anak prampoean.“

Nora dengerken itoe semoea oetjapan dengen hati
sebagi diperes, maka aer matanja jang baroesan sedikit
keringan sekarang djadi mengoetjoer dengen lebih
deres lagi. la sekarang mendoesin bahoea menbantah
lebih lama poen tida ada goenanja, maka ia ambil
poetoesan boeat tida keder dalem ini oedjian jang
paling pengabisan.

Tetapi sabelonnja ia bisa dapet pikiran boeat dja-
wab itoe semprotan ajahnja, lebih doeloe Kerig Tong
soeda berkata:

,Boeat lepas akoe poenja penggawe itoe ada per-
kara gampang, tetapi apa jang akoe bingoengin adalah
Tjeng Giok djoestroe ada djadi akoe poenja tiang
dalem peroesaha’ankoe, kerna zonder iapoenja tenaga
akoe koeatir peroesaha’ankoe djadi gojang. Salaennja
begini itoe djedjaka poen ada sala satoe bintang voet-
bal, hingga kaloe ia brenti dari kita, nistjaja sakedjepan
sadja dipake oleh laen orang, jang merasa sajang
kapan Djin Gie Hwee kailangan satoe tiang jang ber-
arti besar.”

Ini pikiran sehat oleh Keng Sin tida diopen, malah
dengen soeara lebih sengit ia semprot djoega itoe
soedara.

»Keng Tong, apatah kaoe betoel maoe lebih hargaken
itoe penggawe dari kita poenja kahormatan familie ?
Kaoe moesti lepas dengen lantes, dan segala apajang
terdjadi berhoeboeng dengen itoe, akoe nanti pikoel.”

»Apatah kesalahannja Tjeng Giok hingga papa
bikin terbalik mangkok nasinja?* menanja Nora de-
ngen soeara sedih sekali, koetika liat Keng Tong

sendiri djatoh di bawah pengaroehnja itoe ajah.
pDengen perboeatanmoe jang tersesat papa, kaoe
berarti lakoeken satoe kadosahan.*

yKaoe tida perloe tjampoer itoe oeroesan, tetapi
jang perloe adalah djawab papa poenja pertanja’an
baroesan," memotong itoe ajah.

poaja tida sangkal papa, hahoea itoe soerat-soerat
ada saja jang toelis. Tetapi apatah itoe ada satoe
kadosahan jang begitoe besar, hingga kaoe berlakoe
begitoe katerlaloean? Saja akoehin bahoea soeda lama
sekali saja bikin perhoeboengan dengen Tjeng Giok,
kerna boekan sadja ia ada berharga boeat djadi saja
poenja sobat dalem pergaoelan, tetapi djoega boeat
djadi kawan dalem saja poenja penghidoepan. Dengen
sadjoedjoernja saja terangken, bahoea kaloe papa
sasoenggoenja soeda ingin poenja ,babah mantoe*
baek ambil Tieng Giok boeat itoe kadoedoekan, tetapi
kapan papa hendak tjari laennja, saja poen tida lebih
dari pantes kaloe boeat djawab itoe saja toenda sam-
pe laen tempo.“

» 1ida, anak, kaoe moesti menikah sama itoe djedjaka
dari Soerabaja ini ada oetjapan jang paling pengabisan.
Kaoe tida perloe oendjoek tingka sebagi satoe soendel
Iéinlgga maen genit-genitan boeat tjari pasangan sen-

Ini oetjapan tida diteroesken, kerna iapoenja ka-
goesaran soeda bikin ia djadi engap lantaran lehernja
serat. Sebaliknja Nora jang denger itoe tjatjian begitoe
menghina, soeda lantes masoek ka dalem kamar. Tida
selang brapa lama kamoedian ia kaloear dengen sa-
belah tangannja bawa satoe revolver,

»Papa kaoe poenja hina’an soeda terlaloe meliwatin
wates, kaloe sasoenggoenja kaoe anggep anakmoe
soeda djadi satoe soendel, perloe apatah kaoe. kasi

e

ia idoep lebih lama. Ini sendjata saja minta papa
goenaken boeat abisken sadja saja poenja djiwa, kerna
salaennja saja tida oengkoelan boeat trima itoe nista’an
lebih lama, poen saja terang tida nanti bisa toeroet
kamaoeanmoe, boeat didjadiken istri dari itoe poetra
millionnair.”

Meliat itoe sendjata api entjek Keng Sin djadi
sanget terkedjoet, sedeng njonja Keng Sin itoe waktoe
mendjerit saking kagetnja, sebaliknja Keng Tong lantes
paranin dan rampas itoe sendjata api dari tangannja
itoe gadis.

,Papa, saja ada satoe anak prampoean, lantaran
apa kaoe kiraken bahoea saja bisa disamaken seperti
itoe gadis-gadis jang tida mengenal apa artinja ka-
merdika’an dan haknja saorang prampoean, jang djoega
ada mendjadi satoe manoesia, hingga kaoe maoe
djoeal saja pada itoe poetra millionnair jang tida lebih
dari satoe badjingan belaka. Kaloe kaoe rasanja tida
oengkoelan boeat rawat saja lebih djaoeh, tjeritakenlah
teroes terang, kerna saja poen nanti berdaja sabrapa
bisa boeat menjingkir dari ini roemah.”

Ini oetjapan ada begitoe bernapsoe hingga Nora
djadi sempojongan. la roeboeh di djoebin dengen
pangsan,

Ini kedjadian jang tida terdoega bikin semoea orang
djadi keroepoekan, teroetama njonja Keng Sin, jang
djadi sanget kaget dan goegoep.

Bebrapa meniet berselang, sasoedanja . direbahken
di pembaringannja sendiri, dengen pertoeloengannija
Eau de Cologne, Nora sedar dari pangsannja tetapi
ia tida maoe bitjara barang satoe perkata’an, tjoema
kadoea matanja alirken itoe aer kadoeka’an semingkin
deres, sebagi djoega kaloe iapoenja hati dirasaken
sanget antjoer.

Selagi njonja Keng Sin doedoek temenin itoe anak
jang masih sadja teroes menangis, adalah Keng Sin
sendiri dengen Keng Tong doedoek mengobrol di itoe
tempat djoega. Tetapi ini kali itoe ajah keliatan tida
oendjoeken lagi itoe sikep jang goesar, tjoema kadoea
matanja ada berbajang itoe sinar jang goerem sekali
sebagi djoega iapoenja pikiran djoestroe sanget kaloet.
Keng Tong jang meliat keada'annja itoe oeroesan
soeda djadi semingkin genting, sekarang njataken
sedia penoehken kainginan itoe soedara, boeat lepas
Tjeng Giok dari kerdjahannja. Tjoema dalemn oeroesan
Nora ia madjoeken voorstel soepaja itoe soedara tida
berlakoe aseran, kerna koeatir terdjadi apa-apa jang
tida terdoega.

Ini pikiran oleh Keng Sir soeda disetoedjoein,
maka sasoedanja bitjara bebrapa oeroesan laen, Keng
Tong laloe permisie berlaloe, sedeng Keng Sin sendiri
itoe waktoe masoek ka dalem dan katemoeken istri-
nja, jang djadi merasa tida senang pada soeaminja,
berhoeboeng dengen itoe hina’an ,soendel” jang di-
timpahken atas dirinja iapoenja ,moestika.”

Selagi dalem roemah-tangga Keng Sin terdapet itoe
atmosfeer jang mengoeatirken, tjoba kita tengok bagi-
mana keadahannja kita poenja djedjaka.

Tjeng Giok koetika trima itoe soerat mentega
lantes sadja mendoesin bahoea iapoenja perhoeboe-
ngan sama Nora soeda diketahoei oleh ajahnja itoe
gadis, berbareng dengen itoe, ia mendoesin djoega
bahoea doea soeratnja Nora jang ia taroh di medja
soeda ditjoeri orang. Koetika ia tjoba koempoelken
ingetannja, ia baroe mendoesin bahoea Tjioe Kioe,
sobat jang doeloean ia pandang sebagi kawan jang
djoedjoer, sabetoelnja ada sovbat palsoe jang soeda
berhianat.

Ini kabrentian ia sama sekali tida boeat pikiran,
maski ia taoe bahoea dengen itoe ada berarti djoega,
ilangnja iapoenja pengasilan tetep, tetapi apa jang ia
masgoelin adalah itoe perboeatan hianat dari itoe sobat.

_ Selaennja ini ia ada koeatirken keada’annja Nora,
hingga bebrapa malem lamanja ia tida bisa makan
glan_tidoer dengen tjara biasa. Toch di satoe malem
ia trima dari post satoe soeratnja Nora jang selaennja
toetoerken dengen djelas apa sebabnja ia dipetjat,
poen ada minta soepaja Tjeng Giok berdaja sebrapa
bisa boeat oendjoeken dirinja sebagi satoe katjintahan
Jang sasoenggoenja berharga boeat ditjinta.

Satoe boelan berselang sedari brentinja, Tjeng Giok
laloe pergi ka Batavia, dimana ia bekerdja pada sala
satoe firma Europa dengen gadji doea kali lipet
kaloe dibandingken dengen apa jang ia dapet dari
Keng Tong. Ajah dan soedara prampoeannja ia ting-
gg_lken doeloe di itoe roemah, tjoema dari oewang ga-
dji brikoet oewang karoegian jang oemoem dikasiken
pada penggawe kapan dibrentiken dengen zonder sala
ajahnja bisa besarken sedikit waroengnja, dengen apa
ia bisa liwatken djoega penghidoepannja, sewaktoe
Tijeng Giok masih menganggoer. Begitoe lekas kerdja
Tieng Giok saban boelan kirimin oewang lebihan dari
gadjinja.

. Di Batavia Tjeng Giok ada menoempang di gedong-
nja iapoenja madjikan sendiri, jang kabetoelan ada
terdapet doea kamar jang kosong, dimana ia tinggal
dengen mendapet makan — in de kost - dan bajaran-
nja poen tida mahal.

Tijeng Giok liwatken penghidoepannja dengen
serba himat, samentara pikirannja selaloe menginget
sadja pada Nora, jang dalem soeratnja keliatan seming-

kin lama semingkin tida betah tinggal di roemahnja
sendiri.

Satoe sore, kira doea boelan sadari ia tinggal di
itoe tanah pengoembara’an dan kabetoelan harian vrij,
Tieng Giok jang sedeng termenang-menoeng di bawah
satoe poehoen mangga, dibikin kaget oleh boenjinja
satoe auto taxie, jang brenti depan pekarangan itoe
roemah.

Lebih kaget lagi koetika ia liat bahoea penoempang-
nja itoe kandara’an ada Nora sendiri, maka dengen
soemangetnja jang soeda terbang separo, ia paranin
itoe nona katjintahannja.

Sasoedanja prenta boedjang angkoet bebrapa
koffer ka dalem roemah, Nora lantes masoek di ka-
marnja Tjeng Giok dimana ia laloe tjeritaken dengen
terang apa jang menjebabken ia dateng menjoesoel di
itoe tempat.

»Ko Tjeng Giok, kaloe ajahkoe tida oetjapken itoe
hina’an jang begitoe pedes dan katerlaloean, dan bila
ia tida lakoeken itoe paksa’an nistjaja saja poen tida
ambil ini tindakan nekat, tetapi sekarang apa maoe
dikata, Maski oepamanja ia oendang politie, toch saja
sedia kasi djawaban boeat itoe. Saja harep engko
Tijeng Giok tabahken hati,” demikian Nora berkata.

»Apatah kaoe taoe betoel bahoea itoe soerat, se-
bagimana kaoe terangken baroesan, jang isinja terisi
itoe penjatahan satoedjoe atas itoe lamaran, sasoeng-
goenja soeda dikirim oleh ajahmoe, dan boekan tjoema
satoe antjeman sadja ?”’ menanja djedjaka kita dengen
hati berdebar.

»oasoenggoenja, engko, malah saja -liat papa kirim
itoe dengen soeroean sala satoe kita poenja boedjang.
Sekarang saja dateng disini dengen harepan tida laen,
jalah toeroet padamoe, engko. Saja korbanken saja

poenja kahormaian dan djiwa, tjoema boeat kaoe,
kaoe sadja jang saja tjinta dan berharga boeat ditjinta.”

s1api Nora, kaoe ada satoe gadis, jang mana
tentoe sekali nanti terbitken karewelap, atas kaoe
poenja perboeatan jang menjoesoel padakoe ka sini,
dengen zonder taoenja kaoe poenja orang toewa.
Maski betoel boeat ini saja tida begitoe iboekin, foch
saja rasa sedikit bingoeng boeat kaoe poenja keda-
tengan. Kaloe kita memang soeda menikah itoe ada
laen hal, tetapi sekarang kita tjoema bertjinta’an satoe
sama laen, maka kita tentoe tida bisa menikah, bila
di fihak orang toewamoe tida kasiken kamoefaketan-
nja. Toeroet pendapetan saja paling baek kaoe berdiam
disini, dan sewa ini kamar di sabelah jang djoes-
troe masih kosong, kamoedian kapan soeda dateng
waktoenja kita baroe landjoetken itoe pernikahan.”

,9aja sendiri poen ada kandoeng itoe ingetan,
kerna koetika saja brangkat dari Semarang, saja soeda
mendoega bahoea sebagi satoe gentleman kaoe tentoe
tida nanti brani lakoeken apa-apa jang tida pantes,
katjoeali soeda sampe di waktoenja. Saja poenija
niatan adalah menjingkir dari perkosahannja orang
toewa, dan beladjar berdiri atas kaki sendiri. Kaloe
orang toewa tida maoe mengarti, saja nanti bekerdja
di ini kota, boeat liwatken hari-hari jang aken dateng.”

,Bekerdja ?”" mengoelangin djedjaka kita dengen
terprandjat. ,,Apatah perloenja kaoe bekerdja ? Kaloe
baroesan saja minta kaoe tinggal di laen kamar itoelah
kerna saja tida ingin orang bilang bahoea saja soeda
tiemarken kahormatanmoe dengen djalan jang tida
sah, tetapi boeat idzinken kaoe bekerdja, itoe saja
sama sekali tida moefaket. Kaoe boleh tinggal disini
sabegitoe lama orang toewamoe belon maoe sedar
atas kakliroeannja.*

Tapi Nora poen bisa madjoeken alesannja, achirnja
lantaran kewalzhan Tijeng Giok trima baek itoe hal,
apa poela ia pikir itoe kerdjahan jang hendak ditjari
ada dalem kalangan roemah pergoeroean.

»lapi engko Tjeng Giok,“ kata Nora sasoedanja
ia beres dengen pembitjara’annja, ,saja heran sekali
bagimana kaoe soeda lantes sadja pergi ka sini, sedeng
di Semarang masih ada laen peroesaha‘an jang minta
kaoe poenja tenaga. Malah saja denger entjek Keng
Tong soeda terpaksa robah niatannja, dan maoe tjoba
panggil balik padamoe, koetika ia mendoesin bahoea
dengen berlakoe demikian ia soeda berboeat satoe
kadosahan.*

yKaoe tida mengarti doedoeknja hal, Nora, kaloe
saja soeda paksaken berlaloe dari Semarang, kendati
dengen begitoe saja poenja orang toewa djadi terpisa
dari saja poenja pandangan, itoelah kerna saja anggep
pertjoema tinggal di itoe iboe-kota dari Djawa Tengah
jang penoeh dengen peringetan doeka. Kaoe poenja
paman soeda minta saja balik kerdja kombali dalem
peroesaha’annja, tetapi saja tolak itoe, sebab saja tida
soedi balik poela pada satoe madijikan jang bermoela
bisa berlakoe botjengli pada diri saja.”

Waktoe itoe sepasang merpati mengobrol, di sabe-
lah loear kabetoelan madjikannja Tjeng Giok poelang
dengen autonja bersama istrinja. Dengen lantes djedjaka
kita perkenalken Nora pada itoe toean dan njonja.

Antara laen Nora ada toetoerken djoega dengen
djelas doedoeknja hal jang bikin ia ada di itoe tempat,
lebih djaoeh ia njataken djoega harepannja jang ia
kandoeng.

ltoe madjikan, kendati boekan bangsanja, ada taro
sympathie sekali pada Tjeng Giok dan pada Nora,

maka ia njataken sedia boeat membantoe dalem itoe
oeroesan, saoepamanja terbitken karewelan.

%
PENOETOEP.

Aer kali mengalir dengen kaletepan,
Dari goenoeng finggi toeroen di aer
laoetan,
Maski rintangan mengandang zonder
ada poeloesnija.
Kaljintahan jang keras achir-achir bisa
dapetken maksoednija.

Di harian koetika Nora lakoeken perdjalanannja ka

Batavia, Keng Sin dan njonjanja djadi iboek sekali,
kerna iapoenja poetri jang satoe-satoenja soeda me-
lariken diri. Keng Sin bermoela kira kaloe Nora soeda
mengoempet di roemah sala satoe temennja, tetapi
sasoedanja ditjari oebek-oebekan ternjata tida ada,
maka achirnja dengen sendirinja ia dateng di roemah-
nja Tijeng Giok, dimana ia tanjaken pada ajahnja
djedjaka kita, dan disini djoega tentoe sekali tida
kedapetan, kerna itoe ajah poen sama sekali tida taoe
itoe oeroesan.

Kapan siang soeda terganti oleh malem, dan Nora
masih belon dikatemoeken, di sitoe entjek Keng Sin
rapportken itoe hal pada politie, dan minta toeloeng
boeat tjariken poetrinja di Batavia, ka mana ia doega
Nora soeda pergi, kerna Tjeng Giok ada berdiam di
sana.

- Satoe penggawe politie Blanda dan doea orang
sabawahannja soeda lantes brangkat ka Batavia boeat

ada poenjaken kamampoehan boeat berdiri sendiri,
tentoe sadja tida djadi keder.

Bebrapa waktoe berselang sedari datengnja di
Batavia, Nora soeda beroentoeng bisa bekerdja pada
sala satoe H. C. S. particulier, dengen penghasilan
jang loemajan djoega, apa poela Tieng Giok jang
semingkin madjoe dalem kerdjahannja selaloe tida
kasi Nora goenaken oewangnja sendiri, hingga oewang
jang didapet dari itoe kerdjahan Nora bisa simpen
brikoet oewang jang ia koempoelken sendiri di wak-
toe masih tinggal bersama orang toewanja,

Nora dan Tjeng Giok tinggal dalem satoe roemah,
melaenken terpisah kamarnja sadja, kerna apa saban

waktoe poelang kerdja marika bisa berdampingan
satoe sama laen,

Boeat hiboerken hatinja, Nora dan Tjeng Giok, kapan
tida doedoek mengobrol di pekarangan roemah, tentoe
ia pergi pesiar di straat straat jang rame, atawa kadang-
kadang ia mengobrol sama toean dan njonjaroemah,

Toean dan njonja Vermeulen jang ditoempangin
roemahnja, tida brentinja memoedji bagimana itoe
Sépasang merpati jang saling menjinta bisa hidoep
dalem itoe keada’an, zonder marika lakoeken apa-apa,
jang melaenken bisa dilakoeken oleh soeami-istri jang
soeda menikah dengen sah.

Satoe waktoe, sakira toedjoe boelan sadjek ber-
diamnja di Batavia, selagi kabetoelan terang boelan,
Tjeng Giok dan Nora, mengobrol di bawah penerang-
nja boelan poernama, sedeng toean dan njonjaroemah
itoe waktoe djoestroe lagi koendjoengin satoe pesta

dari bangsanja.

Di ini koetika jang baek, djedjaka kita bisa dapet-
ken boeat roendingken itoe soeal jang terdapet dalem
marika poenja penghidoepan.

,Nora, toedjoe boelan kita soeda liwatken, tetapi
toch ajahmoe masih tetep tida robah pikirannja, ini
ada njata sekali bahoea ia soeda tida soediakoch kaoe
sebagi anaknja lagi. Lantaran ini saja rasa soeda boe-
kan waktoenja lagi boeat kita toenggoe padanija. Kita
poenja keada’an sekarang meminta itoe koewadjiban
dari machloek Allah jang saocemoemnja, kerna di
loearan toch orang soeda anggep demikian, kendati
poen sahingga ini sa’at kaoe tinggal soetji sebagi
satoe gadis masih tinggal poetih bersi, demikian
djedjaka kita oetaraken pikirannja.

Jltoe saja sendiri poen ada pikirken. Maski boeat
selamanja ia tida aken akoeh pada saja, saja poen
tida kaberatan, melaenken saja berat sekali berpisahan
pada mama, jang sahingga ini waktoe masih sadja
soeka kirim soerat boeat tanjaken ini dan itoe. Seka-
rang toeroet pendapetan saja paling baek kita adaken
satoe perdjamoean minoem ketjil, dengen disaksiken
oleh sobat-sobat andemoe, kita lakoeken pernikahan
jang sah, asal sadja ajahmoe sendiri moefakat. Sa-
mentara boeat fihak saja tida perloe di'iboekin lagi.”

,Tetapi kita toch tida bisa lakoeken perrikahan di
hadepan ambtenaar dari Burgelijk Stand, kapan ajah-
moe tida kasiken itoe idzin, salaennja begitoe saja
rasanja maloe oendang sobat-sobat boeat saksiken
itoe oepatjara.”’

,Apatah jang kaoe moesti iboekin, engko Tjeng
Giok, kaloe dengen wet kita tida bisa menikah, kita
toch bisa bikin sah sadja itoe pernikahan di hadepan
saksi-saksi jang terdiri dari sobat-sobatmoe, kendati
dengen begitoe saja poenja kadoedoekan ada terpan-
dang sebagi prampoean piarahan oleh wet, toch saja
pertjaja kaoe ijinta saja dengen sadjoedjoer dan sa-
toeloesnja hati.”

Lama djoega djedjaka kita berpiki irnj
) jedjaka pikir, achirnja de-

ngen tarik tangannja Nora jang dari set:,idian ia Jkept—:f
d]cdjgkg kita lantes pelok katjintahannja. :

»oaja fjinta padamoe lahir dan batin,” kadenoera

S . e lah al
kaiogar dari moeloetnja Tijeng Giok ; ,:saja soeﬁmah
demi segala leloehoer boeat katoeloesan dan kadjoe-
d}o%ranma saja poenja {jinta.”

edeng Nora sendiri dengen '

_ paras moeka jang
bt_:roha merah  djamboe memandang sorot mnt]anj:
chlyg_ Giok dengen gerakan sebagi djoega njataken
pertjaja_boeat itoe semoea penjatahan. Atas pertanja-
ann]aS Tieng Giok gadis kita djawab :

»daja poen demikian,” tapi itoe perkata’an j

; | ang
Sa}mg biak}ang tida kaboeroe kaloear, hanja maéoeﬁ
alem moeloetnja Tjeng Giok, jang itoe waktoe soe
menindih di moeloetnja Noral.’l % e

Satoe tjioeman jang bernaps i
g Il Jang bernapsoe boeat pertama kali
gbrﬂfuu oleh dje’d]aki.i kita, dengen disaksiken oleh
ewi Remboe!an. Jang itoe waktoe memandang dengen
f:li:terl? kaégohembu;iahannja, sebagi djoega hendak me-
aken, bahoea demikianlah i i
iy sepasang merpati moesti
Satoe minggoe berselang di roemahnj
ming nja toean Ver-
meulen dladakfrll satoe perdjamoean theél jang sadg-
hgna', dalem itoe perdjamoean salaennja toean dan
njonja roemah bI‘IkOEt. bebrapa kenalan dari bangsa-
géi'diqio‘ega ﬁdad hkadllr kawan-kawannja Tjeng Giok
eneirl, jang hendak saksiken itoe oepatjara ni i
d;ed}éake:j kita dengen Nora Tio. et
eada’an itoe pesta dengen ringkes bisa dibilan
a{ia serba saderhana, tetapi tjoekoep penoeh kafroem%
birahan, dan waktoe sepasang merpati perkeﬁalken
dirinja  di hadepan semoea tetamoe, banjak djoega
orang-orang jang kasiken pridato boeat poedjian ka-

beroentoengan dan kasenangannja itoe sepasang pe-
nganten.

. selagi itoe malem Nora dan Tjeng Qiok bakal
itjipken itoe sa’at perlintasan dari penghidoepannja
jang penoeh madoe pertjintahan, adalqll entjek l(t:n,'g,r
Sin dan njonjanja sedeng berdoeka sekali, berhoeboeng
dengen satoe hal jang terdjadi dengen mendadak.

Boeat dapet taoe ini hal jang dimaksoedken, lebih
doeloe kita moesti tengok keada’annja Henri Tjoe,
jang sakean lama kita tinggalken dalem ini ftjerita,
kerna ialah jang tersangkoet paling teroetama.

Sebagimana orang masih inget itoe poetra million-
nair lantaran ingin dapetken Nora, soeda tldq segan
lakoeken itoe kakedjian dan kedjahatan, tetapi dasar
Toehan maha adil, maka tida heran kaloe satoe tempo
iapoenja kedjahatan djadi ketahoean, hingea boeat
itoe ia moesti alamken hal-hal jang menjemarken antero
kahormatan familienja. )

Sadjek dari Hing Bie disoeroe lakoeken itoe pem-
boenoehan, dan sedari berhasilnja itoe akal kedji,
Henri Tjoe lantaran koeatir perboeatannja ketahoealll,
hingga dirinja bisa terantjem oleh hoekoeman wet, ia
soeda brangkat ka Singapore, dimana ia soeda poeas-
ken napsoenja dalem berbagi-bagi plesiran jang tida
ada watesnja. Tetapi baroe sadja ia berdiam di ini
tempat bebrapa boelan sadja, tida taoenja iapoenja
tabeat jang boeroek soeda soeroeng ia boeat djato
dalem tjoeram jang lebih hina, kerna di sana salaennja
ia bawa kelakoean sebagi ,pentol” soehian, poen ia
soeda tida segan lakoeken perdjinahan dengen istrinja
orang-orang baek, jang ia dapetken dengen pengaroe
dari oewangnja. Malah di achirnja ia soeda bisa
perkosa djoega bebrapa gadis jang masih di bawah
oemoer.

Ini perboeatan jang blakangan soeda bikin ia rasa-
ken ,,sempit” sekali aken tinggal lebih lama di Singapore
lantaran mana ia achirnja ambil poetoesan boeat kom-
bali di Java.

Tetapi itoe batin jang soeda boeroek, maski per-
moela hendak dirobah kerna sedar sama bahaja jang
mengantjem, toch tinggal tida bisa berobah, maka di
Soerabaja djoega ia soeda lakoeken itoe perkosahan
pada bebrapa gadis Boemipoetra dan Tionghoa.

Lantaran ini djoega satoe waktoe politie soeda bisa
tiioem baoe, hingga dengen zonder ampoen lagi itoe
poetra millionnair didjebloesken dalem tahanan boeat
dipreksa perkaranja.

Ajahnja Henri maoe goenaken pengaroeh oewang
boeat kaloearken poetranja dari itoe ,,doos item”, kerna
antero pers Melajoe Tionghoa di Soerabaja dan laen-
laen tempat, soeda kabarken itoe kedjadian, malah
antaranja soeda pada bongkar djoega itoe bebrapa
kaboesoekannja, hingga bikin bernoda iapoenja ka-
hormatan familie.

Bebrapa advocaat soeda.diminta pertoeloengannia,
tetapi semoea njataken fida sanegoep, kerna kasaksian
dan boekti-boekti sanget memberatken.

Apa poela baroe sadja doea hari itoe penahanan
dilakoeken, bebrapa kedjahatan laen toeroet terbong-
kar, jang semoeanja sanget berat.

Kabar tentang ditangkepnja itoe poetra millionnair,
djoestroe dibatja oleh entiek Keng Sin koetika itoe
maleman poefrinja, jang bermoela hendak didjadiken
istrinja_itoe orang termaksoed, sedeng rajahken ia-
poenja pesta nikah jang saderhana tetapi penoeh ke-
goemilangan dan kaberoentoengan.

Membatja itoe kabaran tentang perboeatannja iapoe-
nja bakal mantoe, sasoenggoenja ada berarti satoe

poekoelan heibat bagi iapoenja harepan, entjek Ken_g
Sin maoe atawa tida sekarang mendoesin jang ia
soeda tersesat sekali, dalem iapoenja kagoesaran, hing-
ga Nora sekarang menjingkir dari dampingnja. Selaen-
nja begitoe iapoenja merasa menjesel bila ia inget,
fjara bagimana ia soeda dibikin boeta begitoe roepa
oleh itoe harta doenia. ] i} .

la sekarang mendoesin bahoea itoe djedjaka jang
bakal djadi mantoenia, sasoenggoenja ada satoe ,dja-
hanam’ jang doerhaka, maski ia ada satoe poetra
millionnair jang terkenal.

Lantaran ini maka ia ambil poetoesan bqeat be-
rempoek itoe hal pada istrinja, kerna ia pikir boeat
tarik poela anaknja keada'an belon terlaloe kasep.
Sasoedanja berpikir tetep ia laloe masoek ka dalem
dan katemoeken istrinja jang itoe sa‘at kabetozlan ber-
doedoek di satoe divan. Sabetoelnja sadjek Nora am-
bil itoe tindakan jang nekat, njonja Keng Sin dan
soeaminja seringkali tjektjok, malah ada waktoe djoega
perselisihan djadi begitoe heibat, hingga njonja Kc:!g
Sin minta soepaja berijere sadja, kerna katanja ia lebih
soeka tinggal sama anaknja sendiri, jang aken meni-
kah dengen Tjeng Giok. :

Ini pertemoean antara itoe soeami dan istri ada
itoe pertemoean jang mendamiken itoe pertjidrahan
kerna begitoe entjek Keng Sin qetaraken. maksoed-
nja, lantes sadja njonja Keng Sin oendjoeken ka-
moefaketannja. _ . :

Atas voorstelnja itoe njonja, Keng Sin laloe toelis
sapoetjoek soerat, jang isinja tida lebih melaenken
minta soepaja itoe anak (Nora)ko_mbal_l di roemahnja,
samentara Tjeng Giok djoega dipersilahken dateng,
kerna ia dan istrinja sekarang soeda ambil poetoesan
boeat nikahken iaorang sebagimana lajiknja.

Selaennja ini poen itoe soerat ada terisi djoega
dengen pernjatahan menjesel dan permintahan soepaja
itoe ,kekliroean” tida didendem dalem hati.

Koetika trima itoe soerat Tjeng Giok laloe kirim
kawat balesan, dengen toetoerken bahoea di waktoe
itoe soerat dikirim dari Semarang, djoestroe ia sendiri
soeda menikah dengen tjara saderhana.

Berhoeboeng dengen ini balesan, entjek Keng Sin
djadi karoepoekan, maka dengen kesoesoe sekali ia
bikin oendangan pada sakean sobat-ande dan sekalian
kenalannja, boeat iapoenja pesta jang aken dibikin
lima hari teritoeng dari itoe hari. Soekoer sadja njo-
nja Keng Sin soeda lama sekali adaken persediahan
boeat itoe kaperloean, hingga maski bagimana ke-
soesoe djoega itoe pesta nikah bisa dirajahken dengen
keada'an sampoerna, apa poela Keng Sin sendiri da-
lem ini oeroesan tida takoet kaloear oewang.

Semoea sobat-andenja Kerlg Sin, begitoe poen
publiek saoemoemnja, rata-rata pada tida abis mengarti,
bagimana dengen mendadak sekali Keng Sin soeda
bisa balik pikirannja, sedeng doeloe ia ada begiloe
tentangin pada Tjeng Giok, tetapi sekarang itoe dje-
djaka bakal djadi mantoenja jang sah.

Soeda tida perloe diboeat heran lagi kaloe ini
oepatjara pesta djadi boeah toetoernja antero publiek
Tionghoa, tetapi toch menginget Keng Sin sendiri ada
banjak djasanja dalem doenia Kong-ek di Semarang,
sedeng Tjeng Giok ada satoe bintang voetbal jang
sanget kesohor, maka itoe pesta soeda dihadlirken
oleh banjak sekali tetamoe.

Waktoe seahisnja bebrapa tetamoe kasiken speech-
nja boeat beri hormat dan poediian pada toean roe-
mah, entiek Keng Sin dalem pridatonja laloe terangken
bahoea ini nikahan dilakoeken boeat sahken itoe ni-

kahan jang Tjeng Giok soeda lakoeken sama Nora di
Batavia, sewaktoe ia (Keng Sin) dalem sesat.

Lantaran Nora ada anak satoe-satoenja, dan Keng
Sin sendiri tida poenjaken anak lelaki, selaennja be-
gitoe poen ia soeda masoek oesia toewa, maka moelai
dari abis menikah, djedjaka kita tida balik lagi di
Batavia, boeat landjoetken itoe kerdjahan jang ia masih
pegang, hanja tinggal teroes dalem itoe gedong di
Seteran, kerna sedari itoe waktoe Lim Tjeng Giok
diangkat djadi koeasa dari antero peroesaha’annja
entjek Keng Sin.

Selagi Tjeng Giok dan Nora hadepken iioe peng-
hidoepan jang goemilang, adalah Henri Tjoe moesti
itjipken itoe matjem penghidoepan dari orang boeangan,
kerna Landraad Soerabaja dengen boekti jang tjoe-
koep terang soeda bisa bikin terboeka sapoeloeh
perkara gelap, dalem mana sebagian besar Henri ada
pegang rol teroetama. Ini noda soeda tjemarken ka-
hormatannja familie Tjoe, maka tida heran berselang
brapa lama kamoedian ajahnja itoe djedjaka pemogor
brangkat ka laen doenia saking tida tahan maloe.

Penghidoepan jang penoeh kaberoentoengan dan
kasenangan dirasaken oleh itoe sepasang merpati jang
saling menjinta dengen toeloes dan soetji. Satoe sa-
tengah taon kamoedian iacrang dikoerniaken satoe
anak lelaki dan satoe anak prampoean jang dilahirken
dengen kembar.

TAMAT.




